
RIUTZALAJTZIJRERI
EVANGELIO RI XUTZ'IB'AJ RI
SAN LUCAS

1 Loq'alaj tat Tedfilo: E Kk'ia ri winaq ri xkaj
xkitz'ib'aj pa cholaj ri tzijob'elil chrij ri qas
xb'antaj waral chgaxol. 2 Ri xb'antaj na are je'jas
ri k'utum chqawéch kumal ri winaq ri xkil ronojel
wa' qas pa ri u chaplexik loq. We winaq ri' e are'
ri xetob' chutzijoxik ru Loq' Pixab' ri Dios. 3 Ri
in Xuquje' sib'alaj utz rilik wa' nu b'anom in rech
kinwetamaj 1‘01‘10]81 wa' gqas pa ru chaplexik loq.
Rumal rech wa' xinchomaj in chi are utz we ri
in xuquje' kintz'ib'aj b'i pa ru cholajil ronojel ri
xb'antajik. 4Je ri' kinb'an na rech ketamaj la ri qas
tzij chrij ri tijonik ri yo'm che la.

Jun dangel kub'ij loq chi kilna u wdch riJuan Qasal
Ja

> Aretaq ri tat Herodes are nim taganel pa ki
wi' ri winaq aj Judea, xk'oji jun tata' chik chila/,
Zacarfas u b'i". Ri tata' ri' are sacerdote™ aj Israel
ri jun kuk' ri juch'ob’ sacerdotes aj re ri mam
Abias. Ri rixoqil, Elisabet u b'l', are jun chke ri
rachalaxik ri mam Aardn. 6 E utzalaj taq winaq
wa' we juk'ulaj ri', jikom k'u kanima' cho ri Dios.
Xeniman che ri Dios pa ronojel ri xtagan wi, pa
ronojel ru Loq' Pixab' ri Qajaw. Man Kk'o té etzelal

1:5 “Sacerdote aj Israel”: Chawila' ri versiculo 8, xuquje' ri
Diccionario, k'isb'al re we Nuevo Testamento.

ri xkano. “Man k'o td k'u kalk'ual rumal chirinan
Elisabet man kalk'ualan taj. E nimaq taq winaq

chik'ut rikieb'ri".

8 Pa jun q'jj ri tat Zacarias tajin kdpaténin ri are'
pa ri nimalaj rachoch ri Dios rumal chi kakiriq
u b'anik wa' ri achijab’ ri e jun kuk' ri juch'ob’
sacerdotes aj re ri mam Abias pa taq ri q'ij ri'. Ri
u chak ri tat Zacarias are 1a' chi kdch'aw pa ki wi'
ri winaq ruk' ri Dios. ?]Je'jas ri ki naq'atisam wi
kib' ri sacerdotes, xkicha' ri tat Zacarias rech kok
b'i pariloq'alaj k'olib'al ri sib'alaj &was chi kok b'i
xa apachinoq chuporoxik ri incienso. 10 Konojel
ri winaq xkimulij apan kib' cho ja chub'anik orar
aretaq tajin kdporox ri incienso. 11 Te'talik k'ut
xuk'utrib'jun dngel choritat Zacarias, ri taqgom loq
rumal ri Dios. Xtak'i k'u chuxkut ri kdporox wi ri
incienso. 12 Aretaq ri tat Zacarias xril ri dngel, man
Xuriq taj jas xub'ano, xane sib'alaj xuxej rib'.

13 Xub'ij k'u ri angel che ri tat Zacarias: Maxej
awib'. Ri a b'ochi'nik xta'taj rumal ri Dios. Kil
k'u na u wéch jun a k'ojol rumal ri nan Elisabet ri
awixoqil. Kakoj k'u na a Juan che ru b'i', —kécha
che. 14 Xuquje' xub'ij: Sib'alaj katkikot na rumal
ri ak'al, xuquje' e k'ia chke ri jule' winaq chik ri
kekikot na aretaq kil u wach, —kécha ri angel che.
15 Kénimar na u q'ij cho ri Qajaw Dios. Man kutij
td na vino, man kutijj t k'u tzam. Kétagan na ri
Loq'alaj Espiritu pa ranima'’ ri ak'al k'a méajoq kil u
waéch, —kécha'. 16 Kub'an k'u na ri a Juan chi k'ia
chke ri winaq aj Israel ketzelej na ruk’ ri Qajaw ri
ki Dios, —kécha ri dngel che ri tat Zacarias. 17 Ri
a Juan kénab'ej na cho ri Qajaw Jesus. Kék'oji k'u
na ru no'j xuquje' ru chuq'ab’ je' jas ri xk'oji che

ri mam Elias, q'alajisal re ru Loq' Pixab' ri Dios
ojer. Kub'an na chi ri nan tat ketzelejik keutzir
kuk' ri kalk'ual, xuquje' chi ri winaq ri kakiyak
kib' chrij ri Dios kdkik'ex na kanima', kakik'ex ri
ki chomanik, kdketamaj na ri nimanik, ketzelej ki
wéch kuk' ri utzalaj taq winaq, kdka'n na ke ri
e are'. Ri a Juan kub'an na chke ri winaq chi
kekowin na chuk'ulaxik ri Qajaw, —xcha ri angel
che ri tat Zacarias.

I8 Xuta' k'u ri tat Zacarias che ri dngel, xub'ij: ¢Jas
ta kinb'an che retamaxik wa' chi qas tzij ri katzijoj
la chwe? Ri in, in ri'j achi chik, xuquje’' ri wixoqil
are nim winaq chik, —xcha che.

19 Xch'aw chi na jumul ri dngel, xub'ij che: In ri'
ri Gabriel, in paténil re ri Dios. In tagom k'u loq
che a tzijob'exik, che ki tzijoxik we utzalaj taq tzij
ri' chawe, —kécha che. 20 Tzche we kimik ri' man
katkowin ta chik katch'awik k'a kopan na ri q'ij ri
kéb'antajna wa'rixinb'ijchawe, k'd kilna uwéchri
a k'ojol rumal rech wa' chi man xakoj ta ri nu tzij,
—Xkaécha ri'. Kdb'antaj na wa' we nu tzijom ri' tzpa
ru q'ijol, —xcha ri angel che.

21Riwinaqk'utkeye'mritat Zacarias. Xkikajmaj
wa' chi sib'alaj xb'eytaj pa ri loq'alaj k'olib'al ri
sib'alaj dwas chi kok b'i xa apachinoq. 22 Aretaq
xel loq ri tat Zacarias, man xkowin t4 chik che
ki ch'ab'exik ri winaq. Xketamaj chi k'o jas ri
xuk'ut rib' chuwéch ri tat Zacarias pa ri loq'alaj
k'olib'al. Xaq pa memal chik xeuch'ab'ej, rumal
chi xmemar kanoq.

23 Aretaq xetz'aqat ri q'ij ri kdpatdnin ri tat
Zacarias pa ri nimalaj rachoch Dios, xe' ri are' cho
rachoch. 24Te k'uri' ri nan Elisabet xkanaj yawab'

winaq chik, xkanaj k'u job' ik’ cho rachoch. Xub'ijj
ri nan Elisabet pa ranima': 25 “Xka'y ri Qajaw
Dios chwe, xutoq'ob'isaj k'u nu wach rech man
kinkiyoq' té chiri winaq,” —xcha ri nan Elisabet.

Jun angel kub'ij loq chi kil na u wdch ri Jesucristo

26 Chuwaq ik' chi k'ut ri Dios xutaq b'i ri dngel
Gabriel pa ri tinimit Nazaret re Galilea. 27 Xopan
k'u ruk’ jun q'apoj ali, Maria u b'i', ri tz'onom chik
rumal jun achi, José u b'i'. We achi ri' rachalaxik
kan ri nim taqanel David ojer. 28 Ri dngel X0k b'i
chila' jawije' kK'o wi ri q'apoj al Maria, xub'ij che:
¢A utz a wach, Maria? —Kkdécha'. jAtri' ri at cha'tal
rumal ri Dios! Qas k'o ri Qajaw Dios awuk', —
kacha che. Ri at k'ut, at tewchim na rumal ri Dios
chkiwdch konojel ixoqib', —xcha ri dngel che ri al
Maria.

29 Aretaq ri al Maria xril ri dngel, xutatab'ej ru
tzij, xt'ujuw Kk'u ri ranima' rumal ri xb'ix che.
Xuchomaj pa ranima’, xub'ij: ¢Jas wa' ri kub'ij
chwe? —xcha ri'. 30 Xch'aw chi ri dngel, xub'ij che
riq'apoj al Maria: Maxej awib', Maria, —Kkéacha che.
Riatsib'alajatloq' choriDios. 31Riatk'utkatkanaj
kan yawab'winaq. Kawilnauwaéachjunawal alari
kakoj na “Jesus” che rub'i', —kécha'. 32 Kanimar na
u q'ij ri a Jesus. Kéb'ix na u K'ojol ri Dios aj Chikaj
che. Ri Qajaw Dios kukoj na che nim taganel je'
jas ra mam David. 33Je ri' rech kdtagan na puwi' ri
tinimit Israel pa taq ri q'ij ri junab’ ri kepetik. Ru
taqanik ri Are', man k'o ta u Kk'isik, —xcha ri angel
che ri al Maria.

34Teri'rial Maria xuta' che ri dngel, xub'ij: ¢Jaslo
kink'ulmaj wa'? —kécha'. Méja' kink'oji ruk' achi,
—xcha che ri angel.

35Xch'aw k'u ri dngel, xub'ij che: Kéqaj na loq ri
Loq'alaj Espiritu pa wi'. RiDios aj Chikaj kdrogxane;j
na wa' awuk' rumal ru chuq'ab’. Rumal ri' we
loq'alaj ak'al ri' ri kil na u wéch kéb'ix na u K'ojol
ri Dios che, —kdécha che. 36 Xuquje' ri nan Elisabet
ri awachalal are' kédril na u wach jun ak'al pune ri'j
chik. Are k'u waqib' ik' wa' kdmik yawab' winaq
chik ri nan Elisabet pune xb'ix kanoq che chi man
kékowin té che ri alk'ualanik. 37 Man k'o td k'u jas
ri mat kdkowin ri Dios chub'anik, —xcha ri dngel.

38Xub'ijk'uriq'apojal Maria: Inri'ri paténilreri
Qajaw Dios. Chub'anab'a'ri Are' chwejasritzijom
la chwe, —xcha che.

Xel k'u b'i ri dngel chuwéch.

Ri al Maria kopan cho rachoch ri nan Elisabet

39 Pa taq ri q'ij ri' xel b'ik ri al Maria cho ja, xe'
aninaq pa jun tinimit ri k'o pa taq ri u juyub'al ri
Judea. 40 Xok k'u b'ik pa rachoch ri tat Zacarias,
xuya rutzil u wach ri nan Elisabet ri rixoqil. 41 Ri
nan Elisabet, aretaq xuta ru tzij ri al Maria, xslab’
k'u ri ral pa ru k'ux. Xqaj ri Loq'alaj Espiritu
puwi' ri nan Elisabet, xtaqan k'u pa ranima'. 42Ko
xch'aw ri nan Elisabet, xub'ij che ri al Maria: Ri at
k'ut at tewchim na rumal ri Dios chkiwéch konojel
ixoqib'. U tewchim na ri awal at xuquje', —kécha'.
43 sJas 1o wa' chi ri Dios kub'an jun nimalaj utzil
chwe in, chi ru nan ri Qajaw xpe wuk'? —Kkécha
ri nan Elisabet. 44 Chanim ri' aretaq xinto chi
xatch'awik, ri wal xkikotik, xslab' pa nu k'ux.



SAN LUCAS 1:45 Vi SAN LUCAS 1:53

45 Utz awe at ri xatkojon che ri Qajaw Dios, rumal
chi qas tzij kdb'antaj na ri xb'ix chawe rumal ri
Dios, —xcha ri nan Elisabet che ri al Maria.
46 Xub'ij ri q'apoj al Maria:
Kinnimarisaj u ('ij ri Qajaw Dios.
47 Kékikot k'u ri wanima'
rumal ri Dios ri To'l We.

48 Kinkikotik rumal chiri Dios
xka'y chwe in ru paténinel ri man

nim ti nu b'anik.
Konojel winaq kakib'ij na chwe
pa taq riq'ij ri junab’ ri kepetik
chi utz we.
49Je ri' kdkib'ij na rumal rech wa'
chiri Dios risib'alaj k'o u chuq'ab’
u b'anom nimaq taq utzil chwe.
Sib'alaj loq' ri Dios, sib'alaj loq’
rub'i' ri Are’',
—XKkacha ri al Maria.
50 Amagq'el ronojel q'ij kutoq'ob'isaj na
ki wéach konojel winaq
ri nim kéakil wiri Are’,
ri kékixej kib' chuwéch.
51U k'utum ri nimalaj u chuq'ab’
chkiwdch konojel. Xuqasaj ki q'jj
ri winaq ri kékichomaj
chi sib'alaj nim ki b'anik,
—Kacha'.
52Xeresaj ri taqanik pa ki q'ab’
ri nimaq ki b'anik,
xuya k'u wa' chke ri winaq
ri man nim ta keil wi.
53 E k'ia ri utzil ri xub'an ri Dios
chke ri meb'a'ib’,

ri winaq ri kenumik.
Ri Dios xub'ij chke ri q'inomab'":
Jix, man k'o ta iwe ix,
—xcha chke, —kécha'.
>4 Xtob'an chke ri winaq aj Israel,
ri paténil taq re ri Dios.
Man xsach ta pu jolom ri Dios
ru toq'ob'isaxik ki wéch.
55]Je' xub'an wa' rumal chi je' xuchi'j
chke ri qati't ga mam,
che ri ga mam Abraham
xuquje' ri rachalaxik ri are'
amagq'el pa taqriq'ij ri junab’
ri kepetik,
—xcha ri al Maria.
56 Kraj oxib' ik' xkanaj na kan ri al Maria ruk' ri
nan Elisabet. Te k'uri' xtzelej b'ik, xe' cho rachoch.

KiluwachriaJuan Qasal Ja'

57 Aretaq xopan ri q'ij ri kutzir ri nan Elisa-
bet, xril k'u u wéch jun ral ala. 58 Ri u k'ul taq
ja ri nan Elisabet xuquje' ri rachalaxik, aretaq
xkito chi ri Qajaw Dios sib'alaj xutoq'ob'isaj u
wadch rinan Elisabet, xekich'ab'ej, xekikot k'u ruk'.
>9Chuwajxaq q'ij k'ut xeb'e' chukojik riretal ri ojer
u tratot ri Dios che ru cuerpo ri ak'al. Xkaj k'ut
xkikoj Zacarias cherub'i', junam ruk'ru b'i' ru tat.
60 Xch'aw k'u ru nan, xub'ij chke: jNo! —kécha'. Ru
b'i' ri kdqakoj chrij ri ak'al are Juan, —xcha chke.

61Xkib'ij k'u che: ¢Jas che? Man k'o td jun chke ri
achalallarije'ub'i'wa',—xecha che.

T 1:59 “Circuncision”: Chawila' Hechos 7:8, nota.

62Xaq pa memal xkich'ab'ej ru tat ri ak'al, xkita'
che: ¢Jasub'i'riak'al kdkojla? —xecha che. 63Ritat
Zacarias xuta' jun wuj rech kéatz'ib'anik. Xutz'ib'aj
k'u wa', xub'ij: “Juan ru b'i' ri ak'al,” —xcha pa
ri tz'ib'anik. Konojel xkikajmaj wa'. 64 Xaq k'u
te'talik xtzelej ru ch'ab'al ri tat Zacarias, xkowin
chik kdtzijonik. Xtzijon k'ut, Xunimarisaj u q'ij ri
Dios. 65 Sib'alaj xkixej kib' konojel ri ki k'ul taq ja,
xkikajmaj wa'. Ronojel ri xuk'ulmataj jela’ xtzijox
apan pataqronojel rijuyub're Judea. 66 Konojel ri
winaq ri xetowik xechoman pa ke wi, xkib'ij: ¢Jas
lo kub'an wa' we ak'al ri'? —xecha'.
Je' xkib'ij wa' rumal chi q'alaj chi k'o ri Qajaw
Dios ruk'ri ak'al.
Ritat Zacarias kub'ixoj jun b'ix rech q'alajisanik
67 Qajinaq ri Loq'alaj Espiritu puwi' ri tat
Zacarias ru tat ri ala, xq'alajisanik, xub'ij:
68 Kinya b'a' u q'ij ri Qajaw
ri qa Dios uj, uj ri' ri winaq
aj Israel, rumal chi xulik,
xpe che qa to'ik uj, uj k'u ri'
ri winaq re ri u tinimit.
69 Xuya k'u chge jun To'l Qe
risib'alaj k'o u chuq'ab'.
Are k'u wa' jun chke ri rachalaxik
ri ga mam David, paténil re ri Dios,
—Kachari'.
70 Are wa' ri xuchi'j loq ri Dios
kumal riloq'alaj taq q'alajisal taq
reru Loq' Pixab'
pariojer taq q'ij kanoq.
71Xub'ij chi kujuto' na chkiwéch
ri ga k'ulel, che qa to'ik

pakiq'ab’,
xuquje' pa ki g'ab' konojel
ri keetzelan qa wéch,
—Xkaécha ri tat Zacarias.
72Xuquje' xub'ij chi kutoq'ob'isaj na
ki wach ri gati't qa mam,
xuquje' chuk'utik chkiwéch
chi xna'taj che ri Are'ri Loq'alaj Trato
ri xuchi'j chke.
73 Are kK'uwa'ri Qas Tzijriub'im
che ri qa mam Abraham,
—Kacha'.
74Jeri' rech aretaq uj esam chik
pa kiq'ab'rigak'ulel,
kuya' kujpaténin che ri Dios,
man kéqaxej ta chi qib’,
75Sxuquje' rech jikom ri qanima’
kujpaténin che, ga jachom qib'
pu q'ab’ ri Dios pa taq ronojel
ri q'ij re ri ga k'aslemal,
—Kachari'.
76 At k'ut, alaj ak'al, kdb'ix na
q'alajisal re ru Loq' Pixab'
ri Dios aj Chikaj chawe,
rumal chi katnab'ej na chuwdach ri Qajaw
chub'anik jikom cherub'e.
77 At k'ut katyo'w na retamaxik
ri u tob'anik ri Dios chke ri winaq
re riu tinimit, xuquje'
chi késach na ri ki mak, —kécha'.
78 Ri qa Dios sib'alaj kel u k'ux chqe.
Rumal ri' kutaq na loq ri Qajaw Jesus
quk' uj. Sib'alajje'lk'uri Are'je'

jas ru saqilal ri q'ij aretaq kasagqirik.
79 Kuya na saqilal pa kanima' ri winaq

rije'taneek'opariqequmal

rumal ri ki mak,

kéakixej k'u kib' cho ri kdmikal.

Kék'ojina che k'amal qa b'e

parib'e ri kuxlan wiri ganima’,
—xcha ri tat Zacarias.

80 Ri a Juan xk'iyik, sib'alaj k'o u chuq'ab’ ri xyi'
che rumal ri Loq'alaj Espiritu. Xkanaj kan pa taq
rijuyub’risib'alaj katz'inowik k'a pa riq'ij ri xuk'ut
rib' chkiwéach ri winaq aj Israel.

2

Kiluwdchria Jesus

1 Pa taq ri q'ij ri', ri nimalaj taganel Au-
gusto César xuya taqanik chke konojel winaq chi
kétz'ib'ax ri ki b'i'. 2 Aretaq ri tat Cirenio are
q'atal tzij re ri tinimit Siria, xb'antaj we nab'e
tz'ib'an b'i'aj ri'. Are jun censo wa'. 3 Xeb'e' k'u
konojel ri winaq chkijujunal pa taq ri ki tinimit
rech katz'ib'ax ri ki b'i'. 4Xa je ri' xel loq ri tat José
paritinimit Nazaret re Galilea, xe'k, xopan pa jun
tinimit re Judea, Belén u b'i'. Chila' xe' wi ri tat
José rumal chi are rachalaxik ri mam David. Ri
tinimit Belén are u tinimit ri mam David pa ojer
taq q'ij kanoq. 5 Aretaq xe'ritat José rech katz'ib'ax
ru b'i', xuk'am b'i ri al Maria ri u to'm chik che
rixoqil, yawab' winaq chi k'ut. 6 Aretaq e k'o chila'
pa Belén, xopan ri q'ij ri kutzir ri al Maria. 7 Xril
k'u u wéch ru nab'eal, jun ala. Xukoj atz'iaq rech
nu'ch ak'al che. Xuq'oyob'a pa jun echa'b'al rumal
chi man k'o td chi jawije' ri kek'oji wi pa ri meson.

Ri dngeles kdikich'ab'ej ri ajyuq'ab’

8E k'o k'u ajyuq'ab’ pa taq ri juyub' chunaqaj ri
tinimit Belén ri kekiwaraj ri kawaj chila'. 9 Xaq
te'talik k'ut jun dngel tagom loq rumal ri Qajaw
Dios xtak'i chkiwéch. Xjuluw k'u ri je'lalaj u ju-
luwem ri Dios pa ki wi'. Sib'alaj k'u xkixej kib' ri
ajyuq'ab'.

10 Xub'ij k'u ri dngel chke: Mixej iwib', —kécha'.
Qas tzij kinb'ij na jun utzalaj tzij chiwe. Ri u
patdn wa' we utzalaj tzij ri' are chi kuya nimalaj
kikotemal chke konojel winaq. 11 Are kinb'ij
chiwe chi kdmik ri' xil u wéch jun To'l Iwe pa ru
tinimit ri mam David. Are Cristo™ wa' ri Qajaw,
—LKkaécha'. 12 Are k'u retal wa' chiwe: Kiriq na jun
alaj ne', kojom k'u atz'iaq rech nu'ch ak'al chrij,
q'oyob'am pa jun echa'b'al, —xcha chke.

13 Xaq te'talik k'ut e k'o chik ruk' ri dngel k'ialaj
taq angeles ajchikaj. Kéakinimarisaj k'u u q'ij ri Dios,
kékib'ij:

14 ;Qanimarisaj b'a’' u q'ij ri Dios

ri k'o chikaj! jChuxlan na kanima'
ri winaq cho ruwéchulew, e are k'u
winaq wa' ri utz keril wi ri Dios!
—xecha ri dngeles.

15 Te K'u ri' aretaq xeb'e' ri dngeles chikaj, ri
ajyuq'ab’ xkitzijob'ela kib', xkib'ij: Jo' pa Belén, —
kecha'. Jeqila na we xk'ulmatajik ri' ri u tzijom ri
Qajaw Dios chqe, —xecha ri'".

16 Aninaq xeb'e'k. Xekiriqa k'u ri nan Maria, ri
tat José ruk'rialaj ne'. Q'oyob’'am k'u ri ne' pa jun

* 2:11 Ri tzij “Cristo” o “Mesias” kel kub'ij “cha'tal rumal ri Dios”.

echa'b'al. 17 Aretaq xkilo, xkitzijoj ri xub'ij ri dngel
chke chrij ri ak'al. 18 Xkikajmaj k'u wa' konojel ri
winaq ri xetow ri ki tzij ri ajyuq'ab’. 19 Are k'u ri
nan Maria xaq xuk'ol konojel we tzijri' paranima’,
xchoman k'u chkij. 20 Xetzelej k'u b'ik ri ajyuq'ab’,
tajin kakiya u q'ij, k@kinimarisaj k'u u q'ij ri Dios
rumal ri xb'ix chke, xuquje' rumal chixkilo chi gas
je' jas ri xutzijoj ri dngel chke.

Ri a Jesus kdyi' chuwdich ri Dios

21Chuwajxaq q'ij k'ut, xkikoj riretal ri ojer trato
che ru cuerpo ri ak'al, xkikoj k'u Jesus che ru b'i'.
Are u b'i' wa' ri xukoj kan ri angel aretaq méjoq
kalk'ualax chuk'ux ri q'apoj al Maria.

22 Xopan ri q'ij ri kesax ri rawasil ri nan Maria.
Je' jas ri kub'ij chupam ru Pixab' ri mam Moisés,
xkik'am loq riak'al chuyi'k chuwéch ri Qajaw Dios
pa ri tinimit Jerusalén. 23Je ri' xkano rumal chi
tz'ib'am wa' pa ru Pixab' ri Qajaw Dios, kub'ij:
“Ronojel nab'eal ala katas wa' chupatanixik ri Qa-
jaw Dios,” —kécha'. 24 Xeb'e' k'u ri tat José, ri
nan Maria pa Jerusalén chusipaxik ri kéb'ix pa ru
Pixab'ri Qajaw Dios: Are juk'ulaj ut wa'. We man
k'o ta ri ut kuya' keyi' kieb' alaj taq tukumux che
sipanik.

25 Xk'oji k'u pa ri tinimit Jerusalén jun tata’,
Simeo6n u b'i'. We tata' ri' are utzalaj achi wa' ri
ké&niman che ri Dios pa ronojel, jikom k'u ranima’
chuwéch. Ri are' reye'm ri Dios chi keuto' ri
winaq aj Israel. K'o k'u ri Loq'alaj Espiritu ruk'.
26 Xq'alajisax che ri tat Simeén rumal ri Loq'alaj
Espiritu chi man kdkdm td na chanim, xane nab'e
karil na ri Cristo ri cha'tal rumal ri Qajaw Dios.

27Xuna' k'u ru rayinik ri Loq'alaj Espiritu pa ran-
ima', xe' pa ri nimalaj rachoch Dios. Aretaq ru
tat, u nan ri alaj a Jesus xkik'am b'ik, xeopan pa
ri nimalaj rachoch Dios chub'anik che ri ak'al jas
ri kub'ij pa ri Pixab' chi rajwaxik u b'anik wa'.
28 Ri tat Sime6n xuq'alyj ri ala, xuya u q'ij ri Dios.
Xub'an orar, xub'ij:
29 Qajaw Dios, ya la chwe kdmik

chiriin, riin patdnil e la,

chi kinkdm na, kuxlan ri wanima',
je'jasrib'im la loq chwe,
—XKkacha'.
30Wilom k'u in ri To'l Qe,
31ri taqom la loq chkiwéch konojel winag.
32 Are je'jas jun chdj, jun candela

ri kK&tununik. Kuya na ri saqil

re ri Pixab'la pa kanima' ri nik'iaj

winaq chik ri man e aj Israel taj.
Rumal wa' ri taqom la loq, kdnimarisax

na u q'ij ri tinimit la, ri Israel,
—xcha ri tat Simeon.

33Ritat José ruk' ru nan ri ak'al xkikajmaj rono-
jel ri katzijox chrij ri a Jesus.

34 Ri tat Simeodn xeutewchij, xub'ij che ri nan
Maria, u nan ri ak'al: Chilampe la we ak'al ri’,
—XKkacha'. Kakoj na wa' rech ketzaq k'ia winaq
aj Israel, kdsach k'u na ki wéch. Keto' k'u na ri
jule'winaq chik aj Israel rumal ri Are', kewalijisax
na. Xuquje' we ak'al ri' kdkoj na rumal ri Dios
che etal chkiwéach ri winaq. Kéketzelaj k'u na u
waéch, —kécha ri'. 35Kub'an na ri Qajaw Jesus chi
kéq'alajinik jas ri kechoman ri winaq pa kanima/,



SAN LUCAS 2:36 xiv SAN LUCAS 2:43

—XKkacha chke. Rilal, nan, kdk'is na ib' la che oq'ej,
—xcha che ri nan Maria.

36 Xuquje' xk'oji chila' jun chichu' q'alajisanel,
Anaub'i'. Areumialritat Fanuel re ri rachalaxik
ri mam Aser. Sib'alaj nim winaq chik ri chichu'
ri'. Xa wuqub' junab’ xk'oji ruk’ ri rachajil, xkdm
k'u ri tata'. 37 Jumuch' kiejeb' junab' malka'n
kanoq. Man kel t4 chi b'i pa ri nimalaj rachoch
Dios. Kaépatdnin k'u che ri Dios chila' chi paq'ij
chi chaq'ab’. Kub'an orar, xuquje' kub'an ayunar.
38 Xtak'atob' k'u wa' chkiwéch ri tat José, ri nan
Maria pa we hora ri', xub'an maltioxinik che ri
Dios. Xtzijon chrij ri a Jesus chkiwéch konojel ri
winaq ri e eyeninaq che ri Dios chi kuto' ri tinimit
Israel.

Ketzelej k'u b'ik, keb'e’ pa ri tinimit Nazaret
39Ki b'anom k'u ronojel ri kéb'ix pa ru Pixab' ri

Qajaw Dios, xetzelej k'u b'ik, xeb'e' pa Galilea, pa
ri ki tinimit Nazaret. 40 K'iyem re ri ak'al, tajin
kékowirik, sib'alaj k'o ru no'j. Ri Dios sib'alaj tajin
katewchin ri a Jesus.

Ri a Jesus k'o pa ri nimalaj rachoch Dios kuk'ri
ajtijab’

41 Ronojel junab’ k'ut xeb'e' ru tat, ru nan pa ri
tinimit Jerusalén che ri nimaq'ij ri kib'ix Pascuaf
che. 42 Aretaq kab'lajuj u junab' chik ri a Jesus,
xepaqib'ik, xeb'e' paJerusalénjasrikinaq'atisam
wi kib' pa ri nimaq'ij ri'. 43 XK'is k'u ri nimaq'ij,
tzelejem kéka'n b'ik ri tat José, ri nan Maria.
Xkanaj kan ri alaj a Jesus pa Jerusalén, man k'o

T 2:41 “Pascua”: Chawila' ri San Mateo 26:2, nota.

td k'u ketam ru tat, u nan chrij wa'. 44 Xkichomaj
chi kK'o kuk' ri kachi'l. E b'enaq jun q'ij parib'e,
xkitzukuj ri a Jesus chkixol ri kachalal, chkixol ri
kachi'l. 45> Man xkiriq ta k'ut. Xa je ri' xetzelej chik
pa Jerusalén. Xkitzukuj ri ala chila'.

46 Ki tzukum k'u oxib' q'ij, xkiriq k'u pa ri ni-
malaj rachoch Dios. T'uyul ri a Jesus chkixol ri
tijonelab’ re ri Pixab', tajin kutatab'ej ri ki tijonik.
Kuk'ot k'u ki chi' ri tata'ib'. 47 Konojel ri ketowik
xkikajmaj chi utz kdchoman ri ala, chi retam jas
kub'ij chke ri tijonelab'.

48 Aretaq ru tat, u nan xkil u wéch ri ak'al,
xkikajmaj wa'. Xub'ij ru nan che: Wal, ¢jas che je'
a b'anom wa' chqe? —kécha'. ;A mat kawilo chira
tat, ri in, uj elinaq ch'uj chatzukuxik? —xcha che.

49 Xub'ij k'u ri a Jesus chke: ¢Jas che kintzukuj
alaq? ¢A mat etam alaq chi rajwaxik chi kinb'an
ri u rayinik ri nu Tat? —xcha chke.

S0 Ri e are' man xkich'ob' ti k'u ri kub'ij ri ak'al
chke.

51Xe'k'uriaJesus ruk'ritat José, ruk' ru nan pa
ri tinimit Nazaret. U yo'm k'u rib' pa taqik chke.
Ru nan xuk'ol pa ranima' ronojel ri xb'antajik.
52Xk'iy ri a Jesus, k'o na ru no'j, xuquje' xkowirik.
Ri a Jesus sib'alaj utz kub'an cho ri Dios, xuquje’
utz kakil wiri winag.

3

RiJuan Qasal Ja' kutzijoj ru Loq' Pixab'ri Dios
1Pariro'lajujjunab’ritajin kitaganritat Tiberio
Césarri nimalaj taqanel, aretaq ri tat Poncio Pilato
are ('atal tzij puwi' ri Judea, ri tat Herodes Kk'ut

are nim taqanel puwi' ri Galilea. Ri tat Felipe,
rachalal ri tat Herodes, are q'atal tzij pa Iturea
xuquje' pa Traconite. Ri tat Lisanias are q'atal
tzij pa Abilinia. 2 Ri tat Ands, ri tat Caifas e are'
ki nimagqil sacerdotes kech ri winaq aj Israel. Pa
taq riq'ij ri' ri Dios xutzijob'ej ri tat Juan, ru k'ojol
ri tat Zacarias. K'o k'u ri tat Juan pa taq juyub’
ri katz'inowik. 3 Ri tat Juan xub'inib'ej konojel
taq ri juyub' ri e k'o chunaqgaj ri nima' Jordan,
kutzijoj k'u chke ri winaq chi rajwaxik kékik'ex ki
chomanik, kak'ex k'u kanima', te k'u ri' kab'an ki
gasna' rech kéq'alajinik chi je' ki b'anom wa'. Xa je
ri' kdsachtaj ri ki mak. 4]Je'jas ri kub'ij pa ri wuyj ri
tz'ib'am wiru tzij ri ojer q'alajisal re ru Loq' Pixab'
ri Dios, riIsaias:
K'o jun ri ko kdch'aw pa taq rijuyub’
ri ketz'inowik, kub'ij: “Chib'ana u b'anik

ri nim b'e ri kab'in wi ri Qajaw.

Chib'ana sib'alaj jikom

cherialajtaqub'e,”
—Kacha'.
5> “Kenojisax na konojel taq ri siwan,
kelianisax na konojel taq rijuyub’,

ri nimaq xuquje' ri ch'utiq.
Ri b'e ri e kotakik kejikomisax na.
Rib'erisib'alaj e k'dx na chelianisaxoq,”
—Kacha'.
6 “Konojel winaq kékil k'u na

jas kub'an ri Dios che ki to'ik

ri winaq ajmakib',”
—xcha ri mam Isaias.

7 Xub'ij k'u ri tat Juan chke ri k'ia winaq

ri xeopan ruk' rech kdb'an ki gasna': jAlaq

sub'anelab' taq winaq, kachalaxik tz'i'l™ ¢Jachin
k'u ri' r1 xk'utuw chuwdach alaq chi rajwaxik
kanimaj alaq b'i cho ri royowal ri Dios? —
kédcha chke. 8 B'ana b'a' alaq ri taqal u b'anik
ri kuq'alajisaj chi qas tzij xk'extaj anima' alaq.
Maéchaplej alaq u b'ixik xol taq alaq: “Utz gqe rumal
chi ri uj, uj rachalaxik ri qa mam Abraham,”
—madcha ne alaq. Kinb'ij na chech alaq chi ri
Dios kakowin chub'anik chke taq we ab'aj ri' chi
e rachalaxik chik ri qa mam Abraham, —kéacha'.
9 Chanim ri' tajin kékoj ri ikidj chke taq ri ki xera'
ri che' rech ket'oyik. Ronojel che' ri man kuya ta
utzalaj u wach kat'oy na, kek'idg k'u b'i pari q'aq’,
—=xcha ri tat Juan chke.

10Xkita' k'u ri k'ia winaq che, xkib'ij: ¢Jas ta k'u
lo kdga'n na? —xecha che.

11Xch'aw chiritat Juan, xub'ij chke: Apachink'u
rik'okieb'u q'u', chuyajunre che riwinaqri man
k'o ta re. Apachin ri k'o kutijo, chuya re ri winaq
ri man Kk'o ta kutijo, —xcha'.

12 Xeopan xuquje' jujun chke ri toq'il taq
alkab'al rech kéb'an ki qasna', xkib'ij k'u che ri
tat Juan: Qajtij, ¢jas kdga'n na uj? —xecha che.

13 Xub'ij ri tat Juan chke: Mitoq'ij u wi' ri ix
taqom wi chutoq'ixik, —xcha chke.

14 Xuquje' ri soldados xkita' che, xkib'ij: EK'uri
uj, ¢jas kdga'n na? —xecha che.

Xub'ij ri tat Juan chke: Mib'an elaq' che jachin
jun winaq, mib'ana k'u k'dx chke. Mib'jj jalum
q'ab'am chkij ri winaq. Chiku'b'a k'ui k'ux ruk'ri
tojb'al iwe, —xcha chke.

* 3:7 Rimero tzij waral are “Ri alaq, alaq ralk'ual ri kumatz”.

15Riwinaq k'ut tajin kechoman pa kanima' chrij
ri tat Juan, tajin keye'n che rilik we ne ri tat Juan
are ri Cristo. 16 Xch'aw chi ri Juan Qasal Ja', xub'ij
chke konojel: Petinaq jun achiri k'o na u chuq'ab’
chnuwach in. Man taqal td k'u chwe in chi kinkir
ru k'amal u xajab'. Ri are' kuya na ri Loq'alaj
Espiritu chech alaq je'jas riin kinb'an gasna' alaq
ruk'joron. Kub'an k'u na qasna' alaq ruk' q'aq’, —
kéacha chke.

17 Ri achi ri' kuk'am ru jopib'al rech kujosq'ij
ri triko, xuquje' rech kumulij b'ik ru triko, kuya
k'u pa taq ru k'uja. Xuquje' ne kuporoj ri pajo,
kub'an jun q'aq’' ri man kdkowin ta jun chuchupik,
—Xkacha'. Jasrikub'anriachi ajchak che ritriko, je
ri'xuquje' kub'annariQajaw Dios chke taqwinag,
—xcha chke.

18 Je ri' xub'ij ri tat Juan, xuquje' xeupixb'aj ri
winaq kuk' k'ia pixab' chik, xutzijoj k'u ri Utza-
laj Tzij re ri Evangelio chke. 19 Xuquje' ri tat
Juan xuyaj ri q'atal tzij Herodes rumal chi ri tat
Herodes xuch'ab'ej ri nan Herodias, rixoqil ri tat
Feliperuchaq'riHerodes. Xuyajk'uritat Herodes
xuquje' kumal konojel ri etzelal ri u b'anom. 20 Ri
tat Herodes xa xunimarisaj u b'anik ri man utz taj
puwi' ronojel ri u b'anom, chi xukoj ri tat Juan pa
che'.

Kidb'an u qasna’riJests

21 Pa jun q'ij aretaq ri tat Juan tajin kub'an ki
gasna' konojel ri winaq, xub'an u gasna' ri Jesus
xuquje’. Pa ri gasna' ri Jesus tajin kub'an orar,
XJaqta] k'urikaj. 22Xqaj k'uloq ri Loq'alaj Espiritu
puwl' ri Jesus je' ta ne chi ri Loq'alaj Espiritu are
jun paloméax. Te k'u ri' xch'aw loq Jun chikaj,

xXub'ij: Atri'riloq'alaj nu K'ojol. Sib'alaj kakikot ri
wanima' awumal, —xcha ri'.

Waral ktzijox wiri rachalaxik ri Jesus

23 Kraj ne juwinaq lajuj u junab' ri Jesus aretaq
xuchaplej patdninem cho ri Dios. Xkichomaj ri
winaq chi ri Jesus are ralk'ual ri tat José. Ri tat
José k'ut are rachalaxik ri tat Eli, 24 ri tat Eli are
ralk'ual ritat Matat, ri tat Matat ralk'ual ritat Levi,
ri tat Levi are ralk'ual ri tat Melqui, ri tat Melqui
are ralk'ual ri tat Jana, ri tat Jana ralk'ual ri tat
José, 25 ri tat José ralk'ual ri tat Matatias, ri tat
Matatias ralk'ual ri tat Amos, ri tat Amos ralk'ual
ritat Nahum, ri tat Nahum ralk'ual ri tat Esli, ri tat
Esli ralk'ual ri tat Nagai, 26 ri tat Nagai ralk'ual ri
tat Maat, ri tat Maat ralk'ual ri tat Matatias, ri tat
Matatias ralk'ual ri tat Semei, ri tat Semei ralk'ual
ri tat José, ri tat José ralk'ual ri tat Judad, 27 ri tat
Juda ralk'ual ri tat Joana, ri tat Joana ralk'ual ri
tat Resa, ri tat Resa ralk'ual ri tat Zorobabel, ri
tat Zorobabel ralk'ual ri tat Salatiel, ri tat Salatiel
ralk'ual ri tat Neri, 28 ri tat Neri ralk'ual ri tat
Melqui, ri tat Melqui ralk'ual ri tat Adi, ri tat Adi
ralk'ual ri tat Cosam, ri tat Cosam ralk'ual ri tat
Elmodam, ri tat Elmodam ralk'ual ri tat Er, 29 ri
tat Er ralk'ual ri tat Josué, ri tat Josué ralk'ual ri
tat Eliezer, ri tat Eliezer ralk'ual ri tat Jorim, ri tat
Jorim ralk'ual ri tat Matat, 30 ri tat Matat ralk'ual
ri tat Levi, ri tat Levi ralk'ual ri tat Simeon, ri tat
Simeon ralk'ual ri tat Juda, ri tat Juda ralk'ual ri
tat Joseé, ri tat José ralk'ual ri tat Jondan, ri tat Jonan
ralk'ual ri tat Eliaquim, 31 ri tat Eliaquim ralk'ual
ri tat Melea, ri tat Melea ralk'ual ri tat Maindn,
ri tat Maindn ralk'ual ri tat Matata, ri tat Matata

ralk'ual ri tat Natan, ri tat Natan ralk'ual ri tat
David, 32 ri tat David ralk'ual ri tat Isai, ri tat Isai
ralk'ual ritat Obed, ritat Obed ralk'ual ri tat Booz,
ri tat Booz ralk'ual ri tat Salmon, ri tat Salmon
ralk'ual ri tat Naason, 33ri tat Naason ralk'ual ri tat
Aminadab, ri tat Aminadab ralk'ual ri tat Aram, ri
tat Aram ralk'ual ritat Esrom, ritat Esrom ralk'ual
ri tat Fares, ri tat Fares ralk'ual ri tat Juda, 34 ri
tat Juda ralk'ual ri tat Jacob, ri tat Jacob ralk'ual
ri tat Isaac, ri tat Isaac ralk'ual ri tat Abraham, ri
tat Abraham ralk'ualritat Taré, ritat Taré ralk'ual
ri tat Nacor, 35 ri tat Nacor ralk'ual ri tat Serug, ri
tat Serug ralk'ual ri tat Ragau, ri tat Ragau ralk'ual
ri tat Peleg, ri tat Peleg ralk'ual ri tat Heber, ri tat
Heberralk'ual ritat Sala, 36ritat Sala ralk'ual ri tat
Caindn, ri tat Cainan ralk'ual ri tat Arfaxad, ri tat
Arfaxadralk'ual ritat Sem, ritat Sem ralk'ual ritat
Noé, ritat Noé ralk'ual ri tat Lamec, 37ri tat Lamec
ralk'ual ri tat Matusalén, ri tat Matusalén ralk'ual
ri tat Enogc, ri tat Enoc ralk'ual ri tat Jared, ri tat
Jared ralk'ual ri tat Mahalaleel, ri tat Mahalaleel
ralk'ual ri tat Caindn, 38 ri tat Cainan ralk'ual ri tat
Ends, ritat Enés ralk'ualri tat Set, ritat Set ralk'ual
ritat Adan, ri tat Adan are ralk'ual ri Dios.

4

Kditaqchi'x ri Jesus che mak
1Xelb'iriJesus parinima' Jordan, xtzelej k'uloq
gajinaq ri Loq'alaj Espiritu puwi'. Te ri' ri Espiritu
xuk'am b'i ri Jesus pa taq juyub' ri katz'inowik.
2 XKk'oji k'u chila' kawinaq q'ij, kdtaqchi'x k'u che
mak rumal riItzel. Man k'o td k'u jas xutij pa taq ri
q'ijri'. Te k'uri'sib'alaj xnumik. 3Xub'ij k'uri Itzel

che: Welalri'ri u K'ojol ri Dios, b'ijj la che we ab'aj
ri' chi kub'an na wa che la, —xcha che.

4Ri Jesus xch'awik, xub'ij che: Tz'ib'am kan wa'
paru Loq' Pixab'ri Dios ri Tz'ib'talik, kub'ij: “Man
xaq ta xuwi rumal ri wa kek'asi na ri winag, xane
xuquje' rumal ronojel ru Tzij ri Dios,” —Kkécha r1,
—xcha riJesus che.

5 Te k'u ri' ri Itzel xuk'am b'i ajsik puwi' jun
nimalaj juyub'. Xeuk'utuxtaj konojel ri tinimit
re ruwachulew chuwéch. 6 Xub'ij k'u che ri Jesus:
Kinya na che la chi kitagan la pa ki wi' konojel we
tinimit ri' xuquje' chi k&nimarisax q'ij la rumal wa',
—kacha'. Yo'm k'u ronojel wa' chwe in. Ri in k'ut
kuya' kinya wa' che apachin ri kinwaj kinya wi, —
xcha ri Itzel che. 7 We kéxuki la kinq'ijilaj la kinya
wa' che la, —xcha che.

8 Ri Jesus xch'awik, xub'ij: jSatands! Chatel
chnuwdach, —xcha'. Rumal chi tz'ib'am pa ru Loq'
Pixab' ri Dios, kub'ij: “Chatq'ijilan na chwe in ri
Awajaw ri a Dios. Chatpatanin xaq xuwi chwe in,”
—Xkacha riu Tzij ri Dios, —xcha ri Jesus che.

9 Ri Itzel xuk'am b'ik ri Jesus pa ri tinimit
Jerusalén, xutak'ab'a puwi' ri nimalaj rachoch
Dios, xub'ij che: We lal ri' ri u K'ojol ri Dios, K'idqa
b'iib'la ikim, —ké&cha'. 10 Rumal chi ru Loq' Pixab'
ri Tz'ib'talik kub'ij:

Keutaq naloq ri dngeles
che a chajixik,
—Kkécha',—xchariItzel che. 11 Xuquje' kub'ij paru
Loq' Pixab' ri Dios:
Katkichap na chera q'ab’ che a to'ik
rech man kachéq'ij td rawaqan
cho jun ab'aj,

—Kachari'.

12 Xch'aw chi na jumul ri Jesus, xub'ij: Xuquje'
kub'ij pa ru Loq' Pixab' ri Dios ri Tz'ib'talik:
“Mayak royowal ri Qajaw ri qa Dios,” —kécha', —
xcha riJesus che.

13 Aretaq ri Itzel xto'taj chutaqchi'xik ri Jesus
che mak, xel b'i ruk'. Kétzelej chi na loq jumul pa
jun q'ij chik.

Ri Jestus kuchaplej tijonem

14 Xtzelej k'u b'i ri Jesus, k'o k'u ru chuq'ab’ ri
Loq'alaj Espiritu ruk'. Xe' pa Galilea. Ri winaq
ajchila’ xetzijon chrij ri Jesus pa ronojel tinimit.
15 Ri Jesus xuya tijonik pa taq ri rachoch Dios
ri kdkimulij wi kib' ri winaq aj Galilea. Konojel
xkinimarisaj u q'ij.

Ke'riJesus pari tinimit Nazaret

16 Xtzelej b'i ri Jesus, xe' pa ri tinimit Nazaret
jawije' xk'iyisax wi. Pa ri q'ij re uxlanem xok b'i
pa rirachoch Dios jas ru naq'atisam wi rib’, xtak'i
k'ut chusik'ixik ru Loq' Pixab' ri Dios. 17 Xyi' k'u
ri wuj che ri xutz'ib'aj ri mam Isaias, q'alajisal re
ru Loq' Pixab' ri Dios ojer. Aretaq xujaq ri wuj,
xuriqo jawije' ri tz'ib'tal wi ri', ri kub'ij:

18 Ri Espiritu rech ri Qajaw Dios k'o wuk'.
In cha'tal k'ut rech keintzijoj utzalaj
taq tzij chke ri meb'a'ib'.
In u tagom u loq che ki ku'b'isaxik
kanima' ri keb'isonik,
chutzijoxik ri ki tzoqopixik ri e tz'apim,
chub'anik k'ut chi keka'y ri moyab’,
xuquje’ che ki tzoqopixik
ri man e tzoqopim taj,

—XKacha'.
19Xuquje' in tagom loq chutzijoxik wa'
chiri Qajaw Dios xucha' we q'jj
junab’ ri' chub'anik utzil
chke konojel winag,
—XKkacha ri ga mam Isaias, —xcha ri Jesus chke.

20 Ri Jesus xutz'apij ri wuj, xutzelej wa' che ri
chajilrerirachoch Dios, xt'uyi'k. Konojel ri winaq
ri e k'o pa ri rachoch Dios naj ki wi' che. 21 Xub'ij
k'u chke: Kamik ri' xb'antaj wa' we Tz'ib'talik ri'
chuwaéch alaq, —xcha chke.

22 Konojel ri winaq utz kech'aw chrij ri Jesus,
xuquje'xkikajmaj rije'lalaj taq tzij ri xutzijoj chke,
xkib'ij: ¢A mat are ru k'ojol ri tat José? —xecha'.

23 Xub'ij chke: Wetam ri kéb'ij na alaq chwe
in: “Ajkun, kunaj ib' la,” —ké&cha na alaq chwe.
“Ri ga tom chi xeb'an la pa ri tinimit Capernaum,
cheb'ana k'u la waral pa ri tinimit la,” —kacha na
alaq, —xcha chke.

24 Xuquje' xub'ij chke: Qas tzij ri kinb'ij chech
alaq chi sib'alaj nim kil wi ronojel q'alajisanel.
Xaq xuwi pa ru tinimit ri are' man nim ta kil wi
wa', —kéchariJesus. 25Tzij ri' ri kinb'ij chech alaq
chixek'ojik'ia ri chuchuib' malka'nib' pa ritinimit
Israel pa taq ru q'ij ri qa mam Elias, jun q'alajisal
re ru Loq' Pixab' ri Dios ojer. Oxib' junab' ruk’
wagqib' ik’ man k'o ta jab' xub'ano. Xk'oji k'u jun
nimalaj wi'jal pa ronojel ruwéachulew pa taq ri q'ij
ri'. 26 Man xtaq ti k'u b'i ri tat Elias kuk' konojel
ri malkanib’, xane xaq xuwi ruk' ri jun chichu'
malkan pa ri tinimit Sarepta re Sidon, —kécha'.
27 Xuquje' xek'oji k'ia yawab'ib' ri K'o ri itzel taq
ch'a'’k chkij pa ru q'jj ri Eliseo, jun q'alajisal re

ru Loq' Pixab' ri Dios ojer. Man k'o td k'u jun ri
xkunaxik, xane xaq xuwi ri tat Naaman ri aj Siria,
—xcha riJesus chke.

28 Aretaq ri winaq xkita ri xub'ij chke, konojel ri
e k'o pa ri rachoch Dios sib'alaj xpe koyowal che
ri Jesus. 29 Xewalijj k'ut, xkesaj b'i pa ri tinimit.
Xkik'am b'i chutza'm ri juyub' ri yakom wi ri ki
tinimit. Xkaj u k'idqik b'i ri Jesus ikim. 30 Xq'atén
k'ub'iriJesus pa ki nik'iajal ri winaq, xe'k.

Ri Jesus kuriq jun achiri k'o jun itzelalaj espiritu
che

31Xqgaj b'iriJesus, xe' pa Capernaum, jun tinimit
re Galilea. Xeutijoj ri winaq chila' ronojel q'ij re
uxlanem. 32 Ri winaq xkikajmaj ru tijonik rumal
chi xeutzijob'ej je'jas ri kub'an jun ri kdtagan pa ki
wl'.

33 Xok k'u b'i pa ri rachoch Dios jun achi ri k'o
jun itzelalaj espiritu che. Xuraq u chi' ri achi, ko
xch'awik. 34 Xub'ij k'ut: jAa! ¢Jas qe uj uk' la, Jesus
aj Nazaret? ;A petinaq la chusachik qa wach? In
wetam wach la, chilal ri' ri Loq'alaj Achi ri tagom
loq rumal ri Dios, —xcha che.

35 Ri Jesus xuyajo, xub'ij: jChatz'apij u pa chi’,
chatel che ri achi! —xcha che.

Te k'u ri' ri itzelalaj espiritu xuk'idq ri achi
cho ulew chkixol ri winaq, xel b'ik, man k'o
td k'dx xub'an kan che. 36 Konojel xekajmanik.
Kékitzijob'ela kib', kdkib'ij: ¢Jas wa' we tzij ri' ri
kukoj ri tata'? jKékowin ri Are' che ki taqik ri itzel
taq espiritus, keb'el chke ri winaq! —xecha'.

37 Ketzijon k'u chrij ri Jesus pa ronojel k'olib'al
chunaqaj ri tinimit ri'.

Ri Jesus kukunaj ru ji' chichu'ri tat Simon Pedro

38 Xel k'u loq ri Jesus pa ri rachoch Dios, xok
b'ik pa rirachoch ri tat Simon. Ru ji' chichu' ri tat
Simon gajinaq che jun nimalaj q'aq’,xeb'ochink'u
ri winaq che ri Jesus puwi' ri chichu'. 39 Xnaqajin
che ri chichu', xtak'i k'u chuxkut. Xuyaj ri q'aq’,
Xténi k'u che. Chanim xwalijj ri chichu', xeupaténij
k'ut.

Ri Jesus keukunaj k'ia yawab'ib’

40 Aretaq qajem kub'an ri q'ij, konojel ri e k'o
yawab'ib' kuk' xekik'am loq chuwaéch ri Jesus.
Pune k'ia u wach ri yab'il ri e k'o chke ri winagq,
xkowin ri Jesus che ki kunaxik. Xuya ru q'ab’ pa
ki wi' chkijujunal rech keutzirik. 41 E k'ia K'ut ri
xeb'elitzel taq espiritus chke. Xkiraq ki chi', xkib'ij:
Lal ri' ri u K'ojol ri Dios, —xecha che.

Keuyaj k'u ri Jesus, man kuya ta chke chi ketzi-
jonik, rumal chi ketam u wéch chi are ri Cristo.

RiJesus kutzijoj ri Utzalaj Tzij re ri Evangelio pa

Galilea

42 Aretaq xsaqirik, xel b'i ri Jesus pa ri tinimit,
xe' pa juyub' jawije' ri xaq katz'inowik. Ri winaq
sib'alaj xkitzukuj, xkiriqo. Xkiq'atej k'ut rech man
kel td b'i chkixol. 43 Ri Jesus xub'ij chke: Rajwaxik
chi kine'k kintzijoj ri Utzalaj Tzij re ri Evangelio
chrij ru taqanik ri Dios chke ri winaq pa taq ri
nik'iaj tinimit chik, are k'u wa' ri in taqom wi loq,
—=xcha'.

44 Xtzijon k'u ri Jesus pa taq ri rachoch Diosri e
k'o pa Galilea.

Waral katzijox wi ri kajmab'al ri xb'an che ki
chapik ri kdr

1 Aretaq ri Jesus k'o chuchi' ri nimalaj ja' re
ri mar re Genesaret, Xxeopan k'ia winaq ruk’
chutatab'exik ru Tzij ri Dios. 2Ri Jesus xeril kieb'
barcosriek'o chuchi'rimar. E elinaqloqrichapal
taq kar pa ri barcos che ki ch'ajik ri ki k'at. 3 Xok
k'u b'ik ri Jesus pa jun chke ri barcos, ri re ri tat
Simon. Xt'uyi pa ri barco, xuta' toq'ob’ che ri tat
Simon chi kugeb'isaj apan jub'iq' ri barco chuchi’
ri ulew rech man kdpitz' t ri Are' kumal ri K'ia
winaq. Chila' k'ut xuya loq tijonik chke ri winag.
4 Aretaq xutdnab'a ri u tijonem, xub'ij che ri tat
Simon: Chaqeb'isaj ri barco pa ri mar. Chiqasaj ri
ik'at che ki chapik kédr, —xcha che.

5 Ri tat Simon xch'awik, xub'ij che: Qajtij, xu-
jchakun ronojel ri jun aq'ab’ mier. Man k'o td k'u
ga chapom, —kécha'. We k'u je' kéb'ij la, kinb'an
china wa', keinqasaj ri nu k'at, —xcha che.

6 Aretaq xb'antaj wa', xenoj k'u ri ki k'at
chapadb'al kér, je ri' chi ket'oqopitaj chke taq ri kar.
7Ri tat Simén kuk' ri to'l taq re xekisik'ij ri kachi'l
ri e K'o pa ri jun barco chik, rech keopan che ki
to'ik. Xeb'e' kuk' che ki to'ik, xekinojisaj k'uri kieb'
barcos, je ri' chi tajin kesach pa rija'. 8 Aretaq ri
tat Simon Pedro xril ri xb'anik, xub'ij: Qajaw Jesus,
man taqal td chwe chi kék'oji la wuk' rumal chi ri
in, sib'alaj in ajmak, —xcha che.

9 Xub'ij wa' rumal chi xuxej rib' ri tat Simon
xuquje' ri e k'o ruk' rumal ri k'ialaj kar ri xe-
kichapo. 10Xuquje' xekajman ri tat Jacobo, ri tat

Juan, u K'ojol ri tat Zebedeo, kachi'l kib' ruk’ ri
tat Simon. Xub'ij ri Jesus che ri tat Simon: Maxej
awib'. Jas ri kab'an chke taq ri kér, keamulij, je'
kab'an na chke ri winaq, —xcha che.
11Xekesajk'uloqrikibarcosparimar, xkiya cho
riulew. Teri'xkiya kan ronojel, xeb'e' ruk'riJesus.

Ri Jesus kukunaj jun achirik'o itzel ch'a’k che

12 Aretaq ri Jesus k'o pa jun tinimit chik, xopan
jun achi ruk/, ri sib'alaj yawab', ri k'o itzel ch'a’k™
che. Ri achi, aretaq xril ri Jesus, xupachb'a rib’
chuwdch. Xuchap u b'ochi'xik, xub'ij: Tat, we kaj
la kdkowin la che nu kunaxik, —xcha'.

13 Ri Jesus xuyuq ru q'ab’, xuchap koq. Xub'jj
che: Kwaj, —Kkéacha'. Chutzir b'a' la, —xcha che.

Chanim k'ut xel ri itzel ch'a'’k che ri achi,
xutzirik. 14 Xutaq k'u ri Jesus chi mutzijoj wa' che
apachin jun winaq. Te ri' xub'ij che: j0jla! Jek'utu
ib'lachorisacerdote. Yab'a'laritagom kan rumal
ri ga mam Moisés chi kéyi' che u kunaxik junrik'o
itzel ch'a'’k che. Are k'u q'alajisab'al wa' chkiwéach
ri winaq, —xcha che.

15 Xesax k'u na u tzijoxik wa' pa ronojel tinimit.
Kékimulij k'u kib' k'ialaj taq winaq chutatab'exik
ru tijonik ri Jesus, xuquje' rech keukunaj chke taq
rikiyab'il. 16 Xel b'iri Jesus chila', xe' pa taq juyub'
ri ketz'inowik chub'anik orar.

Ri Jestis kukunaj jun achi ri kdminaq u cuerpo
17Pajun q'ij riJesus tajin kuya tijonik. E t'uyut'oj
k'u ri tata'ib' fariseos xuquje' ri tijonelab' re ri
Pixab' chunaqaj ri Jesus. E elinaq k'u loq ri e are’

* 5:12 Riitzel ch'ak are jun yab'il ri sib'alaj k'dx ri kusipaj rib'.

pa ronojel tinimit re Galilea, re Judea, xuquje' e
k'o jujun ri xepe pa Jerusalén. Are K'u ri Jesus,
sib'alaj k'o ru chuq'ab’ ri Dios ruk' che kunanik.
18 Xeopan k'u jujun achijab’ kuk'am loq jun achi
ri kdminaq u cuerpo. Q'oyol cho jun alaj u ch'at. Ri
achijab’ xkitzukuj rirokisaxik b'iriyawab'parija
chuya'ik cho ri Jesus. 19 Man xkiriq ta k'ut jawije'
keb'ok wi b'ik kumal ri k'ialaj Winaq Xepaqi k'u
puwi' ri ja. Xkesa] apan jub'iq’ ru xo'til ri ja,
xkib'an jun jul puwi'rija, xkiqasajk'ub'iriachipa
ri alaj ch'at chkixol ri winaq cho ri Jesus. 20 Aretaq
riJesus xrilo chi qas kekojon che, xub'ij che ri achi
ri kdminaq u cuerpo: Tat, kesachtaj ri mak la, —
xcha che.

21 Te k'u ri' xpe koyowal ri fariseos xuquje' ri
tijonelab' re ri Pixab'. Kékichomaj pa kanima/,
kékib'ij: “¢Jachin lo wa' we achi ri' ri kub'ij ri dwas
u b'ixik chrij ri Dios?” —Kkecha'. “Xaq xuwi ri Dios
kéakowin chusachik u mak jun,” —xecha'.

22 Ri Jesus chanim xuna' ri tajin kakichomaj pa
kanima'. Xch'aw k'ut, xub'ij chke: Ri in wetam ri
tajin kdchomaj alaq pa anima' alaq, —kécha chke.
23 ;Jachike ri man k'dx ti u b'ixik che ri yawab'"
“Ra mak xesachtajik”, o ri u b'ixik: “Chatwalijoq,
chatb'inoq”? —Xkacha ri Jesus chke. (K'ax na u
b'anik ri jun xuquje' ri ]un chik.) 24 Rech b'a’
ketamaj alaq chi ri in, in ri' ri Ralk'ual ri Dios ri
Qas Winaq, k'o nu taganik pa ki wi' ri winaq cho
ruwdchulew chusachik ki mak, kinb'an na wa', —
xcha chke.

Xub'ij cheriachirikdminaqucuerpo: Kinb'ij che
la, waljj b'a' la. K'amala b'iri sokla, ojla choja,—
xcha che.



SAN LUCAS 5:25 XXix SAN LUCAS 5:33

25 Chanim xwalij ri achi, xtak'i chkiwéch ri
winaq. Xutelej b'i ri u sok ri q'oyol wi, xe' cho
rachoch, tajin kunimarisaj u q'ij ri Dios. 26 Konojel
ri winaq sib'alaj xkikajmaj ri xub'ano, xkini-
marisaj k'u u q'jj ri Dios. Sib'alaj kékixej kib' ri
winaq, kakitzijob'ela kib', kékib'ij: Kamik ri' e kK'o
kajmab'al ri gilom, —xecha'.

Ri Jesus kusik'ij ri tat Levirech ke' ruk’

27 Te k'u ri' xel b'i ri Jesus chila', xril jun toq'il
alkab'al, Leviu b'l, t'uyul jawije' kdtoj wi alkab'al.
Xub'ij k'u che: Sa'j la wuk', —xcha che.

28 Ri tat Levi xwalijik, xuya kan ronojel, xe' ruk'
riJesus.

29Ritat Levi xub'an k'u jun nimalaj ula'nem che
ri Jesus cho rachoch. Xeopan k'ia chke ri toq'il taq
alkab'al, xuquje' nik'iaj taq winaq chik. Xetuyi
k'u junam chi' ri mesa kuk' ru tijoxelab’ ri Jesus.
30 Xepe ri tijonelab' re ri Pixab' kachi'l ri fariseos.
Xekiyaj ri tijoxelab’, xkib'ij chke: ¢Jas che kixwi'
kuk' toq'il taq alkab'al xuquje' kuk' ajmakib'? —
xecha chke.

31Ri Jesus xch'awik, xub'ij chke: Ri winaq ri utz
ki wéch ri k'o ki chuq'ab’ man rajwaxik ta kunal
ke. Xane are rajwaxik wa' chke ri yawab'ib', —
kécha'. 32Manin petinaq té che ki sik'ixik ri utzalaj
taq winaq rech kékik'ex kanima', kakik'ex k'u ki
chomanik, xane che ki sik'ixik ajmakib’, —xcha
chke.

Kdakita' che ri Jesus chi jas che man kdaka'n ta
ayunar ru tijoxelab'

33Xkib'ij k'u cheri Jesus: Ru tijoxelab'ri tat Juan

amagq'el kdka'n ri ayuno, amaq'el k'ut kéka'n orar.

Je'k'u kédka'n ri ki tijoxelab' ri fariseos xuquje'. ¢Jas
k'u che ri tijoxelab' la amaq'el kewi'k, man kdka'n
td kK'uri ayuno? —xecha che.

34 Xub'ij k'u ri Jesus chke: ¢A kuya' lo ri e k'o
pa jun kK'ulanem kaka'n ayunar aretaq k'o ri jia'xel
kuk'? —kécha'. 35 Kopan k'u nari q'ij ri man k'o ta
chirijia'xel chkixol. Te k'u ri' kidka'n na ayunar pa
ri q'ij ri', —xcha chke.

36 Xuquje' xukoj jun k'utb'al chkiwéch, xub'ij
chke: Man k'o ta jun winaq ri kut'is jun k'ak’
k'ojb'al chrij ri q'el atz'iag. We je ri, ri k'ak'
kuteq'tob'isaj na ri' ri q'el, xuquje' ri k'ojb‘al ri
esam che ri k'ak’ atz'iaq man kuk'ulajij ta rib' ruk’
ri q'el,—kécha'. 37 Man k'o td k'u jun winaq ri kuya
k'ak' vino pa taq q'el taq q'eb'al re tz'um. We je ri/,
ri k'ak' vino keut'ub'jj ri' ri tz'um, kétix k'u na ri'
ri vino, keetzeletaj kan ri' ri tz'um. 38 Are ri k'ak’
vino kéyi' napak'ak'taqq'eb'alre tz'um. Jeri'man
késach td u wich rivino, ori k'olib'al re. 39 Man k'o
td jun winaq ri kraj kutij re ri k'ak' vino we nab'e
utijomreriq'el vino. Kub'jj na ri' ri winaq chi are
utz na ri q'el vino, —xcha ri Jesus chke.

6

Ru tijoxelab'ri Jesus kekich'up ru jolom triko pa
jun q'ij re uxlanem
1Pa jun q'ij re uxlanem ok'owem re ri Jesus pa
taq ritiko'n. Ru tijoxelab' tajin kekich'up ru jolom
triko, kekiq'ich pa ki q'ab’, kekitijo. 2 Jujun tata'ib’
fariseos xkib'ij: ¢Jas che kdb'an alaq ri dwas u b'anik
pariq'ij re uxlanem? —xecha chke.

3 Ri Jesus xch'awik, xub'ij chke ri fariseos: ¢A
mat ne sik'im alaq jas ri xub'an ri ga mam David
aretaq xnumik, xuquje' ri xka'n ri e k'o ruk'? —
kécha'. 4Xok k'u b'i ri qa mam David pa rirachoch
Dios, xuchap ri wa ri e yo'm cho ri Dios, xutijo,
xuya ke ri e k'o ruk' xuquje'. Awas k'u ne u tijik
wa' kumal xaq jachinoq. Xane xaq xuwi chke ri
sacerdotes ya'tal wi wa', —xcha chke.

> Xuquje' xub'ij chke: Ri in, in ri' ri Ralk'ual ri
Dios ri Qas Winaq,* k'o nu taganik puwi' ri q'ij re
uxlanem xuquje', —xcha chke.

Kdkunax jun achiri kdminaq jun u q'ab’

6 Pa jun q'ij re uxlanem chik xok b'i ri Jesus pa
ri rachoch Dios, xuchap k'u u ya'ik tijonik chke ri
winaqg. K'o jun achi chila' ri kdminaq jun u q'ab’,
ri u wikidq'ab'. 7 Kaluchi'x k'u ri Jesus kumal ri
tijonelab’ re ri Pixab', xuquje' kumal ri tata'ib’
fariseos, che rilik we ri Are' karutzirisaj ru q'ab’ ri
achi pa ri q'jj re uxlanem rech kuya' kakib'ij chi
k'o u mak. 8Ri Jesus xretamaxtaj ri ki chomanik.
Xub'ij k'u che ri achi ri kdminaq u q'ab": Walij b'a’
la, tak'al la pa qa nik'iajal, —xcha che.

Xwalijj k'ut, xtak'i chila'. 2 Xub'ij ri Jesus chke ri
nik'iaj winaq ri e k'olik: K'o ri kwaj kinta' chech
alaq, —kéacha chke. ¢Jachike riya'tal u b'anik pa ri
q'ijreuxlanem? ;A areriub'anik utzil? jwe ne are
ri u b'anik etzelal! ;A ya'tal ri u to'ik ru k'aslemal
jun o ri u kdmisaxik? —xcha chke.

* 6:5 RiJesusxukojweb'i'ajri' chb'ilrib' chuk'utik chi Are ri Cristo
o ri Mesias ri xtz'ib'ax ojer pa ru Loq' Pixab' ri Dios chi képetik.

10Ri Jesus ko xka'y chke konojel ri e k'o pataqu
xkut, xub'ij k'u che ri achi: Yuquriq'ab'la,—xcha
che.

Je' xub'ano, xutzir k'u kan ru q'ab'. 11 Ri u k'ulel
ri Jesus sib'alaj xejiq' che ri koyowal, xkich'ab'la
k'u kib' jas ri kekowin chub'anik chrij ri Jesus.

Kecha'ri kab'lajuj apOstoles rumal ri Jesus

12Pariq'ij ri' xe'ri Jesus pa jun juyub' chub'anik
orar. Xrok'owisaj ronojel jun aq'ab’ pa oracion
cho ri Dios. 13 Aretaq xsaqirik, xeusik'ij ru tijoxe-
lab', xeucha' kab'lajuj, xub'ij apdstolest chke (ri kel
kub'ij “nu taqo'n”). 14 E are taq wa' ri xeucha' ri
Jesus: Ri tat Simdn ri xuquje' kab'ix Pedro che, ri
tat Andreésu chaq'ritat Pedro, ritat Jacobo xuquje’
ri tat Juan, ri tat Felipe xuquje' ri tat Bartolomé.
15Xeucha' k'u ri tat Mateo xuquje' ri tat Tomads, ri
tatJacobo ruk'ojol ri tat Alfeo, xuquje'ri tat Simon
ri kdb'ix “u nimal tinimit” che. 16 Xuquje' xeucha'
ri tat Judas ru chaq' ri tat Jacobo, xuquje' ri tat
Judas Iscariote ri xjachow ri Jesus.

Ri Jesus kuya tijonik chke k'ia winaq

17 E rachi'lam ru tijoxelab’, ri Jesus xqaj loq pa
ri juyub’, xtak'i k'u pa jun lianik. Sib'alaj e Kk'ia
ri winaq ri xeb'el loq pa konojel taq ri tinimit re
Judea, pa ri tinimit Jerusalén, xuquje' pa taq ri
taq'aj re Tiro xuquje' reri Sidon. Xeopan k'uruk'ri
Jesus chutatab'exik ri kub'ij, xuquje' rech kekunax
chetaqrikiyab'. 18Xuquje'xerutzirisajriwinaqri
kakiriqg k'dx kumal riitzel taq espiritus. 19 Konojel ri

T 6:13 Rri tzij “apOdstol” kel kub'ij “taqom”. E kab'lajuj u taqo'n ri
Jesusri e cha'tal rumal.

winaq kékitzukuj kdkichap koq ri Jesus rumal rech
chi kel chuq'ab’ ruk’ che ki kunaxik konojel.

RiJesus kuya tijonik chrijjachinri'ri kuriqriqas

utzil

20 Xka'y k'u ri Jesus chke ru tijoxelab’, xub'ij
chke: Utz iwe ix ri ix meb'a'ib' rumal chi ri Dios
kétagan piwi'.

21Utz iwe ix ri kixnum ké&mik rumal chi sib'alaj
K'o ri kitjj na.

Utz iwe ix ri kixoq' kdmik rumal chi kixtze'n na

ruk’' kikotemal. _
22 Utz iwe ix aretaq ketzelax i wach kumal

ri winaq, Xuquje' aretaq kixkesaj b'i kuk',
kixkiyoq'o, xuquje' aretaq ketzijon chiwij je' ta
ne chi ix lawalo taq winaq. Utz iwe aretaq ri
winaq kédka'n ronojel wa' chiwe xa rumal wech in,
in ri' ri Ralk'ual ri Dios ri Qas Winaq, —kécha ri
Jesus. 23 Sib'alaj chixkikot pa ri q'ij ri', chixtze'noq,
rumal chi nim ri tojb'al iwe ri kiriq na pa ri kaj.
Xuquje' ne ri kati't ki mam we winaq ri' je' xka'n
chke ri q'alajisal taq re ru Loq' Pixab' ri Dios ojer,
—xcha chke.

24Toq'ob'k'uiwdichix, riix 'inomab’, rumal chi
ya xixkikot ix waral.

25 Toq'ob' i wéch ix ri sib'alaj k'o kitij kdmik
rumal chi képe ri q'ij ri sib'alaj kixnum na.

Toq'ob' i wach ix ri xa kixtze'n ruk' kikotemal
kamik rumal chi kixb'ison na, kixoq'ik.

26 Toq'ob' 1 wéch ix aretaq konojel ri winaq
sib'alaj utz ketzijon chiwij, rumal chi je' xka'n ri
kati't ki mam we winaq ri' ojer chke ri xkijaluj kib'
chie q'alajisal taq re ru Loq' Pixab' ri Dios, —xcha
chke.



SAN LUCAS 6:27 XXXIV SAN LUCAS 6:36

Cheiwaj ri winaq ri kika'n ki k'ulel chiwe

27Kinb'ij k'u chiwe ix ri tajin kitatab'ej ri nu tzij:
Cheiwaj ri kdka'n ki k'ulel chiwe. Chib'ana utzil
chke ri keetzelan i wach. 28 Chib'ij: Ri Dios k'o pi
wi', —kixchoq chke ri winaq ri kékitzaq itzel tzij
piwi'. Chib'ana orar pa ki wi' ri keyoq'on chiwe,
—Kkécha'. 29 We k'o jun katch'ayow che ri juperaj
a palaj, chaya ri juperaj chik chuwéach. We k'o
jun kumaj ra chaket, chaya che chi kuk'am b'ik
xuquje' ra kamixa'. 30 Chaya che apachin ri k'o
jas kuta' chawe. Mata' chi ri jastaq awe che rijun
ri xuk'am b'ik. 31 Ri kiwaj chi kéka'n na ri winaq
chiwe, je' chib'ana ix chke xuquje', —kécha'.

32 We xaq xuwi keiwaj ri winaq ri kixkaj ix,
¢jas ta k'u che kichomaj chi i b'anom jun nimalaj
utzil? Xuquje' ne ri ajmakib’ kikaj kib'. 33 We xaq
xuwi kib'an utzil chke ri winaq ri keb'anow utzil
chiwe, ¢jas k'u che kichomaj chi k'o nimalaj utzil
1 b'anom? Are je' kdka'n ri ajmakib’ xuquje’, —
kécha'. 3¢ We xaq xuwi kiya ki jalomal ri ku'li k'ux
chkij chi kékitzelej chi nawa', ¢jas ta che ri' kib'ij chi
i b'anom utzil? Xuquje' ne ri ajmakib’ kékiya ri ki
jalomal ri kach taq ajmakib' ri ku'lki k'ux chkij chi
kékitzelej chi na wa'. 35 Cheiwaj ri kédka'n ki k'ulel
chiwe. Chib'ana utzil. Chiya jalomal, miku'b'a
iwanima' chrij chi kétzelex chi na wa' jumul chik.
Nim k'u ri tojb'al iwe, kédq'alajin k'u na chi qas ix
ralk'ual ri Dios aj Chikaj, rumal chi sib'alaj utz
kub'an ri Dios chke ri man kemaltioxin taj, xuquje'
chke rilawalo taq winagq. 36 Chitoq'ob'isaj ki wéch
ri winaq je'jas ri Dios rii Tat u toq'ob'isam i wéch
ix, —xchari Jesus.

Miq'at tzij pa ki wi' nik'iaj winaq chik

37 Mliq'at tzij pa ki wi' nik'iaj winaq chik, man
kéq'at ta K'u na tzij pi wi' ix rumal ri Dios. Mib'jj
tzij chkij ri winaq, man kdab'ix t na tzij chiwij ix
rumal ri Dios. Chisacha ri ki mak jule' chik, kédsach
k'unaimakix. 38 Chiya ix chke nik'iaj chik, ri Dios
k'utkuyana chiwe ruk'jun utzalaj pajanik, t'ikom,
kénoj ra k'olib'al, kdjat'jatik, —kécha'. Rumal chi jas
ri pajanik rikiya ix, je' ri pajanik ri kuya na ri Dios
chiwe, —xcha ri Jesus chke.

39 Ri Jesus xukoj chi na jun k'utb'al chik rech
tijonik, xub'ij: ¢A kdkowin lo jun winaq ri man
kéka'y taj chuk'amik u b'e jun winaq chik ri man
kéka'y taj? ¢A mat junam ri' ketzaq b'i pa jun jul?
—kécha chke. 40 Man k'o té jun tijoxel ri nim na u
b'anik chuwdach rirajtij. Pune ta ne aretaq katijotaj
ri tijoxel, junam k'u na ruk’ ri rajtij, —kacha'.

41 ;7as che k'o kab'ij chkij nik'iaj winaq chik? Je'
ta ne chi kaka'yej jun alaj mes ri k'o pa ru waq'ach
ri awachalal, man kawil td k'u ri a mak at ri je' ta
ne jun tem ri k'o pa ri a waq'ach. 42]Je' ta ne chi
kab'ij che ri awachalal: “Chaya chwe chi kinwesaj
koq rialajmesrik'o parawaq'ach,” —katcha che.
iXaq kieb' a wach! Man kawil ti k'u ri tem ri k'o
pa ra waq'dch at. Nab'e rajwaxik kasuk'umaj ri a
k'aslemal at je' ta ne chi kawesaj b'i jun tem pa ra
waq'dch. Te k'u ri' qas utz katka'y na che resaxik
koq ri alaj mes pa ru waq'dch ri awachalal ri je' ta
ne xa jun mak ri man nim taj, —xcha ri Jesus.

Are etamtal jun che' rumal ri u wdchinik
43 Man k'o ta jun che' ri man utz taj ri kuya utz
u wachinik. Man k'o td k'u jun utzalaj che' ri kuya

u Wéchinik ri man utz taj. 44 Are etamtal rijun che'
rumal ru wéachinik. Man ketam té higos chrij rik'ix,
man ketam td k'u uvas chkij ri juwi' K'ix, —kécha'.
45 Jun utzalaj winaq are kutzijoj ri utzil ri k'o pa
ranima'. Jun winaq ri man utz taj are kutzijoj ri' ri
lawaloyil ri k'o pa ranima'. Xaq xuwi kutzijoj jun
winaq jas ri k'o paranima’, —xcha ri Jesus.

Waral Kdtzijox wiri kieb' u wdch tak'alib'al ja

46 Jas che kib'ij chwe: “Qajaw, Qajaw,” —kixcha
chwe. Man kinimaj t4 k'u ri kinb'ij, —kécha'.
47 Kink'ut na chiwéch jachin ruk' kinjunamaj wi
ronojel winaq ri kdpe wuk' in, ri kutatab'ej ri
kinb'ij xuquje' kdnimanik, —k&cha'. 48 Junam wa'
we winaq ri' ruk' jun winaq ri kuyak rachoch.
Kuk'ot ri ulew, naj kuqgasaj. Kub'an ri tak'alib'al
re rija puwi' ri ab'aj. Aretaq kdpe jun nimalaj u
wo ja', rija' kupuk'ij rib’' chrij rija ri', man kdkowin
té k'u chuyiko'misaxik rumal chi yakom wa' puwi'
ri ab'aj, —kécha'. 49 Ri winaq k'ut ri ketatab'en ri
nu tzij, man keniman ta k'u ri', e are' junam ruk’
ri winaq ri kuyak ri rachoch puwi' ri ulew, man
kub'an td k'uru tak'alib'alrija. Aretaq kak'iyrija’,
kupuk'ij rib’ chrij ri ja, chanim kétzaqik, kdyojyob'
k'urija,—xchari Jesus chke.

7

Ri Jesus kukunaj ri patdnil re jun chke ri ki ni-
magqil soldados
1 Aretaq xto'taj ri Jesus che ki tzijob'exik ri
winag, xe'ri Are' paritinimit Capernaum. 2 Chila'
k'ut k'o jun achi ki nimal soldados. K'o jun paténil
re ritata' risib'alaj loq’ chuwaéch. Ri achi paténinel

are sib'alaj yawab', kdmik kub'ano. 3 Aretaq ri
tata' xuta u tzijol ri Jesus, Xxeutaq b'i jujun chke
ri nimaq taq tata'ib' ke ri winaq aj Israel ruk’ ri
Are' rech kékib'ochi'j chi kopan ruk' chukunaxik
ri paténil re. 4 Xeb'e'k, xeopan k'u ruk' ri Jesus,
sib'alaj xeb'ochi'n che, xkib'ij: Taqal che ri tata' ri'
chikéto'la che, Srumal chiare jun winaqrisib'alaj
loq' keril ri ga winaqil uj, xub'an k'u ge rirachoch
Dios ri kdgamulij wi qib', —xecha che.

6 Xe' ri Jesus, xerachi'laj b'ik. Naqaj chi k'ut k'o
wi che ri rachoch ri ki nimal soldados, aretaq ri
are' xeutaq b'i jujun taq rachi'l chub'ixik che ri
Jesus: Tat, mdkos ib' la. Man taqal td chwe chi kok
la loq pa ri wachoch. 7Rumal ri' xinchomaj in chi
man taqal td chwe chi kinopan in uk'la. Xane xaq
xuwi we Kkéb'ij la loq ri tzij, kdkunataj na ri paténil
we, —kécha ri'. & Rumal rech chi ri in, in winaq
ri k'o jun pa nu wi', ri in k'ut xuquje' kintagan in
pa ki wi' ri nu soldados. Kinb'ij che jun: jjat! —
kincha che. Ke' k'ut. Kinb'ij che ri jun chik: iSa'j!
—kincha che. Ri are’ kipetik. Kinb'ij che ri paténil
we: jChab'ana wa'! —kincha che. Kub'an k'ut, —
xcha'.

9 Aretaq xuta wa' ri Jesus, sib'alaj xukajma;j.
Xutzolq'omij rib’, xub'ij chke ri winaq ri e teretoj
chrij: Tzijb'a’ chi chkixolriwinaq aj Israel man k'o
td jumul nuriqom injun achijunamruk'ritata'ri'
ri sib'alaj kdkojonik, —xcha chke.

10 Aretaq xetzelej b'ik ri u taqo'n ri tata' cho ja,
xKkiriq chiri paténil re ri tata' ya utz chik ri are'.

Ri Jesus kuya chi ru k'aslemal ri ral ala jun
chichu' malka'n

11 Te k'u ri' xe' ri Jesus pa jun tinimit chik, Nain
u b'i', xuquje' e b'enaq ruk’ k'ia chke ru tijoxelab’
kuk'nik'iaj winaq chik. 12Naqaj chik k'o wiri Jesus
cheritinimit, te' xrilo chik'o jun kdminaq telemloq
rech kdk'am b'i pa muqik. Ri kéminaq ri' are xa jun
chi ala, ral jun malka'n chichu'. E k'o k'ia winaq
re ri tinimit e teren chrij. 13 Aretaq ri Jesus xril ri
malka'n, xel ranima’ che, xub'ij: Man koq'té chila,
nan, —xcha che.

14 Xgeb' ri Jesus ruk' ri kdminaq, xuchap koq ri
u kédxon. Xetak'i k'ut ri e teleninaq. Xub'jj k'u ri
Jesus: Ala, —xcha che. Kinb'ij chawe, jchatwalijoq!
—=xcha che ri kiminaq.

15 Xwalij k'u ri ala ri xkdm na, xuchaplej
ch'awem. Ri Jesus xujach kan che ru nan.
16Sib'alaj xkixej kib' konojel ri winaq, kdkinimarisaj
k'u u q'ij ri Dios. Kékib'ij xuquje": K'o jun q'alajisal
re ru Loq' Pixab' ri Dios ri sib'alaj nim u b'anik
chqaxol.

Xuquje' xkib'ij: Petinaq ri Dios chub'anik utzil
che ru tinimit, —xecha ri winag.

17Ri xub'an ri Jesus kitzijox wa' kumal konojel ri
winaq aj Judea xuquje' paronojelritinimitriek'o
naqaj che riJudea.

Ru taqo'n ri tat Juan Qasal Ja' keopan ruk’ ri
Jestus
18 Ru tijoxelab' ri tat Juan xkiya u tzijoxik rono-
jel wa' che. Are k'u ri tat Juan xeuch'ab'ej kieb'
chke ru tijoxelab'. 19 Xeutaq b'i ruk' ri Jesus rech
kakita' che ri Are' we qas tzij Are ri Cristo ri képe
na, o we are rajwaxik chi kékeyej na Jun chik.
20 Xeopan Kk'u ri achijab’ ruk' ri Jesus, xkib'ij che:

Ri tat Juan Qasal Ja' uj u tagom loq uk’ 1a, chuta'ik
che la we lal ri' ri Cristo ri kdpe na, o we rajwaxik
kégeyej na Jun chik, —xecha che.

21 Che we chanim ri', aretaq xeopanik, ri Jesus
xerutzirisaj k'ia winaq che ri ki yab', xuquje'
xeresaj b'i ri itzel taq espiritus ri e k'o chke jujun
winaqg. Xub'an k'ut chi xeka'y k'ia moyab'. 22 Te
ri' xch'aw ri Jesus, xub'ij chke ru tijoxelab' ri tat
Juan: Jitzijoj che ri tat Juan riiwilom, riitatab'em,
chi ri moyab' keka'y chik, ri ch'okojib' keb'inik,
ri winaq ri k'o itzel ch'a'’k chke keutzirisaxik, ri
so'rab' kékita chik, ri kdminaqib' kek'astajisaxik,
xuquje' kétzijox ri Utzalaj Tzij re ri Evangelio chke
ri meb'a'ib'. 23 Utz re ri winaq ri man kub'an ta
kieb' u k'ux chwij, xane qas tzij kdkojon chwe, —
xcha chke.

24 Aretaq xXeb'e' ru taqgo'n ri tat Juan, ri Jesus
xuchaplej u tzijoxik ri tat Juan chke ri winag,
xub'ij: ¢Jas ri' ri xe' alaq che rilik pa taq ri juyub’
ri ketz'inowik? —kacha'. ;A xe' alaq che rilik jun
winaq ri xa kékieblan ranima’ je' ta ne chi are jun
aj ri kéaslab'isax rumal ri kidqiq'? —kécha'. Man
are taj, —kacha'. 25 ;Jas k'u ri xe' alaq che rilik?
¢A xe' alaq che rilik jun achi ri u kojom utzalaj
taq ratz'iaq? Ri winaq ri k'o je'lalaj taq katz'iaq,
ri kekikot ruk' ri ki q'inomal, keriqtaj wa' pa taq
kachoch ri nimaq taq taganelab’, —kécha'. 26 ;Jas
k'ulorixe'alaq che rilik? ¢A xe' alaq che rilik jun
q'alajisal re ru Loq' Pixab' ri Dios? —XKkacha'. Je
ri', —kdcha'. Ri tat Juan k'ut, are nim na u b'anik
chkixol ri q'alajisal re ru Loq' Pixab' ri Dios, —
kécha'. 27 Are wa'ri achiri tz'ib'am chrij paru Loq'
Pixab' ri Dios, kub'ij:

Kintaq b'ik ri nu taqo'n

ri kdnab'ej k'u na chawéch,
ri kusuk'umaj na ra b'e chawéch,
—Kkécha ri Tz'ib'talik, —xcha ri Jesus. 28 Kinb'jj
chiwe chi man k'olinaq ta jun q'alajisal re ru Loq'
Pixab' ri Dios ri gqas nim na u b'anik cho ri tat
Juan ri Qasal Ja' chkixol konojel ri winaq cho
ruwdachulew, —Kkécha'. Pune taneritatJuanarejun
ki nimal winaq, ri man gas nim u b'anik jawije’
katagan wi ri Dios, are nim na u b'anik wa' cho ri
tat Juan.

29 Aretaq xkita wa'ritoq'il taq alkab'al xuquje'ri
nik'iaj winaq chik ri b'anom ki qasna' rumal ri tat
Juan, xkib'ijj chi ri Dios qas tzij kub'an jikomal tzij.
30 Are k'u ri tata'ib' fariseos xuquje' ri tijonelab’
re ri Pixab' ri man b'anom té ki qasna' rumal ri
tat Juan, man nim ta xkil wi ri u Tzij ri Dios ri
tzijom chke. 31 Xub'ij k'u ri Qajaw ]esus dJas kK'u
ruk’ keinjunamaj wiri winaq re we q'ij junab’ ri"?
¢JaskK'uruk' e junam wi? —kéacha'. 32Xaq e junam
kuk' ri alab'om ri e tak'atoj pa taq ri k'ayib'al, ri
kékich'ab'ela kib', kdkib'ij: “Xqoq'esaj ri su' chiwe,
man Xixxojow taj. Xqab'an u q'ojom kdminag, man
xixoq' ti k'ut,” —kecha ri'. 33 Xul k'u ri tat Juan ri
QasalJa' ri man wi'j taj, ri man kutij td vino. Kixtz-
jjonk'u chrij, kib'ij: Xa k'ojunitzelalaj espiritu che,
—kixcha'. 34 Xinpe k'u ri in, in ri' ri Ralk'ual ri
Dios ri Qas Winaq. Kinwi'k, kintij vino. Kixtzijon
k'u chwij, kib'ij: Chiwilampe', are jun jiq'alaj achi,
jun q'ab'arel ri kachi'l toq'il taq alkab'al xuquje’
ajmakib’', —kixcha chwe. 35Ri winaq k'ut ri kdka'n
I‘OIlO]el ruk' no J, kakik'ut chqawach chi qas utz ri'
ri no'j ri kuya ri Dios, —xcha chke.

Ri Jesus kawi' ruk’ jun tata' fariseo

36 Jun chke ri tata'ib' fariseos xuta' toq'ob' che
ri Jesus chi kawi' ruk'. Xok k'u b'i pa rachoch
ri fariseo, xt'uyi chi' ri mesa. 37 Jun ixoq re
b'e, ri kel pa ri tinimit, xuto chi tajin kawi' ri
Jesus pa ri rachoch ri fariseo. Xe'k, xuk'am b'i
jun k'olib'al kunab'al re alabastro nojinaq che
k'ok'alaj kunab'al. 38 Xk'oji k'u pa raqan ri Jesus,
tajin koq'ik. Xuchaplej ki ja'xik ri raqan ruk' ri u
wal u wéch, keusu' k'u che ru wi'. Xeutz'umaj ri
ragan, xutix ri k'ok'alaj kunab'al chkij. 39 Aretaq ri
tata' fariseo ri xula'n ri Jesus xril ri xub'an ri ixoq,
xchoman pa ranima’, xub'ij: “We ta are ('alajisal
re ru Loq' Pixab' ri Dios we achi ri', kuch'ob' ta ri
Are'jachin riixoq ri'. Xuquje' kuch'ob' ta na jas u
b'anik ri ixoq ri kdchapow koq, chi are jun ixoq re
b'e wa',” —xcha ri fariseo pa ranima'.

40 Xch'aw ri Jesus, xub'ij che ri fariseo: Tat
Simon, k'o ri kwaj kinb'ij na che la, —xcha'.

Xch'aw ri tat Simodn, xub'ij che: Ajtij, b'ijj b'a’ la
chwe, —xcha che.

41 Kub'ij k'u ri Jesus: E k'o kieb' winaq k'o ki
k'as ruk’' jun ya'l jalomal. Jun chke k'o jun ciento
quetzales u k'as ruk' ri tata'. Ri jun chik xa lajuj
quetzales u k'as, —kécha'. 42 Rumal k'u rech chi
man k'o ta ki rajil chutojik ri ki k'as, ri ya'l jalomal
xub'ij chke chi utz la' we man kakitoj t chik, —
kéchari' chke. ¢Jachin k'u chke riajk'asib'ri qasloq’
xril wiriya'l jalomal? —xcha ri Jesus.

43 Xch'aw Kk'u ri tat Sim6n, xub'ij: Kinchomaj in
chiare rijunrinim na uk'as, ri man xutoj ta chik,
—xcha'.

Xub'ij ri Jesus che: Utz u ch'ob'ik xb'an la, —
kédcha che. 44 Ri in xinok loq pa ri achoch la.
Man xya téa la joron chwe che ki ch'ajik ri waqan.
Ri ixoq ri' u ja'm ri waqgan che ri u wal u wéch,
xeusu' k'u che ru wi', —kécha'. 45 Man xintz'umaj
td la. Are k'u ri ixoq aretaq xinok loq, xuchap u
b'anik wa' chwe, man u tanab'am ta ki tz'umaxik ri
wagqan. 46Man xya tila aceite panuwi'. Riarek'ut
uyo'm k'ok'alaj kunab'al chkij ri waqan. 47 Kinb'ij
che la chi kesachtaj na ri k'ialaj taq u mak rumal
chi sib'alaj loq' kinrilo. Apachin k'ut ri kuna' pa
ranima’' chi man nim ta mas ru mak ri kesachik,
man loq' t4 mads ri Dios chuwdch, —xcha ri Jesus
che.

48 Xub'ij k'u che ri ixoq: Kesachtaj b'a’' ra mak,
—xcha che.

49 Ri e k'o ruk’ ri Jesus chi' ri mesa kékitzijob'ela
kib', kékib'ij: ¢Jachin lo wa' we achi ri' ri késachow
mak? —xechari'.

50 Xub'ij k'u ri Jesus che ri ixoq: Nan, a riqom
ru tob'anik ri Dios rumal chi gas tzij katkojonik.
Kuya' kate'k, chuxlan b'a' ri awanima', —xcha ri
Jesus che.

8

Jujun ixoqib' ketob' ruk'ri Jesus

1 Te k'u ri' ri Jesus xusolij konojel ri tinimit
xuquje' konojel ri nik'iaj k'olib'al ri e k'o wiwinag,
xutzijoj ru Loq' Pixab' ri Dios chke. Kuya re-
tamaxik ri Utzalaj Tzij re ri Evangelio chrij ru
taqanik ri Dios pa ki wi' winaq. E Kk'o k'u ri
kab'lajuj u taqo'n ruk'. 2E b'enaq ruk' xuquje'
jujun ixoqib' ri e utzirisam chke itzelalaj taq

espiritus xuquje' chke taq ri ki yab'. E are k'u wa'":

Ri nan Maria ri kdb'ix Magdalena che. Esam k'u

b'ik wuqub' itzelalaj taq espiritus che. 3K'o ri nan

Juana, rixoqil ri tat Chuza, ru mayordomo ri tat

Herodes. K'ok'urinan Susana, xuquje'k'ia ixoqib’

chik ri xkikoj rijastaq ke chuto'ik ri Qajaw Jesus.
Ri Jesus kuya tijonik chrij ri tikol ija’

4 Xkimulij k'u kib' k'ia winaq. Xeopan winaq
ruk' ri Jesus ri xepe pa ronojel tinimit. Ri Are’
xukoj jun Kk'utb'al chuya'ik tijjonik chke, xub'ij:
5> Jun tikol ija' xel b'i cho ja, xe' k'u pa tikoni-
jik. Aretaq xjopinik, xqaj jub'iq’ ri ija’ pa ri b'e,
xtak'alexik. Xuquje' xeqaj loq ri chikop ajuwokaj,
xKkitij b'i ri ija’. 6 Xqaj xuquje' jub'iq’ ri ija' pa taq
ab'aj. Xuchaplej k'iyem. Xchaqi'jar k'ut rumal chi
man k'o td u raxil ri ulew. 7 Xqaj chi jub'iq' pa
taq ri q'ayes ri k'o ki k'ixol. XK'y ri ijja' junam
ruk' ri q'ayes. Xjiq'isax k'u ri tiko'n rumal. 8 Xqaj
chi jub'iq' pa utzalaj ulew, xeb'el k'u loq, xek'iyik.
Xkiya jun ciento ki wéch chkijujunal chupam ru
jolom triko, —xcha chke.

Aretaq ri Jesus xto'taj chutzijoxik wa', ko
xch'awik, xub'ij: jRi ix ri i jikib'am ri iwanima'
chutatab'exik ri nu tzij, chitatab'ej b'a'! —=xcha
chke.

Ri Jesus kub'ij chke ru tijoxelab’ jas ki patdn ri
k'utb'al ri kukojo
9Ru tijoxelab’ xkita' che ri Jesus, xkib'ij: ¢Jas kel
kub'ij wa' we k'utb'al ri'? —xecha che. 10 Xch'aw
chiriJesus, xub'ij chke: Yo'm chiwe ixriretamaxik
ri man ketam ta ri nik'iaj winaq chik chrij ri u
taqanik ri Dios. Keinkoj k'u k'utb'al che ki tijoxik

ri nik'iaj winaq chik rech pune keka'yik, je' ta ne
chi man k'o ta kékilo, pune kdkitatab'ej ri tzij, man
kakich'ob' ta ri' ri ki tatab'em, —kécha'.

RiJesus kutzijoj chke ru tijoxelab'jas kel kub'ij ri
k'utb'al chrij ri tikol ija’

11 Are k'u wa' ri kel kub'ij ri xintzijoj chiwe: Ri
ija' are ru Tzij ri Dios. 12Riija' ri xeqajparib'e, e
are junam jasriwinaq rikakitariTzij. Kopank'uri
Itzel, kéresaj ri Tzij pa kanima' rech man kekojon
taj, man kakiriq td ru tob'anik ri Dios. 13 Ri jja'
rl Xqaj pa taq ab'aj, e are' junam jas ri winaq ri
kékik'amowaj ri Tzij. Aretaq kéakito, kekikotik. Man
k'o ta k'u ri ki xera'. Xa kieb' oxib' q'ij kékikojo.
Aretaq k'ut kékichap uriqik k'ax, ketzelej kanoq, —
kécha'. 14Riija' ri xqaj pa taqriq'ayes e are' junam
jas ri winaq ri kékita ri Tzij. Te K'u ri' kékitaqgej
chi na jumul ri ki b'e. Sib'alaj ke' kanima' ruk’
ri q'inomal ajuwéchulew, ke' kanima' kuk' taq ri
nimaq'ij, xuquje' ruk' ri ki chak. Kajiq'isax k'u ru
Tzij ri Dios pa kanima’, man kakiya ta k'u ri ki
wichinik, —kacha'. 15 Ri ija’ k'ut ri xqaj pa utzalaj
ulew, kinjunamaj kuk' ri winaq ri utz kanima/,
ri kdka'n ronojel ruk' jikomal, kékijikib'a kanima
chrij ri Tzij ri xkitatab'ej. Kékitaqej k'ut, sib'alaj
kewdchinik, —xcha ri Jesus chke.

Man k'o tdjas ri k'u'talik ri mat kdgq'alajin na
16 Xub'ij chi na ri Jesus: Man k'o td jun winaq
ri kutzij jun chdj o jun candela, te ri' kuch'uq wa'
che jun laq. Man kuya ta k'u wa' chuxe' jun ch'at.
Xane kuya wa' chikaj rech kilitaj ru saqil kumal
ri winaq ri keb'ok b'i pa ja, —kécha'. 17 Ronojel ri

k'u'talik kdq'alajin na. Ronojel ri ch'uqtal u wi' kel
na chi saq rech ketamaxik.

18 Qas chitatab'ej b'a’ na ri kinb'ij, rumal chi
apachinrik'ok'o ruk'kayi' na nik'iaj che. Apachin
k'uri man k'o téd k'o ruk’, kesax na jas ri kuchomaj
chi k'olik, —xcha chke.

Ri u nan xuquje' nik'iaj taq rachalal ri Jesus
keopan ruk’

19 Xopan k'u ru nan ri Jesus, xuquje' taq ri u
chaq', ri ranab'. Man kekowin ta k'ut keqeb' ruk’
rumal kech ri k'ialaj winaq. 20 Xb'ix k'u wa' che ri
Jesus: Rinan la xuquje' ri achalal la e tak'atoj cho
ja. Kéich'ab'ex la kumal, —xecha che.

21 Xch'aw ri Jesus, xub'ij chke: Ri winaq ri
kékitatab'ej ru Tzij ri Dios, kdka'n k'u ri kub'ij, e are’
nu nan wa', xuquje' e are' wa' ri qas wachalal, —
xcha chke.

Ri Jestis kub'ano chi kdtdni ri Kidgiq'

22 Pa jun q'ij xok ri Jesus pa jun barco, e
rachilam k'u ru tijoxelab’. Xub'jj ri Jesus chke:
Chujq'ax jela’ ch'dqgap che ri mar,—xcha chke.

Xeb'e' k'ut. 23 E b'enaq puwi' ri mar, xwar ri
Jesus. Xpe k'u jun nimalaj kidqiq' ri sib'alaj k'ax
puwi' ri mar. Ri barco tajin kénoj che ja’, je ri' chi
xaq kieb' kub'ij pa ki wi'. 24 Xeb'e' ri tijoxelab' ruk’
ri Jesus, xkik'asuj. Xkib'ij che: jQajtij, Qajtij, tajin
kujkamik! —xecha che.

XKk'astaj k'u ri Jesus, xuyaj ri kidqiq' xuquje' ri
nimaq taq uwoja'. Xtani k'u ri kidqiq', xlilob' u wi'
rija'. 25Xub'ij ri Jesus chke ru tijoxelab': ¢Jas che
man kixkojon taj? —xcha chke.

Xkixej kib', xkikajmaj ri xub'ano, kdkib'ila k'u
chb'il kib": dachm lo wa' ri k'o u taqanik puwi’
ri k1aq1q xXuquje' rija' je ri' chi keniman che? —
xechari'.

Ru kunaxik jun aj Gadara ri e k'o itzelalaj taq
esplritus che

26 Xeopan k'u pa ri tinimit Gadara, ri k'o apan
chuwéach ri Galilea chuchi' ri mar. 27 Aretaq
ri Jesus xel loq pa ri barco, xriqtaj rumal jun
achi re ri tinimit. Tzk'ia junab' chik e K'o itze-
lalaj taq espiritus che ri achi. Man kukoj ta chi
ratz'iaq. Man Kkéjeqi téd cho rachoch, xane chkixol
ri muqub'al kdk'oji wi we achi ri'. 28 Aretaq xril
apanriJesus,xuraqu chi', xutzaqrib' chuwéach. Ko
xch'awik, xub'ij k'u che ri Jesus: ¢Jas kaj la chwe,
tatJesus? Lalri'riuK'ojolri Nimalaj Dios aj Chikaj,
—XKkaécha che. {B'ana b'a' la toq'ob’, méb'an la k'ax
chwe! —xcha che ri Jesus.

29 Xub'ij wa' rumal chi ri Jesus tajin kdtagan che
ri itzelalaj espiritu chi kel b'i che ri achi. Tzk'ia
junab’ k'o u taqanik ri itzelalaj espiritu puwi' ri
achi. Pune kdchajixik, kdxim k'u kuk' ximib'al
re ch'ich’, xuquje' chapb'al aqanaj, ri achi xa
keut'oqopij wa', kel b'ik. Riitzelalaj espiritu kéresaj
b'iri achi, kuk'am b'i pa taq juyub' ri ketz'inowik.
30Xuta'riJesus che, xub'ij: ¢Jasriab'i'? —xcha che.

Xub'ij cheriJesus: Rinu b'i' are K'iyal, —xcha'.

Xub'ij wa' rumal chi sib'alaj e kK'ia ri itzelalaj taq
espiritus ri e okinaq che ri achi. 31 Ri itzelalaj taq
espiritus Xkib'ochij ri Jesus chi meutaq b'i pa ri
q'equmalaj jul. 32E K'ia k'u ri aq ri tajin keyuq'ux
apan pa rijuyub'. Xkib'ochi'j chi chuya chke chi

keb'ok chke ri aq. Je'ey, —xcha ri Jesus chke.
33Xeb'el k'u b'i ri itzelalaj taq espiritus che ri achi,
xeb'ok chke taq ri aq. Konojel ri aq junam xkik'idq
b'i kib' chutza'm ri juyub’, xetzaq b'i pa ri mar,
xejiq'ik.

34 Aretaq ri ajyuq'ab’ xkil ri xb'antajik, xeani-
majik, xeb'e'’k. Xkiya u tzijol wa' chke ri winaq
pa ri tinimit, xuquje' pa taq ri juyub'. 35 Xeb'el
loq ri winaq che rilik ri xb'antajik. Xeopan ruk’
ri Jesus. Xkiriq k'u ri achi ri xeb'el wi ri itzelalaj
taq espiritus, kojom chi ri ratz'iaq, man ch'uj ta
chik. T'uyul k'u ri are' chuwéch ri Jesus. Xkixej
k'u kib' ri winaq. 36 Ri winaq ri xeilow wa' ri
xb'anik xkitzijoj wa' chke ri jule' winaq chik jas
ri rutzirisaxik ri achi ri xek'oji na K'ia itzelalaj taq
espiritus che. 37 Te k'u ri' konojel ri winaq ri e jeqel
wi jela' chrij ri tinimit Gadara, xkib'ochi'j ri Jesus
chi chel b'ik kuk' rumal chi sib'alaj xkixej kib'. Xok
chi b'i ri Jesus pa ri barco, xtzelejik. 38 Ri achi ri
xeb'el wiri itzelalaj taq espiritus sib'alaj xub'ochi'j
ri Jesus chi kuya che chi ke' ruk'. Ri Jesus xutaq
b'i cho rachoch, xub'ij che: 39 Chattzelej b'i cho
awachoch, cheatzijoj konojel ri nimaq taq utzil ri
u b'anom ri Dios chawe, —xcha che.

Xe'k'uri achi, xuchap ki tzijoxik chke konojel ri
winaq re riu tinimit ri nimaq taq utzil riu b'anom
riJesus che.

Waral kdgil wi ri xub'an ri u mia'l ri tat Jairo
xuquje'riixoqrixuchap koqriratz'iaq rijesus
40 Aretaq xtzelej b'i ri Jesus, e k'o k'ia winaq ri
xlek'ulanoq, xekikotik. Konojel keye'm ru tzelejik.
41Xopan k'u jun achi ruk’ ri Jesus, tat Jairo u b'i' ri

achiri'. Are ki nimal ri winaq wa' pa ri rachoch
Dios. Xupach b'a’' rib' cho ri Jesus, xub'ochi'j chi
kopan cho rachoch. 42Xa jun chi u mia'l ri achi
ri', kraj kab'lajuj u junab'. Kdmik k'u kub'ano. Xe'
ri Jesus ruk'. B'enaq k'u pa ri b'e, sib'alaj képitz'
kumal ri k'ialaj winaq.

43K'ok'ujunixoqriuriqgomk'ax kab'lajujjunab’
rumal ru kik'el ri xa kelik, man katéni ta che. U sa-
chom Kk'uronojel rurajil kuk' kunanelab'. Man k'o
td jun ri kowininaq che rutzirisaxik. 44 Xqeb' k'u
chrij ri Jesus, xuchap koq ru chi' ru q'u'. Chanim
k'ut xtdni ru kik'el ri kelik.

45 Xub'ij k'u ri Jesus: ¢Jachin ri' ri xinchapowik?
—xcha'.

Konojel ri winaq xkib'ij chkijujunal: Man in ta
ri', —xecha che. Xub'ij k'u ri tat Pedro xuquje' ri
e k'o ruk': Qajtij, ¢a mat kil la chi e k'ia ri winaq ri
e k'o chij la? Képitz' b'a’ la kumal konojel. ¢Jas che
kéb'ij la: “¢Jachin ri' ri xinchapowik?” —Kkécha la,
—xcha ri tat Pedro che.

46 Xub'ij k'u ri Jesus che: K'o jun winaq ri xin-
chapowik. Xinna' chi xel jub'iq' ri nu chuq'ab’
chukunaxik jun winaq, —xcha chke.

47 Aretaq ri ixoq xrilo chi man xk'u'taj taj,
xgeb' ruk' ri Jesus, kab'irb'itik. Xxuki chuwdéch.
Xuq'alajisaj chkiwach konojel ri winaq jas che
xuchap koq ri Jesus, xuquje' chi xkunatajik.
48 Xub'ij ri Jesus che: Nan, xkunataj la rumal chi
kékojon la chwe, —kécha'. Kuya'ke'la, chuxlan b'a’
anima'la, —xcha ri Jesus che.

49K'a tajin kétzijon na riJesus, aretaq xopan jun
ajuworachoch ri ki nimal ri winaq re ri rachoch

Dios. Xub'jj che ri tat Jairo: Xkdm ri mia'l la, —
kécha che. Xaq madya chi la latz' che ri Ajtij, —xcha
che.

50 Aretaq riJesus xuta ri xb'ixik, xch'awik, xub'ij
che ri tat Jairo: Méaxej ib' la, —kacha'. Xane kojon
la chwe. Kutzir k'u na ri ali, —xcha che.

51 Aretaq xopan cho rachoch ri tat Jairo, man
Xraj ta ri Jesus chi k'o jachin kok b'i ruk’, xaq
xuwi ri tat Pedro, ri tat Juan, ri tat Jacobo, xuquje'
ru nan tat ri ali. 52 Konojel ri e k'o chila' tajin
keb'oq'ik, kdkik'is kib' che oq'ej. Xub'ij ri Jesus
chke: Man koq' ti chi alagq. Man kéminaq ta ri ali,
xane xaq kawarik, —xcha chke.

53 Ri winaq Kk'ut xa kéketze'j u wach ri Jesus
rumal chi ketam chi kdminaq chi ri ali. 54 Ri Jesus
xuchap ri ali che ru q'ab’, ko xch'awik, xub'ij: Alj,
chatwalijoq, —xcha che.

55 Xtzelej k'u loq ri ranima'. Chanim xwalijik.
Xtagan k'u ri Jesus chke chi chkiya che ri kutijo.
56 Xkikajmaj wa' ru tat u nan. Ri Jesus xeupixb'aj
chi k'o mékib'ij wi wa' ri xb'antajik.

9

Ri Jesus keutaq b'i ri kab'lajuj u tijoxelab' chutz-
jjoxik ri Utzalaj Tzij re ri Evangelio, xuquje' che
kunanik

1 Ri Jesus xeusik'ij ri kab'lajuj u tijoxelab' ruk'.
Xuya chke chi kék'oji ki taqanik pa ki wi' kono-
jel ri itzelalaj taq espiritus rech kekesaj b'i chke
ri winaq. Xuquje' xuya chke chi kekikunaj ri
yawab'ib'. 2Xeutaq b'ik chutzijoxik ru Loq' Pixab'
ri Dios chrij ru taqanik ri Dios pa ki wi' ri winaq.
Xeutaq b'i xuquje' che ki kunaxik ri yawab'ib'.

3 Xub'jj ri Jesus chke: K'o mik'am b'ik che ri b'e.
Mik'am b'i i ch'imiy, i chim, i wa, o riirajil. Xa
jun iwatz'iaq chijujunal kik'am b'ik, —kéacha chke.
4 Apachike ja ri kixok wi, chixkanaj kan chila' k'a
kitagej chinab'ijumulriib'e. >We k'o jun tinimit
ri man kixk'ulax ta wi, chixel b'i chila’, chitota' kan
ri ulew ri k'o chke ri iwagan chuq'alajisaxik chkij
ri winaq re ri tinimit ri' chi man utz tda ri kéka'no,
k'o ki mak, —xcha chke.

6 Xeb'e' k'ut, xeb'e' pa taq konojel ri alaj taq
tinimit. XKitzijoj ri Utzalaj Tzij re ri Evangelio,
xuquje' xka'n kunanik pa taq konojel ri tinimit.

Kidkdmisax ri Juan Qasal Ja'

7 Ri nim taqanel Herodes xretamaj ronojel ri
tajin kub'an ri Jesus. Man kuriq taj jas kub'ano
rumal chi e K'o jujun kakib'ij chrij ri Jesus: Xk'astaj
loq ri tat Juan Qasal Ja' chkixol ri kdminaqib', —
kecha'. 8 Xuquje' e k'o jule' chik kékib'ij chrij ri
Jesus: Ri Elias, q'alajisal re ru Loq' Pixab' ri Dios
ojer u k'utum rib' chqawéch, —kecha'. Kakib'ij
k'u jujun winaq chik: Jun chik chke ri ojer taq
q'alajisal taq re ru Loq' Pixab' ri Dios xk'astaj loq
chkixol ri kdminaqib', —xecha ri'. 9 Xub'ij k'u ri tat
Herodes: In xintagan che resaxik u jolom ri tat
Juan. ¢Jachin ta k'ulori'rije' taq wa' nu tom chrij?
—xcha'.

Kutzukuj k'u rilik u wéch ri Jesus.

Ri Jesus kuya ki wa job’ mil winaq
10 Aretaq xetzelej loq ri u tago'n ri Jesus, xkib'ij
che ri Are' ronojel ri ki b'anom. Ri Jesus xeuk'am
b'ik, xeb'e' k'u ki tukiel wi pa jun tinimit, Betsaida
u b'i'. 11 Aretaq xketamaj ri winaq chi xel b'i

ri Jesus, xeteri b'i chrij. Xeuk'ulaj k'u ri Jesus,
xeutzijob'ej chrij ru taqganik ri Dios pa ki wi' ri
winaq, xuquje' xeukunaj ri yawab'ib'".

12 Qajem k'u kub'an ri q'ij, xeqeb' ri kab'lajuj u
tijoxelab’ ruk' ri Jesus, xkib'ij che: Chetaqa la b'i
ri winaq rech keb'e' pa taq ri tinimit, xuquje' cho
taqrikachochriwinaqriek'o chunaqaj ri tinimit,
che rogxanexik kib' churiqik ri kékitijo. Uj k'o k'u
waral pa taq juyub' ri katz'inowik, —xecha che.

13Xub'ij riJesus chke: Chiya ix ri kdkitijo, —xcha
chke.

Xkib'ij k'u ru tijoxelab' che: Man k'o td k'o quk’
xane xa job' kaxlan wa kuk' kieb' kér. ¢A kuje' ta
k'u lo chuloq'ik ri ki wa konojel we winaq ri'? —
xecha che.

14 Kraj k'u e k'o job' mil achijab'. Xub'ij ri
Jesus chke ru tijoxelab": Chib'ij chke ri winaq chi
keku'b'i pa taq mulaj re nik'iaj taq ciento, —xcha
chke.

15Je' xka'no, xeku'b'i k'u konojel ri winaq. 16 Ri
Jesus xeuk'am ri job' wa kuk' ri kieb' kar, xka'y
k'u chikaj, xeutewchij. Te ri' Xeupiro, Xeuya
chke ru tijoxelab' rech kdkijach wa' chkiwéch ri
winaq. 17 Konojel xewi'k, xenojik. Xkimulij k'u ri
ch'dqataqg wa. Are kab'lajuj chikéch ri xek'oltajik.

Ritat Pedro kuq'alajisaj chiriJesus are ri Cristo
18 Pa jun q'ij ri Jesus tajin kub'an orar. E k'o ru
tijoxelab' ruk' pa ki tukiel wi. Ri Jesus xuchap u
ta'ik chke, xub'ij: ¢Jas kékib'ij ri winaq chijachin ri'
riin? —xcha chke.
19 Xech'awik, xkib'ij che: E k'o jujun kakib'ij chi
lal ri' ri tat Juan Qasal Ja'. Jule' chik kakib'ij chi lal
ri' ri Elias, q'alajisal re ru Loq' Pixab' ri Dios ojer.

E k'o chi nik'iaj kakib'ij chi lal jun chik chke ri ojer
taq q'alajisal taqre ru Loq' Pixab' ri Dios ri xk'astaj
loq chkixol ri kdminaqib', —xecha che.

20 Xub'ij k'u ri Jesus chke: ¢Jas k'u kib'ij ix chi
jachin riin? —xcha chke.

Ri tat Pedro xch'awik, xub'ij: Lal ri' ri Cristo ri
taqom la loq rumal ri Dios, —xcha che.

Ri Jesus kutzijoj chi kdkdm na

21RiJesus sib'alaj xeupixb'aj ru tijoxelab' chi k'o
makib'ij wi wa' chi are ri Cristo. 22 Xub'ij chke:
Rajwaxik chi ri in, in ri' ri Ralk'ual ri Dios ri Qas
Winagq, kinriq na sib'alaj k'éx, kinxutux na kumal
ri nimaq taq tata'ib’, kumal ri ki nimaqil sacer-
dotes aj Israel xuquje' kumal ri tijonelab’ re ri
Pixab', —kécha'. Xuquje' rajwaxik chi kinkdmisax
na. Te k'u ri' kink'astaj chi k'u na churox q'jj
chkixol ri kdminaqib', —xcha chke.

23 Xub'ij k'u ri Jesus chke konojel: We k'o jun
kraj kdpe wuk' in, rajwaxik chi mub'an xa jas ru
rayinik ri are'. Rajwaxik chi kutelej loq ru cruz
ronojel q'ij, chpet wuk' in. 24 Apachin ta ne ri nim
kril wi ru k'aslemal cho ru wéchulew, kédsach na u
wdach wa'. Apachin ta ne ri kuya na ru k'aslemal
rumal wech in, kék'oji na u k'aslemal ri man k'o ta
u K'isik, —kéacha chke. 25 ¢Jas lo ri utzil kuriq jun
winaq we Kérechb'ej konojel ri jastaq ajuwéachulew,
kuya k'uriranima’'che tojb'al ke, kdsach k'u u wéach
we winaq ri'? —kéacha chke. 26 Apachike winaq ri
xa kak'ix chwe in, xuquje' che ri nu tzij, in ri' ri
Ralk'ual ri Dios ri Qas Winag, kink'ix na xuquje’
che ri winaq ri' aretaq kintzelej loq ruk' nimalaj
chuq'ab’ jas ru petik jun nim taqanel. Kdnimarisax

na nu q'ij pa ri q'ij ri’ junam jas ru nimarisaxik u
qijrinuTatxuquje' riloq'alaj taq dngeles, —kacha'.
27 Are qas tzij ri kinb'ij in chiwe chi e k'o jujun chke

ri e k'o waral chnuwach ri man kekam ta na k'a
kékil na ru taqanik ri Dios pa ki wi' ri winaq, —

xcha chke.
Kik'extaj ru ka'yeb'al ri Jesus

28 Kraj xke' wajxaqib' q'ij u b'im chi kan wa'
ri Jesus, te k'u ri' xeuk'am b'i ri tat Pedro, ri
tat Juan xuquje' ri tat Jacobo, xepaqi k'u puwi'
ri juyub' chub'anik orar. 29 Aretaq tajin kub'an
orar, xk'extaj ru ka'yeb'al ri Jesus. Sib'alaj xjuluw
ri ratz'iaq, sib'alaj saqloloj xub'ano je' jas ri saq
tew. 30 Tzkajmab'al chik, e k'o k'u kieb' achijab’
xetak'tob'ik, tajin ketzijon ruk' ri Jesus, e are ri
mam Moisés rachi'l ri mam Elias. 31 Sib'alaj je'l
ru juluwem ki wéch. Kékitzijob'ej k'u ri Jesus chrij
ri relik b'ik cho ru wéachulew, are 1a' ru kémikal ri
kuriq na pa Jerusalén. 32 Pune ri tat Pedro xuquje'
ri e k'o ruk’ sib'alaj k'ax ki waram, man xewar taj.
Xkilo chi sib'alaj je'l ru juluwem ru wéch ri Jesus
xuquje' ri ki wéch ri kieb' achijab’ ri e k'o ruk'.
33Elem kéka'n b'i ri achijab', xub'ij ri tat Pedro che
riJesus: Qajtij, jsib'alaj utz chi uj kujk'oji na waral!
Qama oxib' kéb'al, jun che la, jun che ri ga mam
Moisés, xuquje' jun che ri qa mam Elias, —xcha
che.

Je' xub'ij wa' ri tat Pedro rumal chi man kuriq
taj jas kub'ij. 34Je' tajin kub'ij wa' aretaq xqaj jun
sutz' chkij, xech'uqtaj k'ut. Xkixej kib' ri tijoxelab’
aretaq ri sutz' xeuch'uqu. 35 Xch'aw k'u loq jun
chupam ri sutz', xub'ij: jAre loq'alaj nu K'ojol wa'!
Chitatab'ej ri kub'ij, —xcha'.

36 Aretaq xténi ri ch'awem, xkanaj kan ri Jesus
u tukiel. Man xech'aw téd chi k'u ru tijoxelab'.
Xuquje' pa taq riq'jj ri' man xKkitzijoj ta che jachin
jun winaq ri xkilo.

Ri Jestus kdrutzirisaj jun ala ri K'o jun itzelalaj
esplritu che

37Chukab’ 'ij aretaq xeqaj loq puwi' ri juyub’, e
k'o k'ia winaq ri xeb'el loq churiqik ri Jesus. 38 K'o
k'u jun achi kuk' ri winaq, ko xch'awik, xub'ij:
Qajtij, b'ana la toq'ob' chwe, —xcha'. Chilampe la
ri nu k'ojol xa jun chi ala ri k'o wuk'. 39 Amaq'el
kédchap rumal jun itzelalaj espiritu. Kuraq u chi' ri
ala. Ri itzelalaj espiritu kub'aq'atila’, kupuluwisaj
u pu chi', xuquje' kutota', —kéacha'. Tzman Kkraj
taj kel che ri ala, —xcha ri tata'. 40 Xeinb'ochi'j ri
tijoxelab' la che resaxik ri itzelalaj espiritu, man
xekowin ti k'u che, —xcha'.

41 Xch'aw ri Jesus, xub'ij: jAy, winaq! Man alaq
nimanelab' taq winaq taj, tzman kéakojon ta alaq,
—=xcha chke. ¢A are kaj alaq chi xaq kink'oji in uk'’
alaq ronojel q'ij che to'ik alaq? Xke' k'ia ri q'ijj nu
kuyum ri mak alaq, —xcha chke. Xub'ij k'u che ri
achi: K'ama la loq ri k'ojol la, —xcha che.

42 Aretaq tajin kaqeb' ri ala ruk' ri Jesus, ri itze-
lalaj espiritu xuk'idq pulew, xub'aq'atila’. Ri Jesus
Xuyaj ri itzelalaj espiritu, Xrutzirisaj ri ala. Xujach
b'ik che ru tat. 43 Konojel ri winaq xkikajmaj ri
nimalaj u chuq'ab’ ri Dios.

Ri Jests kutzijoj chi na jumul chi kdkdmik

Ri winaq sib'alaj tajin kékikajmaj ri xub'ano,
xch'aw chi ri Jesus, xub'ij chke ru tijoxelab"
44 Chikojo retal wa' ri kinb'ij chiwe, —k&cha chke.

iRiin, inri'ri Ralk'ual ri Dios ri Qas Winagq, kinjach
na b'i pakiq'ab' ri winaq! —xcha'.

45 Man xkich'ob' td k'u ru tijoxelab' jas ri xub'ij
chke. Man xyi' téd chke chi kékich'ob' we tzij ri'.
Xkixej k'u kib' chuta'ik che jas kel kub'ij wa' ri
xub'ij chke.

Ritijoxelab' kdkichomala kib' chrij jachin chke are

nimnaub'anik _ .
46 Te k'u ri' ri tijoxelab' xkichap u chomalaxik

kib' chrij jachin chke are ri nim na u b'anik chk-
ixol. 47 Aretaq ri Jesus xretamaj ri xkichomaj pa
kanima', xuk'am apan jun ak'al, xutak'ab'a ruk'.
48 Xub'ij k'u ri Jesus chke: Apachin jun winaq ri
gas kdk'amow we ak'al ri' rumal wech in, in ri'
kinuk'amo xuquje'. Apachin k'u ri kink'amow in,
kuk'am ri' xuquje' ri xintaqow loq. Apachin k'u
chiwe ri man nim ta u b'anik, tzare wa' ri nim na
kinwil in, —xcha chke.

Apachin jun winaq ri man kub'an ta u k'ulel

chqe, areri' kujuto' na

49 Xub'ij k'u ri tat Juan che ri Jesus: Qajtij, gilom
jun ri keresaj itzelalaj taq espiritus pa ri b'i' la.
Xgaq'il k'u kanoq rumal chi man are ta jun quk/,
—xcha che.

50 Xub'ij ri Jesus che: jMiq'ila chik! —=xcha'.
Apachin jun winaq ri man kub'an td u k'ulel chqe,
kujuto' na ri',—xcha chke.

RiJestus keuyaj ri tat Jacobo, ri tat Juan
51 Xqetet k'u loq ri q'ij re ru k'amik b'i ri Jesus
chikaj, xujikib'a k'u ri ranima’ che ru b'inem pa
ri tinimit Jerusalén. 52 Ri Jesus xeutaq b'i u taqo'n
rech kenab'ej b'i chuwdch pa ri b'e. Xeb'e' k'ut,

Xeopan pa jun alaj tinimit re Samaria, xkitzukuj
jawije' ri kdwar wiri Are', xuquje' ri kdwi' wi chila'.
53Riwinaq ajchila’ man xkik'ulaj téd k'ut, rumal chi
xkilo chib'enam re riJesus pa Jerusalén. 54 Aretaq
ri tijoxelab', ri tat Jacobo, ri tat Juan xkil wa' jas
ri xkib'an ri ajtinimit, xkib'ij: Qajaw, ¢a kaj la
chi kujtagan chuqasax1k q aq' chikaj rech kak'is
ki wach we winaq ri', je' jas xub'an ri Elfas, ri
q'alajisal re ru Loq' Pixab' Ti Dios ojer? —xecha
che.

55 Xutzolq'omij rib' riJesus, xeuyajo, xub'ij chke:
¢A xa man kich'ob' taj chi are ri Loq'alaj Espiritu
rech ri Dios ri kdtagan pi wi'? Man are ta k'u ru
rayinik ri Are' chi je' kib'an wa'. 56 Ri in k'ut, in
ri' ri Ralk'ual ri Dios ri Qas Winaq, man xinpe ta
chusachik ki wéch ri winaq, xane che ki to'ik, —
xcha chke.

Xeb'e' k'u pa jun alaj tinimit chik.

RiJesus keupixb'aj oxib'winaqri kdkaj keb'ok che
u tijoxelab'ri Are’

S7TEb'enaq k'u parib'e, k'o jun achi xub'ij che ri
Jesus: Qajaw, kine' uk'la apawije' ta ne ri ke' wi la,
—xcha che.

58 Xub'ij ri Jesus che: Ri yak e k'o taq ri ki jul,
xuquje’ e k'o ri ki sok ri chikop ajuwokaj. Are k'u
riin,inri'riRalk'ual ri Dios ri Qas Winaq, man k'o
ta jawije' kinwar wi, —xcha'.

59Xub'ijriJesus cherijun chik: Sa'j wuk', —xcha
che.

Xub'jjriare": Qajaw, yala chwe chinab'e kine'k,
kinmuq na kan ri nu tat aretaq kdkamik, —xcha
che.

60 Xch'aw chi ri Jesus, xub'ij che: Cheaya kan ri
ké&minaqib' pa ri ki mak chekimuqu ri ki kiiminagq.
Ri at k'ut, jatzijoj ru Loq' Pixab' ri Dios chrij ru
taqanik ri Dios pa ki wi' ri winaq, —xcha ri Jesus
che.

61 Jun achi chik xub'ij: Qajaw, kine' na uk'
la, —kécha'. Nab'e k'ut ya la chwe chi kine'k,
keinch'ab’ej na kan ri ajuwowachoch, —xcha che.

62 Xub'ij ri Jesus che: Jun winaq ri kuchap u
b'anik taji'n, we kusaq'orij ru chak, man kuk'is taj,
man K'o ti u patdn wa'. Xuquje' jun winaq ri kraj
kok che tijoxel we, ri xa kub'an kieb' ranima’, man
k'o td k'u u patidn wa' che ri Dios pa ru taganik pa
ki wi' ri winaq, —xcha chke.

10
Oxk'al lajuj u tijoxelab'ri Jesus ketaq b'ik

1Tek'uri'riJesus xeucha' oxk'allajuj u tijoxelab’
chik. Pa kakab'il xeutaq b'ik rech kenab'ej b'i
chuwéch. Xeb'e' k'u pa ronojel tinimit, xuquje’
jawije' chi' ri rajwaxik ke' wi na ri Jesus. 2 Xub'jj
ri Jesus chke: Qas nim ri jach', xa k'u e kieb' oxib'
ri ajchakib'. Chib'ochi'j b'a’ ri Rajaw ri jach' chi
cheutaqga b'i ajchakib’ pa ru jach', —kacha chke.
3 Jix b'a'l Kixintaq b'ik je' ta ne chi ri ix, ix alaj
taq chij chkixol ri utiw. 4 Miwuk'aj b'i i bolsa
che ri i rajil. Mik'am b'i ri i chim, mik'am k'u
b'i ri i xajab'. Mixtak'i che tzij pa taq ri b'e rech
man kixb'eytaj taj. > Apachike ja ri kixok wi,
chib'ij nab'e: Chuxlan b'a’ kanima' ri winaq ri e
k'o pa we ja ri', —kixcha chke. ¢ We k'o jachin jun
winaq cho rija ri' ri qas kraj chi kuxlan ranima/,
kuk'amowaj na wa' ri i tzij re tewchib'al, kuxlan

k'unaranima'. Are k'u we man k'olik, man kédkanaj
td kan ri tewchib'al pa ki wi' ri winaq re ri ja ri'".
7 Chixkanaj kan pa ri jun ja ri'. Xaq mixb'in chi'
taq ja. Kitij na ri kdyi' chiwéch, rumal chi ya'tal
che ri ajchak chi kuk'am ri tojb'al re ru chak, —
kécha chke. 8 Apachike tinimit ri kixopan wi, we
kixkik'ulaj, chitija ri kakiya chiwéch. ° Chikunaj
ri yawab'ib' ri e k'olik, chib'ij k'u chke: “Naqaj ix
k'o wi che ru taqanik ri Dios pa ki wi' ri winaq,”
—kixcha chke. 10 Apachike tinimit ri kixopan wi,
ri man kixkik'ulaj td wi ri winag, chib'ij kan wa'
chke aretaq kixel b'ik: 11 “Xuquje' ne ri ulew re ri
tinimit alaq ri nak'al chke ri qagan, kdqatota' na
kan che q'alajisab'al chij alaq chi man utz ta ri
kab'an alaq. Chich'ob'o b'a' chi naqaj chech alaq
k'o wi ru taqanik ri Dios pa ki wi' ri winaq,” —
kixcha chke. 12 Kinb'ij k'u chiwe chi pa ri q'ij
ri képetik, ri kuq'at na tzij ri Dios, kdtan na ri' ri
K'djisab'al u wich ri tinimit Sodoma™ chuwich ri
k'ajisab'al u wéch ri tinimit ri', —xcha ri Jesus.

Waral katzijox wi ri kika'n ri winaq ri man keni-
man taj
13 jK'dx iwe, winaq re ri tinimit Corazin! jK'dx
iwe, winaq re ri tinimit Betsaida! We ta xeb'an ri
kajmab'al ri' pa ri tinimit Tiro, pa ri tinimit Sidon,
jas ri xeb'antaj iwuk' ix, k'extajinaq ta chi na ri
kanima' ri winaq jela’, ki kojom ta chi katz'iaq ri
kuq'alajisaj chi keb'isonik. Xuquje' k'o ta b'anom
wi ri kuq'alajisaj chi are ri ki mak ri keb'ison che,
—Kkécha'. 14 Rumal ri' kitan na ri k'djisab'al ki wach

* 10:12 Ri kieb' tzij “Sodoma” y “Gomorra” Kkeriqtaj pa ri Dic-
cionario, k'isb'al re we Nuevo Testamento.

ri winaq aj Tiro, aj Sidon chuwdch ri Kk'djisab'al
i wéach ix aretaq kidq'at na tzij pi wi'. 15 Ri ix
k'ut, winaq re ri tinimit Capernaum, ri sib'alaj
Xinimarisaj iwib', k' pari q'aq' kixqasax wina, —
xcha chke.

16 Xch'aw chi ri Jesus, xub'ij: Apachike winaq ri
kutatab'ej rii tzijj ix, in ri' ri kinutatab'ej. Apachin
ri man nim ta kixrilo, in ri' ri man nim ta kinril wi
xuquje'. Apachin k'u ri man nim td kinrilo, man
nim ta karil wi ri' ri xintagow loq, —xcha chke ru
tijoxelab'.

Ketzelej loq rioxk'al lajuj tijoxelab’

17 Ruk' kikotem k'ut xetzelej loq ri oxk'al lajuj
tijoxelab' ruk’ ri Jesus, xkib'ij: Qajaw, xuquje' ri
itzelalaj taq espiritus keniman chqe aretaq kaqgakoj
rib'i'la, —xecha che.

18Xub'ijriJesus chke: Riin xinwil rixub'anri Sa-
tanas, aretaq xtzaq loq chikaj jas kub'an ri kaypa'.
19 Ri in nu yo'm ri i chuq'ab’ rech kixkowinik
kitak'alej taq kumétz xuquje' taq ixterix. Nu yo'm
xuquje' ri i chuq'ab’ chrij ronojel ri kub'an ri qa
K'ulel, rech kixch'akan na puwi', man k'o td k'u
jasjun k'dx ri kkowin chub'anik chiwe ix, —kéacha'.
20 Mixkikot b'a'’ rumal chi ri itzel taq espiritus
keniman chiwe, xane are chixkikot na rumal chi
e tz'ib'am riib'i' chikaj, —xcha chke.

Kdkikot ri ranima'ri Jesus
21Qas pari hora ri' sib'alaj xkikot ri Jesus rumal
ri Loq'alaj Espiritu, xub'ij: Maltiox che la, Tat,
lal Rajaw ri kajulew, chi xb'an la chi ri ajno'jab’,
xuquje' ri k'o ketamb'al man kékich'ob' td wa' we
tzij ri'. Xane xek'ut la chkiwéch winaq ri man k'o

td ketamb'alje'tane eare'alajtaqak'alab'. Je', Tat,
je ri' riutzalaj rayinik la, —xcha riJesus che.

22 Xub'ij xuquje': Ronojel ri k'olik are jachom
chwe in rumal ri nu Tat. Man Kk'o ta jun ri gas
retam jachin ri' ri u K'ojol ri Dios. Xaq xuwi ri qa
Tatretam. Man k'o td K'u junri qasretam jachinri'
ri Dios ga Tat, xane xaq xuwi ri u K'ojol. Apachin
k'u chuwéchrikraj ri u K'ojol ri Dios kuk'ut wiwa’,
xuquje' riwinaq ri' retam jachin ri' ri Dios qa Tat,
—xcha riJesus.

23 Ri Jesus xutzolq'omij rib' kuk' ru tijoxelab’,
xub'ij chke pa ki tukiel wi: Utz ke ri winaq ri kakil
ronojel wa' ri tajin kiwil ix, —kécha'. 24Je' kinb'ij
chiwe chi e k'o k'ia chke ri ojer taq q'alajisal re ru
Loq' Pixab' ri Dios, xuquje' nimaq taq taganelab’
ri xkirayij ri rilik jas ri kiwil ix, man xKkil ta k'ut.
Xkirayij u tatab'exik jas ri kitatab'ej ix, man xKkita
td k'ut, —xchari Jesus chke.

Rixb'an rumalriutzalaj tata' aj Samaria

25 Xtak'i k'u aq'an jun tijonel re ri Pixab' che
resaxik upu chi'riJesus, xuta' che, xub'ij: Ajtij, ¢jas
k'u kinb'an in rech kinriq na ri k'aslemal ri man
k'o téd u k'isik? —xcha che.

26 Xub'ij ri Jesus che: ¢Jas ri' ri tz'ib'am pa ri
Pixab'? ¢Jas pu ri késik'ij la u wach? —xcha'.

27 Xch'aw chi ri tijonel re ri Pixab', xub'ij:
“Sib'alaj chiwaj ri i Dios ri Iwajaw, chijikib'a ri
i k'ux, chijikib'a ri iwanima' chrij, chikojo ri i
chomanik, chitija k'uichuq'ab’ chub'anik wa',” —
kécha'. “Chiwaj k'u ri iwach winaq jas ri ix kiwaj
iwib',” —kdchari Loq' Pixab', —xcha ri tata'.

28 Xub'ij ri Jesus che ri tata': Qas tzij ri b'im la.
B}'lana b'a'la wa', k'o k'u na ri k'aslemal la, —xcha
che.

29 Are k'u ri tata' kraj kuq'alajisaj rib' chi jikom
ranima’, xub'ij k'u che ri Jesus: ¢Jachin ri' ri wach
winaq? —xcha che.

30 Xch'aw chi ri Jesus, xub'ij che: Jun achi xel b'i
pa ri tinimit Jerusalén, b'enam k'u re pa ri tinimit
Jericé. Xchap k'u kumal elaq'omab’ pa ri b'e. Ri
e are' xkesaj b'i ri ratz'iaq, xkich'ayo. Xeb'e' k'ut,
xkiya kanoq. Xa k'u jub'iq' man xkém ri achi, —
kécha'. 31 Xqaj k'u b'i jun chke ri sacerdotes aj
Israel parib'e ri'. Aretaq xril ri achi, naj xok'ow
wi che. 32 Xopan xuquje' jun tata' Levita jawije'
k'o wi ri achi. Aretaq xril ri achi soktajinaq, ri
are' naj xok'ow wi che xuquje'. 33 B'enaq k'u
jun tata' aj Samaria pa ri b'e ri'. Aretaq xril ri
achi ri soktajinaq pol pa ri b'e, xel ranima' che,
xutoq'ob'isaj u wéch. 34 Xgeb' ruk' ri achi, xukoj
kunab'al chke ru soktajik, xupiso. Te ri' xuya ri
achi chrij ru kiej, xuk'am b'i pa jun ja warb'al,
xrilij k'u chila’, —kécha'. 35 Chukab' q'ij aretaq xel
b'ik ri tata' aj Samaria, xresaj loq ru rajil, xuya
nik'iaj che ri rajaw ri warb'al, xub'ij che: “B'ana
b'a’' la toq'ob’ chwe, chilij la we achiri'. Ronojel ri
késach na la chrij, kintoj na che la aretaq kintzelej
log,” —xcha che, —kécha ri Jesus. 36 Ri Jesus xuta'
che ri tijonel, xub'ij: ¢Jas ri chomanik la? ¢Jachin
chke rioxib'winaqri'areriqasrach winaqriachi
ri xchap kumal ri elaq'omab'? —xcha che.

37 Xch'aw chi ri tijonel re ri Pixab', xub'ij: Ri
xutoq'ob'isaj u wach, are qas rach winaq, —xcha'.

Xub'ij K'uriJesus che: Rilal, b'ana b'a' la junam
jasrixub'anritata' aj Samaria, —xcha che.

Ri Jesus kopan cho kachoch ri nan Maria, ri nan
Marta

38 Xutaqej ru b'e ri Jesus, e rachi'l k'u ru tijoxe-
lab'. Xeopan pa jun alaj tinimit. Jun ixoq, Marta
u b'i', xeuk'ulaj cho rachoch. 39 Ri nan Marta k'o
jun u chaq', Maria u b'i'. Xt'uyi k'u ri nan Maria
chuwdch ri Jesus chutatab'exik ri kub'ij. 40 Sib'alaj
latz' K'u u wéch ri nan Marta rumal rech ri k'ia
u chak. Xopan ruk' ri Jesus, xub'ij che: Qajaw,
¢a xaq kil la chi ri nu chaq' kinuya kan nu tukiel
chub'anik ri chak? B'ij b'a la che chi chinuto’, —
xcha che.

41 Xch'aw ri Jesus, xub'ij che: Marta, Marta,
sib'alaj are kachomaj ri a chak. Tzb'enaq awan-
ima' ruk'. 42 K'o k'u ri qas rajwaxik. Are k'u ri
Maria are xucha' ri utz na, man kesax ti k'u wa'
che, —xcha ri Jesus che.

11

Ri Jesus kuk'utu jas u b'anik orar
1Ri Jesus tajin kub'an orar pa jun k'olib'al chik.
Aretaq xto'tajik, jun chke ru tijoxelab' xub'ij che:
Qajaw, chujitijojla chub'anik orar, je'jasritat Juan
xuk'ut chkiwdch ru tijoxelab’, —xcha che.
2Xub'jj ri Jesus chke: Aretaq kib'an orar, chib'ij:
Qa tat, rilal k'o la pa ri kaj,
chnimarisax tanauq'ijrib'i' la.
Chtagan ta na la pa ki wi'
konojel winagq.
Chb'an ta b'a' rirayib'al la
cho ruwéchulew,

jasrikéb'an uk' la chila' chikaj.
3Yalari ga wa ronojel q'ij.
4Sachalari ga mak,

je'jas riuj xuquje’ kqgasach

ri ki mak ri kdka'n k'éx chqe.
Maéya la chqe chi kujtaqchi'x che mak,

xane chujto’ la cho ri Itzel,
—Xkixcha na, —xcha ri Jesus chke.

5Xuquje' xub'ij riJesus chke: We k'o jun chiwe ri
k'o jun awachi'l, kopan ta awuk' pa nik'iaj aq'ab’,
kub'ij chawe: “Wachi'l, kinjal ta na oxib' kaxlan
wa chawe. 6Xa k'o jun wachi'l chik petinaq pa
ri b'e, opaninaq k'u wuk' cho wachoch. Man
k'o téa k'u jas kinya che,” —kécha'. 7 Are k'u ri
at katch'aw ta loq, kab'ij che: “Maya latz' chwe.
Tz'aptal chiriuchib'e. Ri walk'ual k'ut e q'oyol chi
wuk'in. Man kinkowin taj kinwalijik chutzukuxik
jas kinya chawe,” —Kkatcha che. 8 Pune man
kawaj katwalij ri' chuya'ik ri wa che rumal k'u
rech chi are ri awachi'l ri kuta' toq'ob’' chawe, qas
katwalij na ri' rumal chi ri awachi'l man kuténab'a
td ru ta'ik toq'ob’, kaya na ronojel ri rajwaxik
che, —kicha'. 9 Je ri' kinb'ij chiwe: Chita' b'a',
k'o k'u kdya'taj na chiwe. Chitzukuj na, k'o na
ri kiriqo. Chixk'ork'otoq, kéjaqataj na ri uchija
chiwéch. 10 Apachin k'u ri k'o jas kuta', kuk'am
k'u na wa'. Ri winaq ri k'o kutzukuj, k'o na ri
kuriqo. Ri winaq ri kk'ork'otik, kdjaqataj na ri
uchija chuwéach, —xcha ri Jesus chke.
11 ;A k'o 1o jun chiwe ix, ri ix tata'ib’, we ta ri

a k'ojol kuta' ru wa, ri at k'ut kaya jun ab'aj che?
We ta kuta' jun u kdr, ¢a kaya lo jun kumaétz che

chuk'exwéch ri kar? 12 We kuta' jun u saqmol, ¢a
kaya ne lo jun ixterix che? jMan je' taj! —kdacha'.
13 We ri ix ri ix ajmakib' iwetam ri ki sipaxik
utzalaj taq jastaq chke ri iwalk'ual, ¢a ma ta ne ri
i Tatrik'o chila' chikaj kuya na ri Loq'alaj Espiritu
chke ri winaq ri kékita' wa' che? —xcha ri Jesus
chke.
Kdb'an tzijtal chrij ri Jesus chi k'o u chuq'ab’

rumalri Beelzebu

14Ri Jesus tajin kdresaj b'i jun itzelalaj espiritu ri
kub'an memal. Aretaq xel b'i ri itzelalaj espiritu,
xkowinik xch'aw ri achi ri mem nab'e. Xkikajmaj
k'u wa' ri winaq. 15 E k'o jujun chke ri winaq
xkib'ij: Wa' we achi ri' keresaj b'i ri itzel taq
espiritus ruk’' ru chuq'ab' ri Beelzebud™ ri ki nimal
riitzel taq espiritus, —xecha'.

16 EKk'ojule’ chik ri xkikoj ki chuq'ab’ che resaxik
u pu chi' ri Jesus che rilik jas ri kub'ano. Xkita'
che chi kub'an jun kajmab'al k'utb'al ajchikaj
chkiwéch. 17 Ri Jesus retam ri ki chomanik, xub'ij
chke: Jun tinimit ri u b'anom kieb', ri kich'ojin na
ri juch'ob’ chrij ri juch'ob’ chik, kuk'is k'u na rib’
ri tinimit ri'. Kewulix na konojel taq ri ja pa ri
ch'oj. Xuquje' jun achalaxik ri u b'anom kieb’, ri
kech'ojinik, kusach k'u na rib' ki wich. 18 Xuquje'
we ri Satanas kach'ojin chrij chb'il rib’, ¢jas k'u lo
kub'an ri' chujeqgb’axik ri u taqanik ri are'? —
kécha ri Jesus. Kinb'ij wa' rumal chi ri alaq kab'jj
alaq chi kinwesaj b'i ri itzel taq espiritus rumal
ri Beelzebu. 19 We ri in kinwesaj b'i ri itzel taq
espiritus ruk' ru chuq'ab’ ri Beelzebu, ¢jachin k'u

* 11:15 Ri tzij “Beelzebu” are jun chke ru b'i' ri Satands.

kuya ri ki chuq'ab’ ri tijoxelab' alaq rech je' kdka'n
wa' xuquje'? Ri e are' je' kdkik'ut na chi sachinaq
rialaq. 20 We ri in kinwesaj b'i ri itzel taq espiritus
ruk’ ru chuq'ab'’ ri Dios, kel kub'ij wa' chi kémik ri'
ri Dios u chaplem taganik waral, —xcha ri Jesus
chke.

21 We k'o jun achi ri sib'alaj k'o u chuq'ab’, utz
k'u kub'an chuchajixik ri rachoch kuk' ch'ojib'al
re ch'ich’, man k'o ta ri kab'anow k'dx ri' chke ri
jastaq re. 22 We kopan ne jun ri k'o na u chuq'ab'’
chuwéchriachiri', kdch'akan k'u puwi', keresaj k'u
b'i konojel ru ch'ojib'al taq ch'ich' ri xuku'b'isaj wi
u k'ux chkij. Keujach na b'i ri jastaq ri xeutoqij
chkiwéch ri rachi'l, —k&cha'. (Je' xinch'akan in
puwi' ri Satands,) —xcha ri Jesus chke.

23 Apachike winaq ri man kraj tad kub'ano jas ri
kinb'ij, kub'an u Kk'ulel ri' chwe. Apachin k'u ri
man kinuto' td che ki mulixik ri nu chij, wa' we
winaqri'arejunamruk'jun winaqrixa keujab'uj,
—xcha chke.

Waral katzijox wi ri kub'an jun itzelalaj espiritu
katzelejik

24 Aretaq jun itzelalaj espiritu kel b'i che jun
winaq, xaq kdwakatalob' chi pa taq ri juyub' ri
ketz'inowik ri man k'o t4 wi joron, kutzukuj k'u ri
kuxlan wi. Man kuriq té k'ut, xa je ri' kuchomaj:
“Kintzelej na b'i cho wachoch jawije' ri xinel wi
loq,” —kécha'. 25 Aretaq kopanik, kuriq k'u ri
ranima' ri winaq je' ta ne jun ja ri ya mesom
chik, ri ya b'anom chi u b'anik wa'. 26 Ke' k'ut,
keuk'ama chi loqg wuqub' itzelalaj taq espiritus ri
e k'dx na chuwéch ri are'. Konojel keb'okik, kejeqi
k'u chila'. Chuk'isb'al ri u b'antajik ri winaq ri' ri

e k'oriitzelalaj taq espiritus che, sib'alaj kdnimataj
na chuwach ri nab'e u b'anik, —xcha chke.

Waral kdtzijox wijas ri' ri qas utzil
27Ri Jesus tajin kutzijoj wa' we tzij ri', ko xch'aw
jun ixoq chkixol ri winaq, xub'ij: jUtz re ri chichu'
ri xil wéch la rumal, ri xKk'iyisan la! —xchari'.
28 Xub'ij k'u ri Jesus: jAre utz na ke ri winaq ri
ketow ru Tzjj ri Dios, keniman k'u che! —xcha
chke.

Ri lawalo taq winaq kdkita' jun etal kajmab'al
cheriJesus
29 Aretaq ri winaq xkimulij kib' cho ri Jesus,
xuchaplej ki tzijob'exik, xub'ij chke: Xa e lawalo
taq winaq ri winaq re ri q'ij junab' ri'. Xaq kdkaj
chi kinb'an jun etal ri kajmab'al chkiwédch. Man
kéb'antaj td k'u na jun etal chkiwéach, xane xaq
Xuwi ri etal re ri ga mam Jonas, q'alajisal re ru
Loq' Pixab' ri Dios ojer. 30Ri in, in ri' ri Ralk'ual ri
Diosri Qas Winaq, inri'ri etal chke ri winaq re we
q'ij junab' ri), je' jas ri qa mam Jonas are xok che
jun etal chkiwéch ri winaq ri xek'oji pa ri tinimit
Ninive, —kécha'. 31 Ri chichu' ri xk'oji che nim
taqanel pa ki wi' konojel ri winaq aj Seba katak'i
na kuk' ri winaq re we ('ij junab' ri' pa ri q'atén
tzij ri képetik. Kéch'aw K'u na ri ixoq ri' chiwij ix
rumal chixelloq riare' pa ru tinimit ri sib'alaj naj
k'o wi, xopan k'u ruk' ri nim taqanel Salomon ojer
chutatab'exik ri nojib'al u tijonik. Chiwilampe ix
chi k'o Junt waral ri nim na u b'anik chuwéch ri
nim taganel Salomon. 32 Ri winaq k'ut aj Ninive,

T 11:31 Ri Jun ri' are ri Jesus mismo.

ketak'i na junam kuk' ri winaq re we q'ij junab' ri'
pa ri q'atén tzij. Kech'aw k'u na ri winaq aj Ninive
chiwij ix rumal chi xkik'ex kanima', xkik'ex k'u ki
chomanik rumal ri xutzijoj ri ga mam Jonas chke.
K'o k'ujun waral ri nim na u b'anik chuwach ri qa
mam Jonas, —xcha ri Jesus.
Waral kdgil wi ri tijonik chrij ri saqil

33 Man k'o td jun winaq ri kutzij jun chéj, o jun
candela, te k'u ri' kuch'uqu, kuya wa' chuxe' jun
chikdch. Xane kutzuk'ub'a wa' chikaj rech kuya
saqil chkiwéch ri winaq ri keb'ok pa ja, —kécha'.
34 Ri a waq'dch e are je' jas jun chdj ri kuya saqil
chawe. We utz ri a waq'dch, q'alaj ri b'e chawéch.
We man utz ri a waq'dch, man q'alaj ta ri b'e
chawéch. 35 Chawila b'a’ chi ri saqil ri k'o awuk’
man kék'extaj td ri' pa q'equmal. 36 We k'o ri saqil
chawdch, man k'o ta ne jub'iq' ri q'equmal, kawil
b'a' na ronojel pa saqil, je' jas ri kub'an jun chéj, o
jun candela chawdach, katununik, —xcha ri Jesus.

Ri Jesus keuyaj ri tata'ib’ fariseos xuquje' ri ti-
jonelab're ri Pixab'

37 Aretaq ri Jesus xto'taj chub'ixik wa', xch'aw
jun tata' fariseo, xub'ochi'j chikawi' ruk'choja. Xe'
K'uriJesus, xok b'i pa ri ja, xt'uyi chi' ri mesa. 38 Ri
fariseo xrilo chi aretaq xok ri Jesus che ri wi'm,
man xub'an té ri kub'ij pa ri ki pixab' ri fariseos,
ri e naq'atal chub'anik aretaq kab'an ri ch'ajow
q'ab'aj. Ri fariseo jun wi xrilo. 39 Xub'ij ri Qajaw
Jesus che: Ri alaq fariseos, kiach'aj alaq ri rij ri laq
xXuquje' ri rij ri vaso. Are k'u pa anima' alaq k'o
wi ri lawaloyil, k'o ri itzel rayinik alaq, —kacha'.
40 iKon taq winaq! ¢A mat etam alaq chi ri Dios

ri xb'anow ri rij jun winaq are ri' ri Xb'anow ri
ranima'xuquje'? 41B'anab'a' alaq utzilrech kel na
rietzelal parianima'alaq. Je ri' ronojel kdkanajna
kan ch'ajch'oj, —kéacha'.

42 ;K'dx ech alaq, fariseos! Ri alaq kiya alaq ru
lajujil ri q'eb'un, ri ruda, xuquje' ronojel u wéach
ichaj. Kéya k'u kan alaq ri u b'anik ri utzil, man
gas td k'uloq' ri Dios chuwach alaq. Are k'u wa'ri
rajwaxik kédb'an na alaq, man kéya t k'u kan alaq
ru b'anik ri jule' chik, —kécha'.

43 |K'dx ech alaq, fariseos! Kaj alaq ri t'uyulib'al
kech nimaq ki b'anik pa ri rachoch Dios, xuquje’
kaj alaq chi nim kil wi alaq, chi utz ch'ab'exik alaq
kéb'an pa taqrib'e, —kécha'".

44 ;K'dx ech alaq, fariseos, xuquje' ri alaq ti-
jonelab' re ri Pixab'! Ri alaq onojel alaq xaq kieb'
wiéch alaq. Ri alaq junam alaq kuk' ri muqub'al
ri man Kkeilitaj taj. Keb'in k'u ri winaq pa ki wi' ri
mugqub'al, man ketam taj chi k'o q'ayinaq taq b'aq
chupam, —xcha'.

45 Jun chke ri tijonelab' re ri Pixab' xch'awik,
xub'ij che: Ajtij, aretaq kab'ij la wa', uj xuquje'
kujyoq' la, —xcha che.

46 Xub'ij k'u ri Jesus chke: jK'dx ech alaqg xuquje’,
alaq tijonelab’ re ri Pixab'! Rumal chi kdya alaq
k'ia taq pixab' chke ri winaq je' ta ne chi e nimaq
taq eqa'n ri kiya alaq chkij. K'dx k'u ri keqa'xik
kumal ri winaq. Ri alaq k'ut man k'o té jas kédb'an
alaq che ki to'ik ri e are', —kécha'.

47iK'ax ech alaq! Keyak alagrimuqub'al taqgjari
e muqum wi ri ojer taq q'alajisal re ru Loq' Pixab'
ri Dios ri xekdmisax kumal ri mam alaq. 48 Qas
tzij chi ri alaq, alaq q'alajisal taq ke ri xkan ri

mam alaq, xuquje' junam wéch alaq kuk' ri mam
alaq. E are' xekdmisanik, ri alaq k'ut keyak alaq ri
muqub'al taq ja ri e muqum wi, —Kkécha'.

49 Rumal rech wa' kub'ij ri Dios ruk' ru nojib'al:
“Keintaq na b'ik q'alajisal taq re ri Loq'alaj nu
Pixab', xuquje' jule' taq nu taqo'n chik. Ri winaq
k'ut kekikdmisaj na jujun chke ri nu tago'n. Jujun
k'ut kdka'n na k'ax chke,” —xcha ri Dios, —kécha'.
50U b'im wa' ri Dios rech ri winaq re taq we q'ij
junab’ ri' kak'djisax ki wach rumal ri ki kdmisaxik
konojelriuq'alajisanelab’ ri Dios ri e kdmisam tzpa
ru b'anik ru wichulew petinaq loq. 51 Are k'u tzje
wa' ru kdmisaxik ri tat Abel, xuquje' ru kdmisaxik ri
tat Zacarias ri xkdm chkixol ri ta'b'al toq'ob’ ruk’
ri loq'alaj kK'olib'al ri sib'alaj dwas chi kok b'i xa
apachinoq, ri k'o pa ri nimalaj rachoch ri Dios. Je'
kinb'ij wa' che alaq chi ri winaq re we q'ij junab’
ri', e are wa'ri kekeqlej na wa', —xcha'.

52 jK'dx ech alaq, tijonelab' re ri Pixab'! Etam
alaqjas uriqik ronojel u wach no'j. K'u'm k'u alaq
wa' we etamanik ri' chkiwéch ri jule' taq winaq
chik. Ri alaq k'ut, man kéb'an td alaq jas u b'eyal
ri etamanik ri', —xcha ri Jesus chke.

53 Elem k'u kub'an b'i ri Jesus, ri tijonelab’ re ri
Pixab'xuquje'ri fariseos sib'alaj xpe koyowal che.
Xkikoj ki chuq'ab'. Xkichap uk'otik u chi' chkij k'ia
taq tzij. >4 Xkik'ak'leb'ej k'u u ta'ik jun tzij pu chi'
rech kéka'n tzijtal chrij.

12

Ri Jests kuya tijonik chrij ri kawdichil

1 Xkimulij k'u kib' sib'alaj k'ia winaq je ri' chi
kakitak'alela kib'. Ri Jesus xeutzijob'ej ru tijoxelab’
nab'e, xub'ij chke: Chichajij iwib' chuwéch ri ki
ch'amil ri tata'ib’ fariseos. Ri ch'dm ri kinb'ij chiwe
man qas ta ch'dm wa', xane are ri ki no'j ri fariseos
ri xaq kieb' ki wéch ri kinjunamaj ruk’ ri ch'am,
—kécha'. 2 Man k'o td k'u ri ch'uqtalik ri mat
kéq'alajin na. Man k'o td k'u ri k'u'talik ri mat
ketamataj na. 3Riitzijom pa q'equm, kdtatab'ex na
wa' pa saqil. Riijasjatem xuquje' rikib'an parija,
kétzijox na wa' pari b'e, —xcha chke.

Waral kitzijox wi jachin chuwdch ri rajwaxik
kdqgaxej wi qib’

4 Kinb'ij k'u chiwe ix, qachalal, chi mixej iwib'
chkiwéch ri kekdmisan ri cuerpo, te k'u ri' man
k'o td chi ri kekowin chub'anik chiwe. 5 Kink'ut
na in jachin chuwaéch ri rajwaxik kixej wi iwib'.
Are chixej iwib' ri" chuwéch ri jun ri kdkowinik
kixuk'idq b'i pa ri q'aq’ aretaq ix u kmisam chik.
Je' kinb'ij chiwe, are chixej iwib' chuwéach wa', —
xcha chke.

6 ¢A mat kieb' centavos kek'iyix wi job' chi'ch?
Man k'o ta k'u jun chke we alaj taq chikop ri' ri
késach pu jolom ri Dios. 7 Xuquje' retam ri Dios
joropa’' rirismal i wi' e k'olik. Mixej b'a iwib'. Mas
ix loq' na ix chkiwéch k'ia taq chi'ch, —xcha ri
Jesus chke.

RijJesus kutzijojjas kdka'nriwinaq ri kuq'alajisaj

ri Are' chkiwdch nik'iaj winaq chik
8 Je' kinb'ijj chiwe chi apachin ri kutzijoj
chkiwéch ri winaq chi are wachi'l in, in ri' ri
Ralk'ual ri Dios ri Qas Winag, kinb'ij na chkiwéch

ri angeles re ri Dios chi wech in we winaq ri'".
9 Apachin k'u ri kub'ij chkiwéch ri winaq chi man
retam td nu wéch in, kinb'ij k'u na in chkiwéch
ri dngeles re ri Dios chi man wetam td u wach we
winaq ri', —kécha chke.

10 Apachike winaq ri kdyoq'on chwe in, in ri' ri
Ralk'ual ri Dios ri Qas Winaq, kdsach na u mak
wa'. Apachin k'u ri kub'jj ri dwas u b'ixik chrij ri
Loq'alaj Espiritu re ri Dios, man kdsach td na u mak
ri',—kacha'.

11 Aretaq kixkichap ri winaq, kixkik'am b'i
chkiwéch ri ki nimagqil ri winaq re ri rachoch
Dios o chkiwéch ri q'atal taq tzij, xuquje' chkiwéach
ri nik'iaj taq taqanelab’, mixej iwib' che jas ri
rajwaxik kib'ij o jas kito'b'ej iwib'. 12 Are k'u ri
Loq'alaj Espiritu kuya na chiwe pa we hora ri' jas
ri rajwaxik u b'ixik iwumal, —xcha ri Jesus chke.

Waral kdtzijox wiri q'inomalaj achi ri kuchomaj
riman jikom taj

13Jun chke ri winaq xub'ij che ri Jesus: B'ijla che
ri wachalal chi kuya we ri echb'al, —xcha ri'.

14Xch'aw ri Jesus, xub'ij che: Tat, man in kojom
ta che q'atal tzij puwi' alaq. Xuquje' man in k'o ta
che jachal echb'al, —xcha che.

15 Xub'ij k'u chke konojel: Chilampe alaq chi
kéchajij ib' alaq chuwéch ru rayixik k'ia u wéch
jastaq ajuwdachulew. Pune e k'o k'ia ri jastaq re jun
winaq, manaretari'rikdyo'wruk'aslemal,—xcha
chke.

16 Ri Jesus xukoj chi na jun k'utb'al chkiwéch,
xub'ij: K'o jun achiri sib'alaj q'inom. Sib'alaj nim
ru wéchinik ri rulew xuya'. 17 Kadchoman k'u ri achi

pa ranima’, kub'ij: “;Jas kinb'an na? Man k'o ta
chi k'olib'al jawije' kinya wi ri nu jal,” —kécha
ri'. 18 Xuchomaj pa ranima', xub'ij: “Are wa' ri
kinb'an na. Keinyojij na ri nu k'uja, keinyak na
jujun chik mas nimaq. Kinya na ri nu jal, xuquje'
taq ri jastaq we chkipam wa'. 19 Te k'u ri' aretaq
kinto'taj chub'anik wa' kinb'ij na chwe chb'il wib":
Tuxlanoq, two'q, chab'ana a nimaq'ij rumal chi
e k'ia ri jastaq awe ri a k'olom. Kub'an na wa'
che Kk'ia junab',” —kincha na in, —kdacha ri Jesus.
20 Xub'ij k'u ri Dios che: “jKonalaj achi! Kémik
chaq'ab' katkdmik, kel na rawanima'. ¢Jachin lo
ajchaq'el kan rijastaqriak'olom?” —xchari Dios
che, —KkéchariJesus. 21Je ri' ri kuk'ulmaj ri winaq
ri kumuljj q'inomal che chb'il rib’, man q'inom ta
k'uwa' cho ri Dios, —xcha ri Jesus chke.

Ri Dios keuchajij ri ralk'ual

22 Xub'ij k'u ri Jesus chke ru tijoxelab: Rumal
ri' kinb'ij chiwe chi mixok il che ri i k'aslemal,
jas ri kitijo, jas ri iwatz'iaq kikojo. 23 Nim k'u na
u b'anik ri i k'aslemal chuwéch ri wa. Nim na
u b'anik ri i cuerpo chuwdch ri atz'iaq, —kdcha'.
24 iCheiwilampe ri joj! Man kakitik td ab'ix, man k'o
té k'u jach' kdka'no. Man k'o ta jawije' kekik'ol wi
rijastaq ke, man k'o t k'u ki k'uja. Are k'u ri Dios
ketzuquwik. Ri ix k'ut mas ix loq' na chkiwéch
ri chikop ajuwokaj, —kécha'. 25 sJachin ta k'u ne
chiwe ix kdkowinik kdk'asi na kieb' oxib' junab’ chik
xaq pa re wi? Man k'o taj, —kécha'. 26 We man
kixkowin td chub'anik jun jasach ri nitz' na, ¢jas
che kixok il chke ri jule' jastaq chik? —kécha'.

27 Chiwilampe ri kotz'ij, jas kédka'no kek'iyik.
Man kechakun taj, man k'o td k'u kiem kéka'no.
Pune ta ne je ri', kinb'ij chiwe chi ri nim taganel
Salomon ojer ruk' ronojel ru g'inomal man je'
ta ratz'iaq wa' xukojo jas jun chke we kotz'ij ri'".
28 We ri Dios je' kub'an wa' che katz'iaq ri q'ayes
ri e k'o kdmik pa juyub’, chuweq k'ut keyi' pa ri
q'aq’, ¢a mat kariljj ri' ri Dios ri iwatz'iaq ix? —
kécha'. jAy ri ix, ix achijab’ ri xaq jub'iq" kixko-
jonik! 29 ;Mixok b'a' il che jas kitijo, mixej k'u iwib'
rumal wa'! 30 Konojel we jastaq ri' ronojel q'ij gas
kékitzukuj ri nik'iaj winaq chik ajuwdchulew. Ri
i Tat k'ut retam jachike ri kajwataj chiwe ix, —
kécha'. 31 Chixchakun b'a' nab'e chujikib'a'xik ru
taqanikriDios, kiriq k'u na xuquje' rinik'iaj jastaq
chik ri e rajwaxik chiwe, —xcha ri Jesus chke.

K'ob'a'iq'inomal chikaj

32 Pune ri ix man ix k'ia taj, mixej b'a' iwib'.
Rumal chi kakikot ranima'’ ri qa Tat chuya'ik chiwe
chi kixk'oji na pa ru taganik ri Dios. 33 Chik'iyij
ri jastaq iwe, chisipaj ri rajil chke ri meb'a'ib'. Je
ri' kdyi' na chiwe jun iwechb'al pa ri kaj ri man
kéqg'elob' taj. Kayi' na xuquje' jun q'inomal chikaj
ri man k'o ta u k'isik. Man kopan ta k'u elaq'om
chila’, man kéchikopir td wa',—Kkécha'. 34Jun winaq
are amaq'el kuchomajrijastaqre. We k'oriiwech
ix pa ri kaj, are kichomaj na ri k'o chikaj, man
xuwi té ri' ri k'o cho ruwéchulew, —xcha ri Jesus
chke.

Chiweyej naru petb'alri Jesucristo
35 Chisuk'umaj b'a' iwib', chitzija k'u riicandela
chuk'ulaxik ri Iwajaw. 36Je' kib'ano jas ri kdka'n

ri patdninelab' ri keye'm u k'ulaxik ri ki patron
kétzelej loq pa jun k'ulanem, rech aretaq kulik,
kédch'aw chi' ri porta, chanim kakitor chuwach.
37 Utz ke ri paténinelab' ri' ri keriqtaj na rumal ri
ki patron chi e k'aslik aretaq katzelej loq. Qas tzij
kinb'ij chiwe chiri ki patron keut'uyub'a’ na chi'ri
mesa, kusuk'umaj na rib' rech kuya ke ri ki wa, —
kécha'. 38 Pune ta k'a te' kul ri ki patrén pa nik'iaj
aq'ab’, pune sib'alaj aq'ab’, we kdrilo chi e k'aslik,
utz ke ri paténinelab' ri', —xcha'. 39 Chich'ob'o b'a’
wa' chi we ta jun ajchaq'el ja karetamaj jachike
hora kopan ri elaq'om, kdk'ask'at na ri', man kuya'
td ri' chi kokb'ex ri rachoch, —kécha'. 40 Chiwila
b'a’ chi ri ix, ix suk'umatal chik rumal chi kétzelej
na loqri Ralk'ual ri Dios ri Qas Winaq pa ri hora ri
man kichomaj taj, —xcha ri Jesus chke.

Riutzalaj patdninel ruk'ripatdninel ri man utz taj

41Teri' xub'ijritat Pedro che: Qajaw, ¢a xtzijojla

wa' we k'utb'al ri' xaq xuwi chqe uj? ¢A mat chke
konojel? —xcha che.

42 Xub'ij ri Qajaw Jesus: ¢Jachin lo ri jun utza-
laj paténinel ri sib'alaj k'o u no'j? We paténinel
ri' are kdkoj na rumal ru patron pa ki wi' ri
nik'iaj paténinelab' chik rech kuya ri ki wa ronojel
q'ij. 43Utz re ri paténinel ri' ri kériqtajik chi tajin
kub'an ru chak aretaq kopan ru patron, —kécha'.
44 Are qas tzij ri kinb'ij chiwe chi ri patrén kukoj
na ri pataninel ri' pa ki wi' konojel ri jastaq re.
45 Qachomaj b'a’ jas kuk'ulmaj na we man utz ta
kub'an ri paténinel ri', xane ri are' kuchomaj chi
Xa kéab'eytaj ru patron, kuchaplej k'u ri u b'anik
k'ax chke ri nik'iaj ajchakib’ chik xuquje' chke ri

ajik'ab’, xuquje' ne kuchaplejub’anik nimaq'ij. Xa
sib'alaj kawi'k, xuquje' kdq'ab'arik. 46 Xaq te'talik
k'ut kul ru patron pa jun q'ij ri man kuchomaj ta
ri' ri patdninel, pa jun hora ri man retam taj. Qas
tzij chi sib'alaj kék'djisax na u wéch ri paténinel
ri' rumal chi man jikom t& ri ranima' chub'anik
ronojel ri xtagan wiri rajaw, —kécha'.

47 Ri paténinel ri kuch'ob'o jas ru rayinik ru
patron, te k'u ri' man kujikib'a ta k'u rib’, man
kdniman td k'u che, are k'u wa' we winaq ri'
sib'alaj kék'djisax na u wéach. 48 Ri paténinel k'ut ri
man kuch'ob' ta ru rayinik ru patron, kub'an k'ut
jachike ri taqal wi u K'djisaxik u wéch, kétan na ri'
ri k'gjisab'al u wach ri kdb'an na che. We jun winaq
kuya rib' pa k'olib'al re eqle'n, nim wa' ri kita' na
che kumal ri nik'iaj winaq chik. We ri winaq ki
jikib'am wi kanima' che jun winaq chik, k'ia k'u ri
utzil kakita' che we winaq ri', —xcha ri Jesus chke.

Ri Jesus kutzijoj ri ch'oj ri kiipe cho ruwdichulew
rumal
49 Xinpe in rech kinya tijonik chke ri winaq
ajuwdchulew. We tijonik ri' are je'jas ru t'iqik q'aq’
cho taq rijuyub'. Kwaj ta na chi ya tajin kak'at chi
we q'aq' ri', —kdcha chke. 50 K'o na jun nimalaj
k'ax ri rajwaxik kinriqo. Kwaj ta na chi xb'antaj ta
kan ri k'ax ri', xinto'taj ta k'u che, —kécha ri Jesus.
51 ;A kichomajix chiin petinaq rech xa kik'oji utzil
chkixol ri winaq ajuwdchulew? jMan je' taj! Xane
xinpe in chub'anik ch'oj. 52 Tzkdmik ri' kdchap na
b'i u b'anik we ch'oj ri'. Job' winaq ri e k'o pa jun
ja kdkik'ulelaj na kib', ri oxib' chkij ri kieb', ri kieb'
chik chkij ri oxib'. 53 Kédb'antaj na ch'oj, jun tata'

kuk'ulelaj na ru k'ojol, ru k'ojol k'ut kuk'ulelaj na
ru tat, xuquje' ri chichu' kuk'ulelaj na ri ral alj, ri
ali kuk'ulelaj na ru nan, xuquje' ne ri jun ali chik
kuk'ulelaj na riralib’ chichu', ri ralib’ chichu' k'ut
kuk'ulelaj na ri are', —xcha ri Jesus chke.
Ri Jesus kuya tijonik chrij ri q'jj junab'ri’

>4 Xub'ij k'u ri Jesus chke ri k'ialaj winaq: We
kiwil ri sutz' ri képaqi loq, chanim kib'ij: Kraj
képe jab', —kixcha'. Je' k'u kak'ulmatajik, —kécha'.
55 Aretaq kaxuli ri kidqiq', kib'ij: Képe na ri saq'ij,
—kixcha'. Je' kdk'ulmatajik, —kédcha'. 56 jRi alaq, xa
kieb'wach alaq! Kéachob' alaq ri u wo ri kaj xuquje’
ruwdchulew. ¢Jas che man Kkéch'ob' t alaq jas u
wéch wa' we q'ij junab' ri'? —xcha chke.

Rajwaxik chi jun winaq Kdrutzirisaj rib' ruk’ ru
k'ulel
57 sJas che man kdchomaj t4 alaq jas ri' ri qas
jikom, jas ri' ri man qas jikom taj? 58 Aretaq ke'
alaq cho ri q'atal tzij achi'l alaq ri k'ulel alag, tija’
b'a’' q'ij alaq che rutzirisaxik ib' alaq parib'e, rech
man kak'am ta b'i alaq cho ri q'atal tzij. Are k'u
ri q'atal tzij kdjachow alaq pu q'ab’ ri mayor. Ri
mayor k'ut kdyo'w kan alaq pa che'. 59 Qas tzij ri
kinb'ij chi man kel t na alaq pa che' k'a kétoj na
alaqrik'isb'al centavo re ri multa, —xcha ri Jesus
chke.

13

Rajwaxik u k'exik riranima’' jun rech man kdsach

ta u wach
1Pa ri q'ij ri' e k'o jujun winaq chila' ri xkitzi-
job'ejriJesus chkij riwinaq aj Galilea ri xeuk@misaj

ri tat Pilato, xuyuj k'u ri ki kik'el ruk’ ri ki kik'el
ri awaj ri xekdmisax che ki sipaxik cho ri Dios.
2 Xch'aw chi ri Jesus, xub'ij chke: ¢A kdchomaj alaq
chi ri winaq aj Galilea xkiriq wa' we nimalaj k'ax
ri' xa rumal chi mas e ajmakib' na chkiwéch ri
nik'iaj ki winaqil chik? 3 Man je' ta wa', —kéacha'.
We ri alaqg man kdk'ex ta ri anima' alaq, xuquje'
ri chomanik alaq, kdsach na wéch alaq onojel alaq
xuquje',—xcha chke. 4Xuquje' e k'o ri wajxaqlajuj
winaq ri xekdm pa Siloé rumal jun nimalaj ja ri
xtzaq pa ki wi'. ¢A kdchomaj alaq chi mds e lawalo
na we winaq ri' chkiwéch ri nik'iaj winaq chik ri
e k'o pa Jerusalén? 5 Man je' taj, —kéacha'. We ri
alagman kak'ex td anima' alaq, xuquje' man kak'ex
td chomanik alaq, kdsach na wéach alaq onojel alaq
xuquje',—xchari Jesus chke.

Ri Jesus kutzijoj ri k'utb'al chrij ri u che'al higos
ri man kdwdchin taj

6 Ri Jesus xutzijoj xuquje' we k'utb'al ri' chuya'ik
tijjonik chke, xub'ij: Jun achi, k'o jun u che'al higos
ruk’, tiktal k'ut pa ru tikb'al uvas. Xe' k'u ri achi
chutzukuxik ri u wéch ri che' ri’, man k'o td k'u
xuriqo. 7 Xub'ij che ri chajil tikb'al uvas: “Chaw-
ilampe' chi xke' oxib' junab’ kinpe chutzukuxik u
wadch riche'ri', man k'o ta k'u kinriqo,” —xcha', —
kécha ri Jesus. “Chat'oyo b'a’. Xaq k'u loq" kék'oji
waral pa ri wulew,” —kécha'. 8 Xch'aw chi ri
chajinel, xub'jj che: “Tat, ya la kanoq xaq xuwi
che we junab' chik ri'. Kink'ot na rij, kinmesaj
na. 9 We ne kdwéchin ne pa we jun junab' chik ri,
utz u b'anom. We k'u man kdwéchin taj, kiqat'oy

na apanoq,” —xcha che ru patron, —xcha ri Jesus
chke.

Ri u kunaxik jun ixoq ru qusumrib'pari q'ij re
uxlanem

10 Pa jun ('ij re uxlanem ri Jesus tajin kuya
tijonik pa jun chke ri rachoch Dios. 11 K'o k'u jun
chichu' chila' ri wajxaq lajuj junab’ yawab' rumal
jun itzelalaj espiritu. U q'usum rib' kab'inik, man
kékowin ta chik chujikomisaxik rib'. 12 Aretaq ri
Jesus xrilo, xusik'ij ri chichu', xub'ij che: Nan,
kunam chi la che ri yab'il la, —xcha che.

13 Xuya ru q'ab’' puwi' ri chichu'. Chanim k'ut
xkowinik xujikomisaj rib'. Xunimarisaj k'u u q'ij
ri Dios. 14 Ri ki nimal ri winaq pa ri rachoch
Dios sib'alaj xpe royowal rumal chiriJesus xub'an
kunanik pa ri q'ij re uxlanem. Xub'ij ri achi chke
riwinaq: Xaq xuwiwagqib' q'ij rajwaxik kixchaku-
nik. Chixpet pa taq we 'jj ri' rech kixkunaxik,
mixpe k'u pa ri q'ij re uxlanem, —xcha chke.

15 Xch'aw chi ri Jesus, xub'ij che: jRi alaq xaq
kieb' wéch alaq! Chjujunal alaq kéakir alaq ri
wakéx, ri burro pa ri recha'b'al pa ri q'ij re
uxlanem, kdk'am k'u b'i alaq rech kutija u joron.
16 Wa' we ixoq ri', rachalaxik ri ga mam Abraham,
yututal k'u rumal ri Satands wajxaq lajuj junab'.
¢A mat rajwaxik u kirik wa' che we yab'il ri' pa ri
q'ij re uxlanem? —xcha che. jJe',jeri'!

17 Aretaq ri Jesus xub'ij wa', konojel ri
kek'ulelanik xek'ixik. Are k'u konojel ri nik'iaj
winaq chik sib'alaj xekikotik kumal taq ri
kajmab'al ri tajin kub'an ri Jesus. Sib'alaj nim
xekilo ri xub'an ri Jesus.

Ri Jesus kuya tijonik chrij jun ija’' re mostaza

18 Xub'ij k'u ri Jesus: ¢Jas ruk' junam wi ru
taqanik ri Dios pa ki wi' ri winaq? ¢Jas ta ruk’
kinjunamaj wi wa'? —kdacha'. 19 Are je'jas jun ija'
re mostaza. Jun winaq kuk'am b'i ri ija’ ri', kutik
pa rulew. Kék'iyik, kub'an nim je' jas kub'an jun
che' kdk'iyik. Ri chikop ajuwokaj kédka'n riki sok pa
taqriuq'ab'riche'ri', —xcha chke.

Ri Jests kuya tijonik chrij ri ch'dm
20 Xub'ij ri Jesus xuquje': ¢Jas ta ruk' kinjunamaj
wi ru taqganik ri Dios? —Kkécha'. 21 Are je' jas ri
ch'dm ri kuya jun chichu' ruk' oxib' pajb'al k'gj re
kaxlan wa, rech kich'dmir ronojel ri q'or, —xcha
chke.

Qatijb'a’ qa chuq'ab’rech kujok b'ipariuchijari
latz' u wich

22 B'enam re ri Jesus pa Jerusalén, xeusolij kan
ronojel tinimit, ri nimaq xuquje' ri ch'utiq, xuya
k'u tijonik chila'. 23K'o k'u jun ri xuta' che ri Jesus:
Tat, ¢a xa e kieb' oxib' ri' ri winaq ri kékiriq ri u
tob'anik ri Dios? —xcha che.

Xch'aw chi ri Jesus, xub'ij chke ri winaq: 24 Kétij
chuq'ab’ alaq rech kok alaq pa ri uchija ri sib'alaj
latz' u wéch. Je' kinb'jj chi e k'ia ri kékitij na ki q'j
rech keb'okik, man kekowin ta k'ut, —xcha chke.
25Tek'uri', aretaqriajchaq'el jautz'apimriporta,
ri alaq ri xaq tak'atoj alaq cho ri ja, kich'aw na
alaq chuchi' ri ja, kdb'ij na alaq: “Qajaw, Qajaw,
toro la ri porta chqawéch,” —kécha na alaq che.
Kéch'aw k'u na loq ri ajchaq'el ja, kub'ij na: “Ri in
man kinch'ob' tda wach alaq, xuquje' man wetam
taj jawije' kel wi alaq,” —k&cha ri'. 26 Kachaplej k'u

na alaq kach'aw alaq, kab'ij alaq che: “Uj woqinaq
ya' uk' la, xuquje' ri lal yo'm la tijonik pa taq ri
b'e re ri ga tinimit,” —ké&cha na alaq. 27 Kub'ij
na ri ajchaq'el ja: “Xinb'ij chech alaq chi ri in
man wetam taj jawije' ri kel wi alaq chi'. Chel b'i
alaq, alaq b'anal taq etzelal,” —kéacha na ri are'.
28 Are chi' k'ut kdb'an wi na alaq ri oq'ej, xuquje' ri
quch'uch'em wareyaj rumal ri k'dx aretaq kil alaq
chi ri ga mam Abraham, ri gqa mam Isaac, ri qa
mam Jacob, xuquje' konojel ri q'alajisal taq re ru
Loq' Pixab'riDios e k'o chila' jawije' ri Dios kitagan
wi. Ri alaq k'ut, man k'o td alaq kuk' rumal chi
esam chi alaq apanoq. 29 Keopan k'u na winaq
ajrelb'al q'ij, aj u qajb'al q'ij, xuquje' winaq aj u
wikidq'ab' rirelb'al q'ij, aj u mox relb'al q'ij, ket'uyi
na chi' ri mesa che wi'm jawije' kdtagan wi ri Dios,
—LKkaécha'. 30Jujun k'u chke ri winaq ri man nim ta
keil wi kémik sib'alaj nim keil wi na pa ri q'jj ri".
Are k'u jujun chke ri winaq ri sib'alaj nim keil wi
kamik, mannim té chinakeilwipariq'ijri',—xcha
riJesus.

Ri Jesus kdrog'ej ki wdch ri winaq re ri tinimit
Jerusalén

31Pariq'ij ri' xeopan nik'iaj tata'ib' fariseos ruk’
ri Jesus, xkib'ij che: iChel b'i la waral! jChanej la!
Areriq'atal tzij Herodes kraj kukamisajla, —xecha
che.

32 Xub'ij k'u ri Jesus chke: Jeb'ij alaq che we
sub'anel Herodes chi kdmik xuquje' chuweq kin-
wesaj na itzel taq espiritus, xuquje' kinkunanik.
K'a te' pa ri urox ('ij kinto'taj na che ri nu chak,
—Kkécha', —kéacha alaq che. 33 Rajwaxik k'ut chi

kamik, chuweq, kab'ij kinb'an na u b'anik ri nu
chak, —kécha'. ¢A kuya lo kdkdmisax jun q'alajisal
reru Loq' Pixab'ri Dios pa jun tinimit chik, mat pa
Jerusalén? Man je' taj, —xcha ri Jesus chke.

34 jAy, winaq aj Jerusalén! Are kekdmisaj alaq ri
q'alajisal taq re ru Loq' Pixab' ri Dios, keb'an alaq
che ab'aj ri ketaq b'i uk' alaq. iK'ia mul nu rayim
ri mulixik alaq jas kub'an jun ati't k' kumulij ri
alaj taq ral chuxe' ru xik', man kaj ta k'u alaq! —
kécha'. 35 Tampe alaq, kdkanaj na kan ri achoch
alaq, kdwonob'ax k'u na kanoq. Man kinil ta chi na
alaq k' kopan na ri q'ij ri kdb'ij alaq: “Nim b'a' ru
q'ijriJunriutaqom loqri Qajaw Dios,” —kachana
alaq, —xcha ri Jesus chke.

14
Ri Jesus kukunaj jun achirik'o sipoj che

1Pa jun q'ij re uxlanem xe' ri Jesus cho rachoch
jun chke ri ki nimal ri winag, jun tata' fariseo.
Jela' xe' wi che wi'm, tajin k'u kaluchi'x kumal
ri nik'iaj tata'ib' fariseos. 2 Jun achi k'ut ri k'o
sipoj che k'o chila' chuwaéch ri Jesus. 3 Xch'aw ri
Jesus, xeuch'ab'ej ri tijonelab' re ri Pixab' xuquje'
rifariseos, xub'ij: ¢Ataqal ub'anik kunanik pa jun
q'ijreuxlanem? We ne man taqal taj, —xcha chke.

4Man xech'aw ta k'uri e are'. Ri Jesus xuk'am
b'i ri yawab' ruk’, xukunaj, xutaq b'ik. > Xub'ij k'u
chkeritata'ib': We k'oriburro alaq, ri wakéax alaq,
rikatzagb'ipajunk'ua' pariq'ijre uxlanem, ;amat
kesaj alaq wa' chanim? —xcha chke. jJe', je ri'!

6 Man xkiriq té k'ut jas xkib'ij che.

Ri Jestis kuya tijonik chrij ru b'anik nimal

7 Xril ri Jesus jas xka'n ri winaq ri e ula'm, chi
ri e are' xkicha' ri t'uyulib'al kech ri nimaq ki
b'anik chi' ri mesa. Xukoj jun k'utb'al chuyi'k
tijonik chke, xub'ij: 8 We kisik'ix alaq che jun
k'ulanem, mét'uyi wi alaq pa taq rit'uyulib'al kech
ri nimaq ki b'anik. We ne kape na jun winaq
ri nim na u q'ijj chuwéch alaq ri xuquje' ula'm
rumal ri achi. 9 Kraj képe ri tata' ri xerulaj alaq ri
xuquje' xrulaj ri jun winaq chik, kub'ij che alaq:
“Ya la ri t'uyulib'al la che we achi ri',” —kécha
na. Ri alaq k'ut, pune sib'alaj kék'ix alaq, kdq'ax
na alaq ri' pa ri t'uyulib'al ri man gas td nim u
b'anik, —kécha riJesus chke. 10Xane aretaq kula'x
alaq, tzukuj alaq ri t'uyulib'al ri man gas td nim
u b'anik, t'uyul alaq chila’, rech we kape ri tata' ri
xerulaj alaq, kub'ij ta na ri' che alaq: “Wachi'l, k'o
jun t'uyulib'al ja le' ri utz na che la,” —kécha na
ri'. Qas kadnimarisax na ('ij alaq chkiwéch konojel
ri e k'o uk' alaq chi' ri mesa. 11 Ronojel winaq ri
kunimarisaj rib’, kdqasax na u q'ij ri are'. Ri winaq
ri man kunimarisaj ta rib’, are k'u wa' kdnimarisax
na u q'ij, —xcha chke.

12 Xub'ij k'u ri Jesus che ri tata' ri xulanik:
Aretaq kéb'an la jun ula'nem, we ne jun nimaq'ij,
me'ulaj la xaq xuwi ri achi'l la, man xaq xuwi ta ri
achalal la, o ri k'ul taq ja la ri e g'inomab’. We je
ri' kraj ne je' kdka'n na wa' che la xuquje' chutojik
u K'exel ri xb'an la chke. 13 Xane aretaq kab'an
la jun ulamem, che'ulaj la ri winaq meb'a'ib’, ri
winaq kutukaq keb'inik, ri ch'okojib' xuquje’ ri
man keka'y taj. 14Utz k'u na ri e la rumal chi man
kekowin ta ri e are' chutojik u k'exel wa' che la.
Kéyi' k'una uk'exel che la pariq'ij re ri ki k'astajik

ri winaq ri jikom kanima' chkixol ri kdminaqib', —
xchari Jesus che.

Ri Jests kuya jun k'utb'al chrij jun nimalaj wi'm

15 Xuta k'u wa' jun chke ri e t'uyul ruk’ ri Jesus
chi' ri mesa, xub'ij che: Utz re ri kok na che wi'm
chila' jawije' ri kdtagan wiri Dios, —xcha che.

16 Xch'aw chi ri Jesus, xub'ij che: Jumul ri' jun
achi xub'an jun nimalaj ulanem. E K'ia k'u ri
xeusik'ij. 17 Pa ri hora re ri wi'm ri achi xutaq
b'ik jun paténil re chub'ixik chke ri e sik'im: “Sa’j
alaq, ya xutzir ronojel,” —xcha chke. 18 Junam
k'ut xkichaplej resaxik kib' konojel. Xub'ij ri
nab'e winaq che ri paténinel: “Nu loq'om ch'dqap
wulew,” —kacha'. “Rajwaxik chi kine' che ri-
lik. Chab'ij che ri a patron chi chub'ana toq'ob’
chwe, chusacha nu mak, man kine' taj,” —xcha'.
19 Xub'ij jun winaq chik: “Nu loq'om job' k'ulaj
wakédx, kinwil na jas kdka'no kechakunik,” —
kdcha'. “Chub'ana toq'ob' chwe, chusacha nu
mak, man kine' taj,” —kdcha ri'. 20 Xub'ij ri jun
winaq chik: “Man kuya' taj kine'k rumal chi k'a
te' xink'uli'’k,” —kécha'. 21 Xtzelej b'i ri paténinel,
Xutzijoj ronojel wa' che ri u patrén. Xpe royowal
riu patron, xub'ij k'u che ri paténil re: “Jat chanim
pa taq ri b'e, pa taq ri k'ayib'al re ri tinimit,
cheatzukuj ri winaq meb'a'ib’, ri winaq kutukaq,
ri man kekowin taj keka'yik, xuquje' ri ch'okojib’,
cheak'ama k'uloq,” —kécha che. 22 Te k'u ri' xub'ij
ri paténinel che ri u patréon: “Xb'antaj kanoq ri
xtagan wi la. K'o k'u na k'olib'al chke nik'iaj,” —
kécha che. 23 Xub'ij k'u ri patrén che ru paténinel:
“Jat naj pa taq ri b'e, pa taq ri juyub’, chakojo

a chuq'ab' rech kepe ri winaq, kénoj k'u na ri
wachoch. 24 Kinb'ij chiwe ix ri ya ix k'o chik chi
man k'o t4 jun chke ri xewula'j nab'e ri kutij na
jub'iq' re ri nu wi'm ri xinb'ano,” —xcha chke.

K'o k'dx ri kuriq jun winaq we ke' ruk'ri Cristo

25 E k'ia winaq k'ut e b'enaq ruk' ri Jesus. Xut-
zolq'omij rib' kuk', xub'ij chke: 26 We k'o jun ri qas
kraj kak'oji wuk' in, nim k'u na keril ru tat u nan
chnuwadch in, xuquje' ri rixoqil, ri ralk'ual, ri ratz,
ruchaq',wek'uneriranab’, man kuya' taj kok che
tijoxel we, —kdcha'. Xuquje' ne we nim na kdril
ru k'aslemal chb'il rib' chnuwéch in, man kuya' ta
ri' kok che tijoxel we, —kdcha ri Jesus. 27 Ri winaq
ri man kutelej ta ru cruz, te ri' kdpe wuk' in, man
kuya' taj kok che tijoxel we, —xcha chke.

28 ; A k'o jun chiwe ri kraj kuyak jun nimalaj ja,
ri mat nab'e kdt'uyi na chub'anik raqan, kérajilaj
ru rajil joropa' ri k'olik che rilik we kub'an ri
puaq chuk'isik u b'anik ri ja? —kécha'. 29 Je ri'
kub'ano rech aretaq kojom chik ri tak'alib'al re
ri ja, kdkowin K'u ri' chuk'isik ri xuchaplej. We ta
mat je ri' konojel ri winaq ri keilowik kékichap na
u tze'xik u wéch, 30 kraj ne kakib'ij;: “We achi ri'
xuchaplej u yakik jun nim ja, man xkowin ta k'ut
chub'anik ronojel,” —kecha ne. 31 We k'u ne k'o
jun nim taqanel ri ke' che ch'oj chrij ri nim taganel
re jun tinimit chik, ¢a mat nab'e kuta' u no'j che
retamaxik we kub'an na ri u soldados? Kraj k'o
xa lajuj mil u soldados. Ri jun nim taqganel chik
kraj e k'o juwinaq mil u soldados. Ri tata' ri k'o
xa lajuj mil u soldados kuchomaj na we kekowin
ri e are' che ki ch'akik ri juwinaq mil soldados ri

kepe na chrij. 32 We ne man kdkowin ta che, aretaq
k'd naj e k'o wi ru k'ulel che, keutaq b'i ru taqo'n
chutz'onoxik chi kutzir ruk', —kécha'. 33 Je k'u ri'
apachin chiwe ix ri man kuya t4 kan ronojel ri
rech are', man kuya' ta ri' kok che tijoxel we, —
xcha ri Jesus chke.

Mank'otdachiupatdnriatz'amwe kdsach u tzayil

34 Utz ri atz'am. Are k'u we man k'o chik ru
tzayil ri atz'am, ¢jas lo ruk' kétzayix wi ri rikil? —

kécha'. 35 Man Kk'o td chi u patédn. Man utz ta che
ri ulew, man utz td k'u chumesaxik. Ri winaq xa
kékesajnab'ipames,—kécha'. Apachinrikujikib'a
ranima' che nu tatab'exik, chutatab'ej, —xcha ri
Jesus chke.

15

Ri Jestis kukoj che k'utb'al jun chij ri xtzaqik

1 Xenaqajin k'u konojel ri toq'il taq alkab'al
xuquje’ ri nik'iaj ajmakib’ ruk' ri Jesus
chutatab'exik. 2 Xewixwit k'u ri tata'ib’ fariseos
Xuqu]e ri tijonelab’ re ri Pixab', xkib'ij: We achi
ri' keuk'ulaj ri ajmakib’, kawi' k'u kuk', —xecha'.

3 Ri Jesus xukoj we k'utb'al ri' chuya'ik tijonik
chke, xub'ij: 4 We k'o jun chech alaq ri k'o jun
ciento ru chij, kdtzaq k'u jun chke, keuya na kan
ri jumuch' b'elej lajuj pa taq ri ]uyub ke' k'u
chutzukuxik ri xtzaq kanoq k'a kuriqa na wa', —
kécha'. 5 Aretaq kuriqo, kuya na loq chrij u wi',
kékikotik. 6 Aretaq kopan chik cho ja, keusik'ij
na ri rachi'l xuquje' ru k'ul taq ja, kub'ij chke:
“Chixkikot wuk', rumal chi xinriq ri nu chij ri
xtzaq na kanoq,” —kéacha na chke. 7]Je k'u ri'

kinb'ij chiwe chik'o na kikotemal chikaj rumal jun
ajmak ri kuk'ex ranima’, kuk'ex k'u u chomanik,
chkiwdch rijumuch' b'elej lajuj ri man kajwataj ta
u k'exik kanima', —xcha ri Jesus chke.

RiJests kutzijoj ri puaq rixtzaqik

8 We Kk'o jun ixoq ri e K'o lajuj quetzales ruk,
kétzaq k'u jun quetzal, ri ixoq kutzij na jun u
candela, kumes na ri upaja, karilij na u tzukuxik
k'a kuriq na ri puaq. 9 Aretaq kuriqo, keuch'ab'ej
na rirach taqixoqib' xuquje' ri u k'ul taq ja, kub'ij
chke: “Chixkikot wuk', rumal chi xinriq ri nu puaq
ri xtzaqik,” —kécha na chke. 10 Je k'u ri' kinb'ij
chiwe chi kekikot na ri dngeles re ri Dios aretaq jun
ajmak kuk'ex ranima’, kuk'ex k'u u chomanik, —
xcha ri Jesus chke.

Kitzaq ru k'ojoljun tata’

11 Ri Jesus xuquje' xutzijoj wa' chke: Jun achi
e k'o kieb' u k'ojol. 12 Ri ch'ut u k'ojol xub'ij che
ru tat: “Tat, ya la ri kinwechb'ej in re ri q'inomal
la,” —=xcha che. Ri ki tat k'ut xujach ri jastaq re
chkiwdch ri kieb' u k'ojol. 13 Xke' kieb' oxib' q'ij,
ri ch'ut u k'ojol xumulij b'i konojel ri jastaq re, xe'
naj pa jun tinimit chik. Chila' k'ut xaq xusachila
wi il ri K'o ruk’, xtzaq pa mak, man utz ta chik ru
k'aslemal. 14 Aretaq ronojel u sachom chik, xpe
jun nimalaj wi'jal pa ri tinimit ri'. Xuriq k'éx ri
ala, sib'alaj xnumik. 15 Xe'k, xutzukuj u chak ruk’
jun chke ri winaq re ri tinimit ri'. Xyi' k'u u chak.
Xtaq b'i ri ala rumal ri achi che ki yuq'uxik ri aq
pa rijuyub'. 16 Sib'alaj xurayij u tijik re ri rij taq
pru't ri kakitij ri aq. Man k'o td k'u jun winaq ri
k'o jas kuya che. 17 Xul k'u ri ala pa saq, xub'ij: “E

k'o k'ia ri ajchakib’ cho rachoch ri nu tat ri sib'alaj
kK'o ri ki wa. Ri in k'ut kinkdm waral rumal ri
wi'jal. 18 Kinwalijik, kine' na ruk’ ri nu tat, kinb'jj
na che: Tat, ri in, in makuninaq chuwéch ri Dios,
xuquje' chuwdch la, tat. 19Riin, man ya'tal td chwe
chi kéb'an chi na la k'ojol la chwe. B'ana b'a’ la
chi kinok che jun ajchak la,” —kincha na che, —
kécha'. 20 Xwalijik, xe' k'u ruk’ ru tat.

Tajin kab'inik, naqaj chik k'o wi che ri rachoch.
Ru tat xril apan chinaj. Xel ranima’ ru tat che. Xu-
tik anim, xe'k, xuq'alyj ri ala, xuquje' xutz'umaj.
21Xub'ij k'uruk'ojol che: “Tat, ri in, in makuninaq
chuwaéch ri Dios, xuquje' chuwaéch la, tat. Man
ya'tal td chik chwe in chi kéb'an la k'ojol la chwe,”
—xcha che ru tat. 22 Xub'ij k'u ru tat chke taq ri
paténilre: “Chiwesaxtajloqriatz'iagrimasutzna,
chikojo che, chikojo xuquje' jun mulq'ab’ che ru
q'ab’, xuquje' xajab' chke ri ragan. 23 Jik'ama loq
xuquje'rialaj ama' wakéx risib'alaj chom, chipila
b'a';” —xcha chke. “jChujwoq, qab'ana nimaq'ij!
24 Rumal chi we nu k'ojol ri' je' ta ne chi xkamik,
xk'astaj k'uloq jumul chik. Xtzaq na, xriqtaj k'ut,”
—xchari tata' chke. Xkichaplej k'u kikotem.

25 Ri u K'ojol nab'eal ri tata' b'enaq pa juyub'.
Tzelejem re cho ja, xnaqajin k'u che ri rachoch,
xuta ri q'ojom xuquje’ ri xojowem. 26 Xusik'ij k'u
jun patdnil re ru tat, xuta' che: “¢Jas wa' ri kinto?”
—xcha che. 27 Xub'ij k'u ri paténinel che: “Ulinaq
ri chaq' la. Ri tat la xtagan k'u chupilik ri alaj
ama' wakéx ri sib'alaj chom, rumal chi ulinaq ri
ala utz u wach,” —xcha che. 28 Te k'u ri' sib'alaj
xpe royowal ri nab'eal, man xraj taj kok b'ik pa ri
ja. Xel k'u loq ru tat chub'ochi'xik. 29 Ri nab'eal

xch'awik, xub'ij che ru tat: “Qas k'ia junab' in
patdninaq che la. Ronojel q'ijj nu nimam jas ri kab'ij
lachwe. Mank'otdk'ujumulriyo'mlaxatanejun
alaj k'isik' chwe in rech kinb'an nimaq'ij kuk' ri
wachi'l,” —kécha'. 30 “Aretaq xul we k'ojol la ri', ri
xusachila ri jastaq e la kuk' ixoqib' re b'e, xkdmisaj
la ri alaj ama' wakéx ri sib'alaj chom chub'anik
nimaq'ij che,” —xcha che ru tat. 31 Xub'ij k'u ru
tat che: “Nu k'ojol, ri at ronojel q'ijj at k'o wuk'
in, konojel k'u ri jastaq we xuquje' awech at wa'.
32 Rajwaxik u b'anik nimaq'ij, xuquje' kujkikotik
rumal chi we a chaq' ri' je' ta ne kdminaq chik,
xk'astaj k'u loq jumul chik. Xtzaq na wa', xXriqtaj
k'ut,” —xcha che ru k'ojol, —=xcha ri Jesus chke.

16

Ri Jesus kutzijoj ri tata’ mayordomo ri man utz
taj

1Xuquje' xutzijoj wa' ri Jesus chke ru tijoxelab':
K'o jun q'inom achi, ri k'o jun u mayordomo.
Xb'ix k'u che ri q'inom chi ri u mayordomo tajin
keuk'is b'i ri jastaq re. 2 Ri q'inom achi xusik'ij
ri tata’ mayordomo, xub'ij che: “¢Jas wa' ri nu
tom chawij? Chab'ana kuenta che ri a paténinik
chnuwéach. Man kuya' ta chi k'ut katk'oji wuk' che
rinumayordomo,” —xcharitata' che. 3Xuchomaj
k'u ri mayordomo pa ranima’, xub'ij: “¢Jas ta k'u
ne kinb'ano?” —XKkéacha'. “Man kraj ta chi ri nu
patron chi kinchakun na ruk'. Man k'o td k'u
nu chuq'ab' chub'anik tajin. Kink'ix k'ut che ri
molonik,” —k&cha'. 4 “Kinchomaj na ri kinb'ano
rech kinkik'ulaj nariwinaq pataqkachoch aretaq

kesax ri nu chak chwe,” —xcha'. 5> Ri mayordomo
xeusik'ij ri rajk'asib’ ri rajaw chkijujunal. Xub'jj
che ri nab'e ajk'as: “¢Joropa’ ri k'as la ruk' ri nu
patréon?” —xcha che. 6 Xub'ij ri ajk'as che: “Are
jun ciento toneles aceite nu k'as,” —xcha'. Xub'ijj
k'u ri mayordomo che: “Waral k'o wi ru wujil ri
k'as la. T'uyul b'a la chanim ri', tz'ib'aj la nik'iaj
ciento,” —xcha che. 7 Te ri' xub'ij ri mayordomo
che jun ajk'as chik: “Ri lal, ¢joropa ri' ri k'as la?”
—=xcha che. Xch'aw ri ajk'as, xub'ij che: “Wajx-
aqib' quintales triko ri nu k'as,” —xcha'. Xub'jj
ri mayordomo che: “Waral k'o wi ru wujil ri k'as
la. Tz'ib'aj la waqib' ruk' ri nik'iaj,” —=xcha che.
8 Ri u patrdén ri mayordomo xub'ij chi sib'alaj k'o
u no'j ri mayordomo ri man utz taj rumal chi
xna'w chub'anik ronojel wa'. Are k'u ri winaq
ajuwdchulew, ri man e kojonelab' taj, k'o na ketam
chkij taqwa' we jastaqri' chkiwdch rikojonelab'ri
k'o ri u saqil re ru Loq' Pixab' ri Dios pa kanima',
—=xchariJesus.

9 Kinb'ij in chiwe: Chikojo b'a' ri i rajil ri
ajuwdchulew rech e k'o na iwachi'l. Aretaq kak'is
riirajil, kixk'ulax pa taqjeqilib'al ri man kek'istaj
tari',—xcha'.

10 Apachin jun winaq ri jikom ranima'
chub'anik ri man nim td u b'anik, xuquje' are
jikom ranima' chub'anik ri nim na u b'anik.
Apachin riman jikom td ranima' chub'anik riman
nim ta u b'anik, man jikom t4 k'u ri' chub'anik ri
nim u b'anik, —ké&cha'. 11 We ri ix man jikom té
iwanima' ix chukojik ri q'inomal ajuwdéchulew,
¢jachin ta lo ri kdyo'w ri qas q'inomal ajchikaj
chiwe? Man k'o taj, —kécha'. 12 We ri ix man

jikom td iwanima' ix chrij ri rech jun winaq chik,
¢jachin ta lo kdyo'w chiwe ri qas iwe ix? Man k'o
taj, —xcha'.

13 Xub'ij xuquje': Man k'o td jun paténinel ri
kéakowin che ki patanixik kieb' u patron, —kécha'.
Kéretzelaj na u wéch ri jun, loq' k'u na kéril na ri'
ri jun chik. Utz kub'an na che ri jun u patron,
man nim ta k'u karil wi ri jun chik, —kécha'. Man
kixkowin taj kipatdnij ri Dios we b'enaq iwanima'
ruk' ri puaq, —xcha ri Jesus.

14 Xkita k'u ronojel wa' ri tata'ib’ fariseos ri
sib'alajloq' kakil wirikirajil. Xketze'jk'uuwachri
Jesus. 15 Xub'ij k'u ri Jesus chke: Ri alaq kdq'alajisaj
ib" alaq chkiwéch ri winaq chi jikom anima' alaq.
Are Kk'u ri Dios retam jas k'o pa anima' alaq, —
kécha'. Ri sib'alaj nim kil wi kumal ri winagq, are
xab'ib'al wa' cho ri Dios, —xcha chke.

Waral kdtzijox wiri ojer Pixab' xuquje'ru taqanik
ri Dios pa ki wi' ri winaq

16 Xub'ij xuquje": Taqal chke ri winaq chi ken-
iman che ri ojer Pixab' rech ri ga mam Moisés
xuquje' chke riKki tijonik ri q'alajisal taq re ru Loq'
Pixab' ri Dios k'4 médja' xul ri tat Juan Qasal Ja'.
Ké&mik K'ut ri xul ri tat Juan, xchaplex u tzijoxik ri
Utzalaj Tzij re ri Evangelio chrij ru taqanik ri Dios
pa ki wi' ri winaq. Konojel ri winaq tajin kakitij ki
chuq'ab’ rech keb'okik.

17 Man k'dx ta ru sachik ki wéch ri kajulew
chuwéchriusachikjuntzijreruLoq' Pixab'ri Dios
rumal chi tzrajwaxik wi chi kdb'antaj na ronojel ri
kub'ij ru Loq' Pixab' ri Dios, —xcha ri Jesus.

Ri Jestus kuya tijonik chrij ri tasow ib’

18 Ronojel achi ri kujach b'i ri rixoqil, kuk'ama
china jun ixoq chik, kub'an ri nimalaj mak ri dwas
ub'anik cho ri Dios xuquje' chrij ririxoqil. Xuquje'
ri achi ri kuk'am jun ixoq ri jachom b'ik rumal ri
rachajil kub'an ri' ri nimalaj mak ri dwas u b'anik
cho ri Dios xuquje' chrij ri nab'e rixoqil, —xcha ri
Jesus.

Waral kdgqil wi ri xub'an jun achi ri sib'alaj
q'inom cheri tat Ldzarorimeb'a’

19 XKk'oji jun achi ri sib'alaj q'inom, ri kukoj
je'lalaj taq atz'iaq ri sib'alaj paqalik. Ronojel q'jj
k'ut xub'an k'ok'alaj taq wi'm ri sib'alaj nimaq, —
kécha'. 20K'o k'u jun winaq meb'a’, tat Lazarou b'i,
q'oyol chuchi' ri rachoch ri q'inom. K'o k'u k'ia ri
itzel taq ch'a'’k che. 21 Ri meb'a’ kurayij u tijik ri
ch'dqataq wa ri ketzaq chuxe' ru mesa ri q'inom.
Kenaqajin k'u ri tz'1' ruk’ ri tat Lazaro, kekiriq' ri
u ch'a'k, —kécha'. 22 Xkidm k'u ri meb'a' tata'. Ri
angeles xkik'am b'ik, xkiya kan ruk' ri ga mam
Abraham. Xkdm xuquje'riq'inom achi, xmuqk'ut,
—Kkécha'. 22K'o k'uri q'inom pa ri k'olib'al ri keb'e’
wi ri kanima' ri winaq aretaq kekamik. Sib'alaj
k'ax tajin kuriqo. Xkay apanog, xril ri ga mam
Abraham chinaj, xuquje’ chi ri tat Lazaro K'o ruk'.
24 Ko xch'awik, xusik'ij, xub'ij: “Tat Abraham,” —
kécha'. “Toq'ob'isaj la nu wéch, taqa la loq ri tat
Lazaro, kurub' k'u u q'ab’ pa joron rech képetik,
kuya jub'iq' chwe rech kinjororik. Xa kinel ch'uj
pa we q'aq' ri',” —xcha'. 25 Xub'ij k'u ri ga mam
Abraham: “Tat, chna'taj chawe chi xariq ri utzalaj
taqjastaq at pariak'aslemal cho ruwéchulew. Are
K'u ri tat Lazaro, man k'o td utzil xuriqo. Ké&mik

k'ut are ku'b'isam ranima' wuk' in waral, ri at
K'ut, at k'o pa k'axk'ol,” —ké&cha che. 26 “Kojom k'u
jun nimalaj siwan chqaxol rech ri kdkaj keq'ax b'i
awuk' man kekowin ta che. Ri ajchila’ k'ut ri e k'o
awuk', man kekowin taj keq'ax loq quk',” —xcha
che. 27 Xub'jj ri q'inom tata' che ri tat Abraham:
“Kinb'ochi'n b'a' che la, tat Abraham, chi kataq
la b'ik ri tat Lazaro cho rachoch ri nu tat. 28 E
k'o job' ri wachalal chila',” —ké&cha'. “Kwaj chi
ri tat Lazaro kutzijoj wa' we k'dxk'ol ri' chke rech
man kepe t waral ri sib'alaj kékiriq wi k'ax,” —
xcha che. 29 Xub'ij k'u ri ga mam Abraham: “K'o
ri tz'ib'am kan rumal ri ga mam Moisés, xuquje’
ri tz'ib'am kumal ri ojer taq q'alajisal re ru Loq'
Pixab'riDios. K'o ke ri wuj ri'. Chkitijoj kib' chkij,”
—xcha che. 30Xub'ij k'u ri q'inom: “jQas tzij, tat
Abraham! Man kekojon td k'u chke. We ta k'u
kK'o jun kdminaq ri kdk'astajik, ri ke' kuk', kékik'ex
nari' ri kanima', kikik'ex ri ki chomanik,” —xcha'.
31Xub'ij ri mam Abraham che: “We man kékinimaj
ta ri qa mam Moisés xuquje'riojer taq q'alajisal re
ru Loq' Pixab' ri Dios, man kekojon td na ri' pune
che jun winaq ri kék'astaj b'i chkixol ri kdminaqib',”
—=xcha ri ga mam Abraham che, —xcha ri Jesus
chke ri tata'ib' fariseos.

17

RiJests kub'ij chi kdgachajij qib'rech man kujtzaq

td pa mak
1 Xub'ij ri Jesus chke ru tijoxelab': Tzk'o wi
jachike ri kub'ano chi jun winaq chik kuriq ri b'e
ri man utz taj, kdtaqchi'x k'u che mak. jK'édx re
ri winaq ri' ri rumal rech kéb'antaj wa'! —kécha'.

2 Are utz na we ta kixim jun ka' re molino chuqul
riwinaqri', kik'idqgtak'ub'iparimar, jutzk'unari'
chuwéch ru b'anik chi jun chke we alaj taq ch'utiq
ri' kuriq ri b'e ri man utz taj! 3 Chiwila b'a’ iwib',
—=xcha chke.

Xub'ij k'ut: We kdmakun ri awachalal, kub'an
jun k'ax chawe, chapixb'aj wa'. We kuk'ex ran-
ima’', kuk'ex k'u u chomanik, chasacha ru mak,
—Kkaécha'. 4 We kdmakun chawij wuqub' mul pa
jun q'ij, kétzelej k'u awuk’, kub'ij: “Man kinb'an ta
chik,” —kécha'. Rajwaxik k'ut chi ri at kasach ru
mak, —xcha ri Jesus chke.

Waral kagqil wiri kdkowin jun winaq chub'anik we
qas tzij kdkojonik

5> XKkib'ij ri apodstoles che ri Qajaw Jesus: B'ana b'a’
la chqe chi sib'alaj kujkojon na, —xecha che.

6 Xub'ij ri Qajaw Jesus chke: We ta kixkojonik
xXa ta ne jub'iq' je' jas ru nimal jun alaj ija' re
mostaza, kuya' kib'ij na ri' che we che' sicomoro
ri: “Chab'oqo’ awib', chatika awib' pa ri mar,” —
kixcha che. Kéniman k'u na wa' we che' ri' chiwe,
—=xcha chke.

Waral kdgil wi ri ki b'anik ri kepatdninik

7We Kk'o jun chiwe ri k'o jun paténil re ri kub'an
taji'm, we ne ke' pa yuq', aretaq k'ut katzelej loq
iwuk' cho ja, ¢jas kib'ano? ¢A k'o lo jun chiwe ri
kub'ij na che ri ajchak: “Tasa'j chanim, chatt'uyul
chi' ri mesa, chatwoq”? —kixcha che, —kécha ri
Jesus. 8 Man je' taj. Xane kib'ij ri' che ri paténinel:
“Chab'ana ri kintijo. Chasuk'umaj awib’, chaya
ri nu wa rech kinwi'k. Te ri' kuya' katwi' at,” —
kixcha che, —kécha'. 9 ¢A k'o maltioxinik ri' che

ri paténinel rumal chi xub'an ri xtaq wi? Man k'o
taj, —kdcha'. 10Je ri' ri ix Xuquje', aretaq i b'anom
chik ronojel ri ix tagom wi, chib'ij na chb'il iwib":
“Ri uj, uj patdninelab' ri man k'o ta gqa patéan, rumal
chi xga'n xaq xuwi ri' ri tzrajwaxik u b'anik,” —
kixcha na, —xcha ri Jesus.

Lajuj achijab’ ri k'o itzel ch'a’k chkij kekunax
rumalri Jesus

11 B'enaq k'u ri Jesus pa Jerusalén, ok'owem
kub'an chkixol ri Galilea ruk'ri Samaria. 12 Aretaq
xXopan pa jun alaj tinimit, xriqtaj ri Jesus kumal
lajuj achijab'rik'o itzel taq ch'a'k chkij. Xetak'ik'u
chinaj. 13 Ko xech'awik, xkib'ij: jTat Jesus! jAjtij!
iToq'ob'isaj la ga wéch! —xecha che.

14 Xerilo, xub'ij chke: Jik'utu iwib' chkiwéch ri
tata'ib' sacerdotes, —xcha chke.

Pa ri ki b'ik k'ut, are chi' xekunaxik. 15 Aretaq
jun chke xrilo chi kunam chik, xtzelejik, ko
xch'awik, xunimarisaj u q'ij ri Dios. 16 Xuxuk rib'
cho ri Jesus, sib'alaj xmaltioxin che. Aj Samaria
k'ut we achi ri'. 17 Xub'ij k'u ri Jesus: ¢A mat ne e
lajuj ri xekunaxik? E k'u ri b'elejeb’, ¢jawije' e k'o
wi? —Kkécha'. 18 Xaq xuwi wa' we achi ri' ri man
ga winaqil taj xtzelej loq, kunimarisaj k'u u q'ij ri
Dios,—xchari Jesus.

19 Xub'jj ri Jesus che: Chatwalijoq, kuya' kate'k.
At kunam chik rumal chi xatkojonik, —xcha che.

Ri Jesus kub'ij jas kub'an ru taqanik ri Dios
képetik

20 Aretaq ri tata'ib’' fariseos xkita' che ri Jesus
jampa’ kdpe ru taqanik ri Dios cho ruwdchulew,
xub'ij ri Jesus chke: Ri u petik ru taqganik ri Dios

cho ruwéachulew man Kkilitaj ta ri', —kacha chke.
21 Man kéb'ix ti na che: “Chawilampe’, k'o chi ri'.
Jawilampe', k'o chila',” —kécha'. Man je' taj rumal
chi ya ulinaq chi ri Dios iwuk' che taganik, —xcha
chke.

22Xub'ij k'uri Jesus chke ru tijoxelab': Kopan na
ri q'jj ri sib'alaj kirayij chi ri in, in ri' ri Ralk'ual ri
Dios ri Qas Winaq, k'o iwuk', man in k'o ta chik,
—Kkaécha'. 23 Ri winaq kékib'ij na chiwe: “Chiwil-
ampe’, k'o chiri'. Jiwilampe', k'o chila',” —kecha
na. Mixe' k'ut, mixteri b'i kuk', —xcha ri Jesus
chke. 24 ]Je'jas ri kaypa' kusaqirisaxtaj ronojel
ri kaj, q'alaj wa' chkiwéch konojel ri winag, je
ri' Xxuquje' ri q'ij aretaq ri in, in ri' ri Ralk'ual ri
Dios ri Qas Winag, kinpetik, —kéacha'. 25 Rajwaxik
k'ut chi nab'e sib'alaj kinriq na k'dx, ketzelax na
nu wach kumal ri winaq re we q'ij junab’ ri', —
kécha'. 26 Jas ri xka'n ri winaq ojer pa ru q'ij ri
ga mam Noé, je ri' xuquje' kdb'antaj na pa taq ri
q'ij ri kintzelej loq, in ri' ri Ralk'ual ri Dios ri Qas
Winag. 27 Xewi' ri winaq, xka'n nimaq'ij, xek'uli'k,
xkiya k'u ri kalk'ual pa taq k'ulanem k'4 pa ri q'ij
ri xok b'ik ri ga mam Noé pa ri nimalaj barco.
Xpe k'u ri nimalaj q'eqal jab', xusach k'u ki wéch
konojel, —kécha'. 28 Je ri' xuquje' jas ri xka'n
ri winaq ojer pa ru ('ij ri ga mam Lot, xewli' ri
winaq, xka'n nimaq'ij, Xxeloq'omanik, xek'iyinik,
xetikonik, xkiyak taq kachoch. 29 Pa ri q'ij ri xel
b'ik ri ga mam Lot pa ri tinimit Sodoma, xqaj loq
q'aq' ruk’' g'ol chikaj, xusach k'u ki wach konojel ri
winagq. 30Je' kdb'an na wa' pa ri q'ij ri kiq'alajin na
jachin ri' ri Ralk'ual ri Dios ri Qas Winaq, —xcha
chke.



SAN LUCAS 17:31 XCVi SAN LUCAS 18:4

31Pari q'ij ri', ri winaq ri k'o puwi' ri ja, mok
chi b'ik che ki k'amik b'i ri jastaq re ri e k'o kan
chupam ri ja. Xuquje' ne ri k'o pa juyub' matzele;
china choja,—kéacha'. 32 Chna'taj ri rixoqil ri mam
Lot chiwe. 33Ri kutzukuj u chajixik rib’, kutzaq na
ronojel, kdkdm k'u na wa'. Apachin k'u ri kutzaq
ru k'aslemal, kato'taj na wa', —xcha chke.

34Qas tzij kinb'ij chiwe chi pariaq'ab'ri', kek'oji
na kieb' pa jun ch'at. Jun chke kdk'am na b'ik, ri
jun chik kdyi' na kanoq. 35 Kek'oji na kieb' ixoqib'
ri tajin kekie'n junam. Jun chke kdk'am na b'ik, ri
jun chik kdyi' na kanoq. 36 Kek'oji na kieb' achijab’
kachi'l kib' pa taq juyub'. Jun chke kdk'am na b'ik,
rijun chik kéyi' na kanoq, —xcha ri Jesus chke.

37 Xkib'ij k'u che ri Jesus: ¢Jawije' kdb'an wi wa/,
Qajaw? —xecha che.

Xch'aw chi ri Jesus, xub'ij: Ri kdk'oji wi na ri ki
b'aqil ri kdminagqib', chila' k'ut kdkimulij wi na kib'
ri k'uch, —xcha chke.

18

Waral kdtzijox wiri chichu' malkanruk'ri q'atal
tzij riman jikom td ranima’
1Ri Jesus xutzijoj chi na jun k'utb'al chuya'ik ti-
jonik chke ru tijoxelab’ chuk'utik chkiwéch chi ra-
jwaxik u b'anik orar amaq'el ronojel q'ij, méak'istaj
k'u ki k'ux. 2Xub'ij k'u chke: Pa jun tinimit k'o
wi jun q'atal tzij ri man kuxej ta rib' cho ri Dios,
man nim ta k'u keril wi ri winaq. 3 Xuquje' k'o
jun chichu' malka'n pa ri tinimit ri', ri amaq'el
kopan ruk’, kutz'onoj che: Chinto'la pu q'ab’' ri nu
K'ulel, —kéacha che. 4Xke' k'ia ri q'ij ri q'atal tzij

man kraj taj kuto' ri chichu'. Te k'u ri' xchoman
paranima’, xub'ij: “Pune man kinxej td wib' cho ri
Dios, man nim ta k'u kinwil wi jun winag, > kinto'
na we chichu' malka'n ri' rumal chi sib'alaj kuya
latz' chwe. We man kinb'an q'atow tzij puwi' ruk’
jikomal, kdpe na ri chichu' amaq'el ronojel q'ij,
sib'alaj kinukos na,” —xchari'".

6 Xub'ij k'u ri Qajaw Jesus: Chitatab'ej b'a’ jas
ri xub'ij ri q'atal tzij ri man jikom téd ranima’, —
kécha'. 7 ;A mat ri Dios kub'an na q'atow tzij ruk'
jikomal pa ki wi' ri winaq ri xeucha' che ki to'ik,
ri keb'ochi'n che chi paq'ij chi chaq'ab'? ¢A mat
chanim keuto' na wa'? —kécha'. 8Je', kinb'ij chiwe
chi chanim kétob'an na chke, —kécha'. Aretaq k'ut
riin,inri'riRalk'ualriDiosriQas Winaq, kintzelej
naloq, ¢akeinrig nelowinaqri qas kekojon chwe?
—xcha chke.

Waral kdtzijox wi ri tata' fariseo ruk’ ri toq'il
alkab'al

9 Xutzijoj k'u we k'utb'al rech tijonik ri' chke ju-
jun winaq ri kechoman chkij chb'il kib' chi sib'alaj
e utz na, ri kéketzelaj k'u ki wéch ri jule’ chik.

10 Xub'ij chke: E k'o kieb' achijab'. Jun chke are
jun tata' fariseo. Ri jun chik are toq'il alkab'al.
Xeb'ok k'u b'i pa ri nimalaj rachoch Dios rech
kaka'n orar. 11 Tak'al k'u ri fariseo, xub'an orar
chb'il rib', xub'ij: “O Dios, maltiox che la chi ri
in man in td junam kuk' ri nik'iaj winaq chik,
ri elaq'omab’, ri winaq ri man kéakib'ij td jikomal
tzij, ri kdka'n nimalaj mak, man in junam ta k'u
ruk' we jun toq'il alkab'al ri'. 12 Ri in kinb'an
ayunar kamul ronojel semana. Kinya k'u ru lajujil

joropa' ri kinriqo,” —xcha ri tata' fariseo. 13 Are
k'u ri toq'il alkab'al, tak'al chinaj, man kraj td k'u
kéka'y chikaj, xane kut'ok uwo uk'ux chuk'utik chi
kéb'isonik, kub'ij: “jAy, Dios! We ne képax k'ux la
chwe in, in wa' sib'alaj in ajmak,” —xcha'. 14 Qas
tzij kinb'ij chiwe chi we achi ri' xe' cho rachoch
jikom chik ri ranima' cho ri Dios. Man je' td k'u
ri jun chik, ri tata' fariseo. Are k'u ri winaq ri
kunimarisaj rib' cho ri Dios, kdqasax na u q'ij.
Apachin kK'u ri kub'an che chb'il rib' chi man nim
td ub'anik, kdnimarisax na u q'ijjwa',—xchari Jesus
chke.

Ri Jestus keutewchij ri alaj taq ak'alab’

15 Xek'am k'u b'i ri ak'alab' cho ri Jesus rech
kuya ru q'ab’' pa ki wi'. Ru tijoxelab' xkilo,
xekiyaj ri winaq. 16 Ri Jesus xeusik'ij ru tijoxelab’,
xub'ij chke: Chiya chke ri ak'alab' chi kepe wuk/,
meiq'atej, —kdcha'. Xaq xuwi chke ri winaq ri e
je'jas ri ak'alab’ ri' kdyi' wi chi kétaqan ri Dios pa
ki wi'. 17 Qas tzij ri kinb'ij chiwe chi ri winaq ri
man kakina' td pa kanima' chi ri e are' je' ta ne
ak'alab’ choriDios, man kékik'ulaj td k'u ru taqanik
ri Dios, man kdyi' téd chke chi keb'okik, —xcha ri
Jesus chke.

Jun ala sib'alaj q'inom kditzijon ruk'ri Jests

18 K'o k'u jun chke ri ki nimaqil ri winaq xuta'
che ri Jesus, xub'ij: Utzalaj Ajtij, ¢jas kinb'an in
rechkinriqrik'aslemal ri man kak'istaj taj? —xcha
che.

19 Xub'ij k'u ri Jesus: ¢Jas che kab'ij utz chwe?
Man k'o ta jun ri gas utz, xane xaq xuwi ri Dios,
—kécha ri'. 20 Awetam k'u ru Loq' Pixab' ri Dios



SAN LUCAS 18:21 Xcix SAN LUCAS 18:28

ri kub'ij: “Matkamisanik, mab'an ri nimalaj mak
ri dwas u b'anik ruk' ri rixoqil jun winaq chik,
mab'an elaq’, mab'an tzij chrij jun winaq chik,
nim cheawila wi ra tat, ra nan,” —kacha ri Pixab',
—xcha riJesus che.

21 Xub'ij ri achi che ri Jestus: Ronojel wa' nu
nimam tzpa ri wak'alal, —xcha che.

22 Xuta wa' ri Jesus, xub'ij che: K'o na ri méja'
kab'ano. Jak'iyij konojel ri jastaq awe, chaya ri
rajil chke ri meb'a'ib’. Kék'oji k'u na ra q'inomal
chila' chikaj, —kécha'. Te k'uri' kuya' katteri wuk'.
Jo'b'a',—xcha che.

23 Aretaq ri achi xuta wa', sib'alaj xk'extaj
ru wach pa b'is, xk'dxk'ob' ri ranima' rumal chi
sib'alaj nim ru q'inomal k'olik. 24 Ri Jesus xrilo chi
sib'alaj kéb'isonik, xub'ij: jSib'alaj K'dx ri keb'okik ri
q'inomab’ ruk' ri Dios rech kdtaqan pa ki wi'l —
kécha'. 25 Are man Kk'éx taj ri rok'owisaxik jun kiej
camello™ pa ri u julil jun t'isomb'al b'aq chuwéch
rirokik jun winaq q'inom ruk'ri Dios rech kétagan
puwi',—xcha chke.

26 Ri winaq ri xetowik xkib'ij che ri Jesus: We je
ri', ¢jachin ta k'u lo ri kdkowin churiqik ru tob'anik
ri Dios? —xecha che.

27Xub'ij k'u ri Jesus chke: Ri man kekowin té ri
winaq chub'anik, are k'u wa' kdkowin ri Dios che,
—=xcha chke.

28 Xub'ij ri tat Pedro: Qajaw, chilampe la chi ri uj
gayo'mkanrijastaq qe rech kujk'oji uk'la,—=xcha
ri'.

* 18:25 Ricamello are jun awaj ri kuya' kékiejen jun chrij, mas k'ut
kékoj che taq eqa'n. Nim na ri' chuwéch jun kiej.

29 Ri Jesus xub'ij che: Qas tzij ri kinb'ij chiwe
chi we k'o jun winaq ri u yo'm kan ri rachoch, ri
rixoqil, ri rachalal, ru tat, u nan, ri ralk'ual rech
kinuto' chutzijoxik ru taqanik ri Dios, 30 kuriq na
k'ia chuwdch wa' pataqwe q'ijjunab’ri'. Kurig k'u
narik'aslemalrimank'otda uk'isik pataqrijunab’
ri kepe na, —xcha chke.

Ri Jesus kutzijoj chi na jumul ru kdmikal

31 Ri Jesus xeuk'am b'i ri kab'lajuj u taqo'n pa
ki tukiel wi, xub'ij k'u chke: Kujpaqi na b'ik, kuje'
na pa ri tinimit Jerusalén. Ronojel k'u ri tz'ib'am
kan kumal ri ojer taq q'alajisal re ru Loq' Pixab' ri
Dios chwijin, inri'ri Ralk'ual ri Dios ri Qas Winagq,
kéb'antaj na wa' chwe, —kécha'. 32 Kinkijach k'u
na b'ik pa ki q'ab’ ri nik'iaj winaq chik. Kéketz'b'ej
na nu wach, kinkiyoq' na, xuquje' kdkichub'aj na
nu palaj. 33 Kinkirapuj na, te k'u ri' kinkikémisaj.
Churox q'jj kK'ut kink'astaj na chkixol ri kdminaqib',
—xcha riJesus chke.

34Ritijoxelab' man k'o ti k'u jun chke ri kuch'ob’
riu tzij ri Jesus. Xb'an k'u chke chi man keq'alajin
td wa' we tzijj ri' chkiwdch. Are k'u ri xb'ix chke
man kuya' taj kékich'ob'o.

Jun moy achi kdika'yik

35B'enam reriJesus, tajin kénaqajin che ri tinimit
Jerico. K'o k'u jun moy achi t'uyul chuchi' ri b'e ri
tajin kdmolonik. 36 Aretaq xuto chi k'ia winaq tajin
keok'owik, xuta' jas tajin kab'anik, xub'ij: ¢Jas ri'?
—xcha'. 37 Xkib'ij che: Are ri tat Jesus aj Nazaret
ri tajin kok'owik, —xecha che. 38 Ko xch'aw ri moy
achi, xub'ij: jTat Jesus! —kacha'. jLal ri' ralk'ual kan

ri qa mam David, toq'ob'isaj la nu wach! —xcha

che.

39 Ri winaq ri e tak'atoj chuwéch xeyajon che,
xkib'jj chi méch'aw chik. Ri are' k'ut ko na xuraq
u chi', xub'ij: jTat, ri lal ralk'ual kanT ri ga mam
David, toq'ob'isaj la nu wach! —xcha che.

40 Xtak'i k'u ri Jesus, xtaqan chuk'amik loq ri
tata' ruk'. Aretaq ri moy achi k'o chi ruk’ ri Jesus,
xub'ij ri Are' che: 41 ;Jas kaj la chi kinb'an che la?
—xcha che.

Xub'jj k'u ri moy achi: Tat, kwaj kinka'y chik, —
xcha che.

42 Xub'ij k'u ri Jesus che: jKa'y b'a' la! —Kkécha
che. Rumal chi kékojon la, xkunataj la kanoq, —
xcha che.

43 Chanim k'ut ri moy achi xka'yik, xteri b'i chrij
ri Jesus, kunimarisaj u q'ij ri Dios. Xuquje' konojel
ri winaq xkinimarisaj u q'ij ri Dios aretaq xkilo ri
xb'an che ri moy achi.

19
Ri Jests kuriq rib' ruk'ri tat Zaqueo

1 Opaninaq chi k'u ri Jesus pa Jerico, ok'owem
tajin kub'an chupam ri tinimit. 2 K'o jun achi,
Zaqueo u b'i', jun chke ri ki nimaqil ri toq'il taq
alkab'al. Q'inom k'u wa' we achi ri'. 3 Xutzukuj
rilik u wéch ri Jesus che retamaxik jachin ri'. Man
ké&kowin ta k'ut rumal chi e k'ia ri winaq, xaq k'u
ko'l raqan ri tat Zaqueo. 4 Xutik anim, xnab'ej
b'i chkiwéch ri winaq, xpaqi k'u puwi' jun che'
sicomoro che rilik ri Jesus, rumal chi chila' kok'ow

T 18:39 Ri “Ralk'ual kan ri ga mam David” kel kub'ij “To'l Qe”,
junam jas ri tzij “Cristo” o “Mesias”.

wi na ri are'. > Xopan k'u ri Jesus pa ri k'olib'al
ri', xka'y aq'an ajsik, xril ri tat Zaqueo, xub'ij che:
Chanej la, gaj la loq. Rajwaxik chi kédmik kinkanaj
kan cho achoch la, —xcha che.

6 Te k'u ri' xqaj loq ri tat Zaqueo puwi' ri che'.
Xuk'ulaj ri Jesus, sib'alaj xkikotik. 7 Xilitaj k'u wa'
kumal konojel ri winaq, xewixwitik, xkib'ij: Ula'm
ri tat Jesus rumal jun achi sib'alaj ajmak, xe' k'u
ruk', —xecha ri'. 8 Xtak'i k'u ri tat Zaqueo, xub'ij
che ri Jesus: Tampe la ri kinb'ano. Pa nik'iaj ri
jastaq we kinya na chke ri meb'a'ib'. Xuquje' we
k'o jas nu q'ipom chrij jun winaq, kinkajmulij na
u tzelexik wa' che, —xcha'.

9 Xub'ij ri Jesus che: Kamik xriq la ru tob'anik ri
Dios, xuquje'riwinaqriek'o cho achochla, rumal
chikdq'alajinik chilalri'are qas rachalal ri qa mam
Abraham, —Kkécha'. 19Riin, in ri' ri Ralk'ual ri Dios
ri Qas Winagq, in petinaq che ki tzukuxik ri winaq
ri e tzaqinaq, xuquje' che ki to'ik, —xcha ri Jesus.

RiJesus kutzijojrik'utb'al chrijripuaqrijachom
chke ri pataninelab'

11 Ri winaq ki tatab'em we tzij ri, ri Jesus
xuchaplej u tzijoxik jun k'utb'al chik re tijonik
chke rumal chi kenaqajin chik che ri tinimit
Jerusalén. Xkichomaj ri winaq chi ri Dios kuk'ut
na rib' chkiwéch chanim, kuchaplej k'u taganik
pa ki wi'. 12Xub'ij k'u ri Jesus chke: K'o jun achi,
nim u b'anik, ri xe' naj pa jun tinimit chik rech
kok che nim taganel pa ki wi' ri winaq re ri tinimit
ri'. Kuchomaj ri tata' chi aretaq kato'taj chila’,
kétzelej chi na loq cho ja. 13 Ri achi k'ut xeusik'jj
lajuj chke ri paténil re, xeuya juwinaq quetzales

chke chkijujunal. Xub'ij k'u chke: “Chikojo wa'
we puaq ri' rech k'o kich'ak na chrij. Chib'ana
wa' k'4 kopan na ri q'ij ri kintzelej loq,” —xcha
chke. 14 Are k'u ri winaq re ri tinimit ri ke' wi,
sib'alaj kaketzelaj u wach, xekitaq k'u b'i nimaq
tata'ib' chrij chub'ixik: “Man kéqaj td wa' we achi
ri' che nim tagqanel pa qawi',” —xecha che. 15Pune
je ri' xok k'u na che nim taqganel. Aretaq xtzelej
loq cho ja, xtaqganik chi kesik'ix loq ri paténinel
taq re, ri xek'amow ri puaq, rech kéretamaj na jas
ri ki ch'akom chkijujunal. 16 Xopan k'u ri nab'e
patanil re ruk’, xub'ij: “Tat, ri rajil la xuch'ak chi
lajuj mul je' jas ri xya la chwe,” —xcha'. 17 Xub'ij
k'u ru patron che: “Utz a b'anom, utzalaj paténil
we,” —kécha'. “Katinkoj na che taqanel pa ki wi'
lajuj tinimit rumal chi utz a b'anom at chrij ri jun
alaj chak,” —xcha che. 18 Xopan k'u rukab' paténil
re, xub'jj che: “Tat, rirajilla u ch'akom chijob'mul
je'jas ri yo'mla chwe,” —xcha che. 19 Xub'ij k'u ru
patron che: “Ri at k'ut katkoj na che taganel pa ki
wi' job' tinimit,” —xcha che. 20 Xopan chi k'u jun
chik paténil re, xub'ij: “Tat, ri' rirajil la ri k'o wuk’,
nu k'olom k'u wa' pa jun su't,” —kécha'. 21 “Je' nu
b'anom wa' rumal chi kinxej wib' chuwéch la. Ri
lal k'ut sib'alaj k'a'n la. Kék'am la ri man ech ta
la, kdq'at k'u la ri man tikom ta la,” —xcha che.
22 Xub'ij k'u ri nim taganel che: “jAy, paténil we ri
sib'alaj man utz taj! Kinqg'at na tzij pa wi' ruk' ri
tzij ri a b'im chwe. Awetam k'ut chi ri in sib'alaj
in k'a'n, chi kink'am ri man wech taj, kinq'at k'u
ri man nu tikom taj,” —kéacha'. 23 “sJas che man
xaya ta ri nu rajil ruk' jun winaq ri kdyo'w pa

jalomal rech kintoq'ij ruk' ral aretaq kinulik?” —
xcha che. 24 Xub'ij k'u chke ri e tak'atoj chunaqaj:
“Chiwesaj ri puaq ri k'o ruk’, chiya che ri paténil
we ri K'o ri lajuj cientos quetzales ruk',” —xcha
chke. 25 Xkib'ij k'u che: “Tat, ya k'o chik lajuj
cientos quetzales ruk’,” —xecha che. 26 Xub'ij k'u
chke: “Kinb'ij chiwe chi ronojel jachin ri k'o k'o
ruk’, kdyataj na mas che. Apachin k'u ri man k'o ta
k'o ruk’, kesax na che ri jub'iq’' ri k'olik,” —ké&cha
chke. 27 “Are k'u ri nu k'ulel, ri man xkaj taj chi
kintagan pa ki wi', chik'ama loq, chikdmisaj wa'
chnuwach,” —xcha chke, —xcha ri Jesus chke ri
winag.

Kok riJesus pari tinimit Jerusalén

28 Aretaq xb'itaj wa' rumal ri Jesus, xnab'ej
chkiwéch, xutaqej ru b'e, xe' kK'u pa ri tinimit
Jerusalén. 29 Naqaj chi k'u e k'o wi che ri tinimit
Betfagé, xuquje' ri tinimit Betania chuwéch ri
juyub’u b'i'am Ujuyub'al Olivos, xeutaq b'ik kieb'
chke ru tijoxelab'. 30 Xub'ij k'u chke: Jix pa ri alaj
tinimit ri k'o apan chqawach. Aretaq ix opaninaq
chi chila’, kiriga na jun burro yuqulik, ri man k'o
td jumul jun winaq kiejeninaq chrij. Chikira wa/,
chik'ama loq, —kécha chke. 31 We k'o jun kuta'
chiwe: ¢Jas che kikiro? —Kkéacha ne. Je' kib'ij wa'
che: Xa kajwataj wa' che ri Qajaw Jesus, —kixcha
che, —xcha ri Jesus chke.

32 Xeb'e' k'u ri tijoxelab' ri xeutaq b'ik, je'
xekiriqga jas ri xub'ij ri Jesus chke. 33 Tajin kéakikir
ri burro aretaq ri ajchaq'el xkita' chke, xkib'ij: ¢Jas
che tajin kikir ri burro? —xecha chke.

34Ri e are' xkib'ij: Xa kajwataj wa' che ri Qajaw
Jesus,—xecha chke.

35Xkik'am k'u b'ik, xkiya k'u che ri Jesus. Xkikoj
rikiq'u’ chrij, xkiya k'uriJesus chrij. 36 Kiejeninaq
ri Jesus, tajin kdb'inik. XKkilik' ri ki q'u’ pa ri b'e.
37Naqaj chik'u e k'o wi cheriJerusalén, xeopan pa
ri xulanik re ri Ujuyub'al Olivos. Konojel ri k'ialaj
taq u tijoxelab' xkichaplej kikotem, ko xech'awik,
xkinimarisaj u q'ij ri Dios rumal konojel ri nimaq
taqkajmab'al ri kilom. 38 K&kib'ij k'ut: jTewchimb'a’
ri Nim Taqanel ri petinaq pa ru b'i' ri Qajaw Dios!
—kecha'. Kuxlan na qanima' rumal ri Dios chikaj.
iChnimarisax b'a' u q'ij ri Dios ajchikaj! —xecha ri
winag.

39Jujun chke ri tata'ib' fariseos ri e k'o chkixol ri
k'ialaj winaq xkib'ij che riJesus: Ajtij, cheyaja la ri
tijoxelab'la, —xecha che.

40 Ri Jesus xch'awik, xub'ij chke: Qas tzij, we ta
mat kech'aw wa' we winaq ri', are ko kech'aw na
ri ab'aj, —xcha chke.

41 Aretaq Xxenaqajin che ri tinimit, ri Jesus xoq'
pakiwi'riwinaq aj Jerusalén. 42Xub'ij: Kwaj tane
chi pa we ('ij ri' kiwetamaj jachin ri' ri kdkowinik
kuya utzil chixol. Ku'tal k'u wa' kdmik chiwéch,
—LKkaécha'. 43 Kepe k'u na ri q'ij chiwij aretaq ri
k'ialaj i k'ulel kéka'n na jun k'otom chrij ri tinimit,
kékisutij na rij, sib'alaj k'u kékilatz'ob'isaj na wa', —
kécha'. 44 Kekiwulij na kan ri iwachoch cho ulew,
kixkikdmisaj na. Man kékanaj td k'u na kan jun
ab'aj puwi' jun ab'aj chik, —kécha'. Are k'u rumal
wa' chi man iwetam taj chi pa we ('ij ri' ri Dios
xixusolij, —xcha chke.

Ri Jesus kdresaj ri man utz taj pa ri nimalaj
rachoch Dios
45 Xok k'u b'ik ri Jesus pa ri nimalaj rachoch
Dios, xuchaplej kesaxik b'ik ri ajk'ayib’, xuquje’
ri loq'omanelab’. 46 Xub'ij k'u chke: Tz'ib'am k'ut
pa ru Loq' Pixab' ri Dios: “Ri wachoch in are ja
ri kdb'an wi orar,” —kacha ri Tz'ib'talik. Ri alaq
k'ut, kachoch elag'omab’ b'anom alaq che, —xcha
riJesus chke.
47Ronojel q'ij ri Jesus xuya tijonik pa ri nimalaj
rachoch Dios. Are Kk'u ri ki nimaqil sacerdotes,
ri tijonelab’ re ri Pixab', xuquje' ri ki nimaqil ri
winaq re ri tinimit xkitzukuj u kdmisaxik. 48 Man
xkiriq t4 k'ut jas kdka'n che, rumal chi konojel ri
winaq ki jikib'am kanima' chutatab'exik ri kub'jj
chke.

20

Kitzijox ru taqanik ri Jests

1Pa jun q'jj ri Jesus tajin keutijoj ri winaq pa ri
nimalaj rachoch Dios, tajin kutzijoj ri Utzalaj Tzij
re ri Evangelio chke. Xeopan k'u ri ki nimaqil taq
sacerdotes kuk' ri tijonelab' re ri Pixab' xuquje’
ri ki nimaqil ri winaq. 2 Xkib'ij k'u che: ¢Jachin
xtaqow la chirilal kdb'anla wa' we ri'? ¢Jachin lo ri
yo'winaq taqganik pa q'ab’ la chi je' kdb'an la wa'?
—xecha che.

3 Xch'aw ri Jesus, xub'ij chke: Ri in xuquje' k'o
jas kinta' chech alaq, —ké&cha'. B'ij alaq chwe:
4 ¢Jachin Xtaqow ri tat Juan chub'anik qasna'? ¢A
areriDios, 0 are riwinaq? ¢Jachin xyo'w che chije’
kub'an wa'? —xcha chke.

> Xkitzijob'ela kib', xkib'ij: We kéqab'ij chi are
ri Dios, ri are' kub'ij na chqe chi jas che man
xqakoj td wa', —kecha'. 6 We k'u kdgab'ij chi xa
areriwinaq, konojel riwinaq kujka'n na che ab'aj.
Elinaq k'u chi saq chkiwéch riwinaq chiri tat Juan
are q'alajisal re ru Loq' Pixab' ri Dios, —xecha ri".

7 Xech'aw chik, xkib'ij che ri Jesus chi man
kékich'ob' td wa' chi jachin ri' ri xyo'w che ri tat
Juan chi kub'an gasna'. & Xub'ij k'u ri Jesus chke:
Xuquje' ri in man kinb'ij té in chech alaq jachin ri
yo'winaq chwe chi in kinb'an wa' we ri', —xcha ri
Jesus chke.

Waral kdtzijox wi ri K'utb'al chkij ri ajchakib' ri
man e utz taj

9Ri Jesus xuchaplej u tzijoxik wa' we k'utb'al ri'
re tijonik chke ri winaq: K'o jun achi ri xub'an jun
tikb'al uvas. Xtikonijik, xuya k'u kan ri ulew pa
gajomal chke jujun tajinelab’. Te k'u ri' Xe' naj pa
jun tinimit chik, naj xsachik. 10 Xopan k'uri q'ij re
ru yakik ri wéachinik, xutaq b'i jun paténil re kuk'
ri ajchakib’ rech kdkiya b'i nik'iaj re ri u wéch ri
tikb'al uvas. Are k'u ri ajchakib’ xkich'ayo, xkitaq
b'ik, man k'o td xkiya b'i che, —kécha'. 11 Xutaq
k'u b'i jun u paténinel chik. Xuquje' wa' xkich'ayo,
xketzelaj u wach, xkitaq b'ik, man Kk'o ta xkiya b'i
che, —kdécha'. 12 Churox mul xutaq b'ik jun paténil
re kuk'. Xkisok wa', xuquje' xkesaj b'i pa ri tikb'al
uvas, —kacha'.

13 Te k'u ri' xuchomaj ri rajaw ri tikb'al uvas,
xub'ij: “¢Jas ta K'u lo kinb'ano?” —Xkécha'. “Kin-
taq na b'ik ri loq'alaj nu k'ojol. Kraj ne nim
kékil wi ri are' aretaq kakilo,” —=xcha ri'. 14 Ri

ajchakib’, aretaq xkilo, xkich'ab'ej kib', xkib'ij:
“iChawilampe'l Are wa' ri kechb'en na ronojel,” —
kecha'. “Chixsa’j, qakdmisaj ri achi rech kédqechb'ej
na wa' we ulew ri',” —xecha ri'. 15 Xkesaj k'u b'i
ruk'ojolriajchaq'el ri tikb'al uvas, xkikdmisaj k'ut,
—xcha ri Jesus chke.

Te ri' xuta' ri Jesus chke, xub'ij: ¢Jas k'u kub'an
narirajaw ritikb'al uvas chke? —kéchari'. 16 Kéape
na riare', keukdmisaj na ri ajchakib’ ri', kuya na ri
rulew chke jule’' chik, —xcha ri Jesus chke.

Aretaq xkita wa', xkib'ij ri winaq: jAy, mab'antaj
wa'l —xecha che.

17 Xka'y k'u ri Jesus chke, xub'ij: ¢Jas kel kub'jj
wa' ri tz'ib'am kanoq pa ru Loq' Pixab' ri Dios?
kub'ij:
Ri ab'aj ri man xkaj ta riyakal taq ja,
we ab'aj ri"”™ are xkoj che toq'eb'al

rerija,
—Kkaécha ri Tz'ib'talik, —=xcha ri Jesus. 18 Ronojel
winaq jachin ri kdtzaq puwi'riab'aj ri', kasoktaj na.
We k'u kitzaq we ab'aj ri' chrij jun, kuk'jij na, —
xcha chke.
Waral kdgil wi we rajwaxik u tojik ri alkab'al

19Ri tijonelab’ re ri Pixab' kuk' ri ki nimadqil sac-
erdotes aj Israel xkichaplej u tzukuxik jas kdka'n
chuchapik ri Jesus pa ri hora ri', xkixej k'u kib'
chkiwéch ri winaq. Xkich'ob' k'ut chi ri k'utb'al
ri', xtzijox wa' chkij ri e are'. 20 Xkaluchij ri Jesus,
xekitaq b'i winaq chuyuxlexik. Ri winaq ri' xka'n
che kib' chi e utzalaj taq winaq rech kakiriq jun
tzij pu chi' ri Jesus rech kékijach b'i ri Are' pu q'ab’

* 20:17 We ab'aj ri' ri xub'ij ri Jesus are ri Jesus mismo.

ri q'atal tzij, kdq'at k'u na tzij puwi'. 21 Rumal
wa' xkik'ot u chi' ri Jesus, xkib'ij: Ajtij, getam chi
utz wa' ri katzijon la xuquje' ruk’ jikomal Kkétzijon
la. Qetam k'ut chi man nim t4 kil la jun winaq
chuwdch jun chik. Xane kdk'ut la ri qas u rayinik ri
Dios, —kecha che. 22 ;A rajwaxik kdqatoj alkab'al
che ri nimalaj taqanel aj Roma? We ne man
rajwaxik taj, —xecha che.

23 Xretamaxtaj k'u ri Jesus ri ki chomanik, xub'ij
chke: ¢Jas che kata' alag wa' chwe? 24 K'utu b'a’
alaq jun puaq chnuwéach, —kécha chke. ¢Jachin
k'u rech we ka'yeb'al ri' xuquje' ri b'i'aj ri' ri k'o
chuwéch ri puaq? —xchari Jesus.

Xech'aw chi na ri winaq, xkib'ij che: Are rech ri
César ri nimalaj taqanel, —xecha che.

25Xub'ij k'uri Jesus chke: Ya alaq che ri tat César
ri rech ri César. Ya b'a’ alaq che ri Dios ri rech ri
Dios, —xcha chke.

26 Man k'o ti k'u jun tzij xekowin churiqik pu
chi' ri Jesus ri xqaj ta wi pa ki q'ab’ chkiwéch ri
winaq. Xane xkikajmaj ri xub'ij ri Jesus chke, man
xech'aw td k'u chik.

Waral ktzijox wi jub'iq’ chrij ri K'astajib'al chk-
ixolri kdminaqib'

27 Xeopan k'u jujun chke ri tata'ib' saduceos, ri
kékib'ij chi man kek'astaj ta chi na ri kdminaqib'. Ri
tata'ib’ ri' xkik'ot u chi' ri Jesus.

28 Xkib'ij che: Ajtij, tz'ib'am kan chqge rumal ri
ga mam Moisés chi we kdkdm jun achi, k'o k'u kan
rixoqil, man e k'o td k'u kan ralk'ual chrij are’,
rajwaxik chi ri rachalal ri kdminaq kék'uli ruk' ri
ixoq malka'n ri' rech kek'oji kan ralk'ual ruk'. Ri

ak'alab’ ri kil ki wéch je' ta ne e rech ri kdminagq,
—kecha'. 29 Xkib'ij k'ut: E k'o wuqub' achijab’
kachalal kib'. Ri nab'eal xk'uli'k, xkdm k'ut, man
xk'oji td kan ralk'ual ruk' ri rixoqil. 30 Ri ukab'
xk'uli ruk’ ri rixnam malka'n, xuquje' xkdm b'ik,
man xk'oji td kan ralk'ual ruk'. 31 Ri urox xuquje’
xKk'uli ruk’ ri malka'n. Je k'u ri' xka'n ri wuqub'
achijab' chkijujunal, xekdmik, man xek'oji td kan
kalk'ual. 32 K'isb'al k'ut xkdm ri ixoq, —kecha'.
33 Aretaq k'ut kek'astaj chi ri kdminaqib', ¢jachin lo
chke ri wuqub' achijab’ ri' kdk'oji na che rachajil
ri chichu'? Xok k'u che kixoqil ri wuqub', —xecha
che riJesus.

34 Xch'aw chi ri Jesus, xub'ij chke: Ri winaq
ajuwéchulew Kkek'uli'k, kékiya ri kalk'ual pa
k'ulanem. 35 Ri winaq ri ya'tal chke chi kek'astaj
b'ik chkixol ri kdminaqib', xuquje' chi kak'oji ki
k'aslemal ri man kék'is taj, man kek'uli ta chik,
man keyi' td k'u che k'ulanem, —kécha'. 36 E junam
chik jas ri angeles. Man kekowin ta chik kekamik.
E are k'u ralk'ual ri Dios wa', ri e k'astajinaq
chik chkixol ri kdminaqib', —k&cha'. 37 Ri ga mam
Moisés xutzijoj chi ri kdminaqib' kek'astaj na, —
kédcha'. Are wa' ri kuq'alajisaj ri tzij ri xutz'ib'aj
chrij ri K'ix ri kdk'atik. Chila' k'ut kub'ij wi xuquje’
chiriQajaw Dios areriuDiosriqa mam Abraham,
u Dios ri ga mam Isaac, u Dios ri qa mam Jacob,
—Kkaécha'. 38 Ri Dios k'ut, man are td Dios kech
kdminaqib', xane kech ri winaq ri e k'ask'oj. Ri e
k'aslik, e k'ask'oj k'u wa' rumal ri Dios, —xcha ri
Jesus chke.

39 Xech'aw chi na jujun chke ri tijonelab' re ri
Pixab', xkib'ij: Ajtij, qas utz rib'im la, —xecha che.

40 Man xkichajij td chik'u anima' chuk'otik u chi'
ri Jesus jumul chik.

Katzijox chijachinri'ru Tat ri Cristo
41 Xub'ij k'u ri Jesus chke: ¢Jas che kab'ixik chi ri

Cristo are ralk'ual kan ri qa mam David? 42 Are k'u
ri qa mam David kub'ij pa ri wuj Salmos:
Xub'ij ri Qajaw Dios che ri Wajaw:
“Chatt'uyul pa nu wikidq'ab'
43k'a kinya na chawe chi katch'akanik,

kattagan k'u na pa ki wi'

ri kdka'n ki k'ulel chawe,”
—LKkaécha'. 44 We ri ga mam David kub'ij Wajaw che,
¢jas ta K'u che kéb'ij alaq chi are xa ralk'ual kan ri
ga mam David? —xcha ri Jesus chke.

Ri Jesus keutzujuj ri tijonelab're ri Pixab'

45 Konojel ri winaq xetowik aretaq xub'ij wa'
chke ru tijoxelab'. 46 Je wa' xub'ij: Chichajij iwib'
chkiwdch ri tijonelab’ re ri Pixab'. Kdqaj chkiwéch
keb'inikat pa charchéq taq katz'iaq. Xuquje' je'l
kékilo, nim k'u keil wi ri kéyi' rutzil ki wéach pa
taq ri k'ayib'al. K&kitzukuj k'u ri t'uyulib'al ri
nim ki b'anik pa taq ri rachoch Dios, xuquje' ri
t'uyulib'al ri nim keil wi pa taq ulanem, —kécha
chke. 47 Xuquje' kdkitoqij taq ri kachoch ri ixoqib'
malka'nib'. Te ri' kdkiyuq raqan ri ki tzij aretaq
kéka'n orar rech man q'alaj ta ri etzelal ri kédka'no.
Qas nim na ri k'dx kékiriq na ri tijonelab’ re ri
Pixab' aretaq kéq'at tzij pa ki wi', —xchari Jesus.

21
Waral kdgqil wi ri kusipaj jun malka'n ixoq ri
sib'alaj meb'a’



SAN LUCAS 21:1 cxii SAN LUCAS 21:9

1 Pa ri nimalaj rachoch Dios ri Jesus xeril ri
g'inomab’ ri tajin kékiya ri ki rajil pa ri k'olib'al
ri kdyi' wi ri kuchuj. 2 Xril xuquje' jun chichu'
malka'n ri sib'alaj meb'a’. Xeuya k'u kieb' puaq
ri man nim téa rajil pa ri k'olib'al kuchuj, kraj ne
Xa jun centavo rajil ri kieb' puaq ri'. 3 Xub'ij k'u
ri Jesus: Qas tzij ri kinb'ij chiwe chi we meb'a'laj
chichu' malka'n ri', are nim na wa' ri xuya ri are'
chkiwéch konojel ri jule' winaq ri ki yo'm ke. 4Ri
jule’ winaq chik ki yo'm jub'iq' che ri k'ia ri k'o
kuk'. Are k'u we chichu' malka'n ri', pune sib'alaj
meb'a’, uyo'mronojelritzuqub'al re, —xcha chke.

RiJesus kutzijoj chi kawulixnarinimalajrachoch
Dios
SEKk'ok'ujujun chke ri winaq tajin ketzijon chrij
ri nimalaj rachoch Dios chi wiqtal kuk' je'lalaj taj
ab'aj, xuquje' kuk' loq'alaj taq sipanik. Xub'ij k'u
riJesus: 6 Kopan na ri q'ij ri man kékanaj td na kan
jun ab'aj puwi' jun ab'aj chik re we ja ri' ri kiwilo.
Konojel kewulix na, —xcha chke.

Keilitaj na k'ia taq etal k'a mdjoqg ri k'isb'al re
ronojel

7 Xkita' k'u che ri Jesus, xkib'ij: Qajtij, ¢jampa’
kdb'antaj na wa? ¢A K'o etal ri kuq'alajisaj
chqawaéch chiare q'ijri'rikdb'an narixb'ijla chqe?
—xecha che.

8 Xub'ij ri Jesus: Chichajij iwib' rech mix-
sub'tajik. E Kk'ia ri kepe na ri kékikoj na ri nu b't',
kékib'ij: “In ri' ri Cristo,” —kecha na. Xuquje'
kékib'ij: “Qetetinaq chi loq ri q'ij,” —kecha ri', —
kécha ri Jesus. Mixe' k'u kuk' ri e are', —Kkéacha
ri Jesus chke. 9 Aretaq kita u tzijol nimalaj ch'oj

xuquje' chi kékiwalijisaj kib' ri winaq chkij q'atal
taq tzij, mixej iwib'. Rajwaxik chi nab'e kéb'antaj
na wa' we ri', —kdcha chke. K'd méjoq ri k'isb'al re
we ('Jj junab' ri', —xcha ri Jesus.

10 Te ri' xub'ij chi ri Jesus chke: Kech'ojin na
ri winag, ri juch'ob’ winaq kuk' ri juch'ob’ chik.
Xuquje' kich'ojin na jun tinimit ruk’ jun tinimit
chik, —kécha'. 11 Kédpe na nimalaj wi'jal pa taq
jujun tinimit. Pa taq nik'iaj tinimit chik kepe na
lawalo taq yab'il. Kepe k'u na nimaq taq kéb'ragan.
Keilitaj na xib'ib'alalaj taq jastaq xuquje' nimalaj
taq etal chikaj, —xcha chke.

12 Nab'e k'ut chkiwach wa' we jastaq ri' kix-
kichap na ri winaq, kixkijach na pa ki q'ab’ ri
ki nimagqil ri winaq, xuquje' kixkikoj na pa che'.
Kixkik'am na b'i chkiwdch nimaq taq tata'ib’ ri
ketaqan pa ki wi' riwinaq, xuquje' chkiwéach q'atal
taq tzij rumal wech in, —xcha chke. 13 Are ('ij
wa' rech kiniq'alajisaj na in chkiwéch, —Kkéacha'.
14K'ol b'a' paiwanima' chi michomaj nab'ik jas ri'
ri kib'ij na chuto'ik iwib'. 15 Ri in kinya na chiwe
ri rajwaxik u tzijoxik, xuquje' kinya ri i no'j. Ri
1 k'ulel man kékiriq td chi na jas kakib'ij chiwe,
man kech'akan ta pi wi', —kécha'. 16 Kib'an na
tzijtal chiwij kumal ri i tat, i nan, ri iwachalal,
ri iwachi'l rech kixjach b'ik. Kekdmisax na jujun
chiwe. 17 Konojel kéketzelaj na i wéch xa rumal
wech in, —kécha'. 18 Man késach td k'u na u wéch
jun chiwe. 19 We kich'ij wa', kixto'taj na, k'o na ri
i k'aslemal ri man k'o td u k'isik, —xcha ri Jesus
chke.

20 Aretaq kiwil ri tinimit Jerusalén sutim rij ku-
mal soldados, chich'ob'o’ chi késach na u wéch ri

tinimit chanim. 21 Pa ri q'ij ri' ri winaq ri e k'o pa
Judea cheanimaj b'i pa taq ri juyub'. Ri e k'o pa
ri tinimit, cheb'el b'ik. Ri e k'o pa taq ri juyub’,
meb'ok chi b'i pa ri tinimit, —kécha'. 22 Are k'u
wa' ri q'ij ri kdtoj na u k'exel ri ki mak ri winaq
aj Jerusalén cho ri Dios. Kab'antaj na ronojel ri
tz'ib'am chrij we tinimit ri', —kécha'. 23 jToq'ob'
k'u ki wéch ri ixoqib' ri yawab' taq winaq chik,
xuquje' ri e k'o alaj taq kal ri k'a tajin ketu'nik
pa ri q'jj ri'! Kak'oji k'u na nimalaj k'adxk'ol cho
ruwdchulew. Are kdpe narinimalaj royowal ri Dios
pa ki wi' ri winaq re ri tinimit ri', —kécha'. 24 E
k'ia ri kekdmisax na kuk' taq ch'ich'. Kechap k'u
nik'iaj, kek'am k'u na b'i naj pa taq ronojel tinimit.
Ri tinimit Jerusalén kdb'an na pa taq agan kumal ri
winaq ri man e aj Israel taj, k'a katz'aqat na ri q'ij
ri yo'm chke we winaq ri' chi je' kdka'n wa',—xcha
riJesus chke.

Waral kagil wi jas ru petik ri Ralk'ual ri Dios ri
Qas Winaq
25 Kek'oji na etal ajsik chrij ri q'ij, chrij ri ik/,
chkij taq ri ch'imil. Sib'alaj k'dx kékiriq na ri
winaq ri e k'o cho ruwdchulew. Man kakiriq t4
chik jas kdka'no, xane sib'alaj kdkixej na kib' rumal
ri nimalaj roq'eb'al ri kub'an ruwoja' re ri mar,
—Kkaécha'. 26 Kab'irb'it na ri kanima' ri winaq ru-
mal ri xib'rikil xuquje' rumal ru chomaxik wa' ri
kéb'antaj na cho ruwéchulew. Keyikopisax na riu
chuq'ab'’ ri kaj, —xcha'. 27 Te k'u ri' kilitaj na chi
kinpetik, in ri' ri Ralk'ual ri Dios ri Qas Winagq,
pa jun sutz' ruk' nimalaj nu chuq'ab’, kdnimarisax
k'u na nu q'ij, —kécha'. 28 Aretaq kechap ki b'anik

wa' we ri' ri nu b'im chiwe, chiwilampe', chixka'y
chikaj. Kégetet chi k'u loq ri q'ij ri kixutor na ri
Dios, —xcha chke.

29 Xutzijoj k'u jun k'utb'al chik re tijonik chke,
xub'ij: Chiwilampe riu che'al higos, xuquje' rono-
jeluwdch che'. 30 Aretaq kiwilo chi ketux ri ki xaq,
kich'ob' pa iwe wi chi qgetetinaq chi loq ri q'alaj.
317e ri' xuquje' ri ix aretaq kiwilo chi kéb'antaj wa'
ri nu tzijom chiwe, chich'ob’'o’ chi xaq jub'iq’ kraj
chi képe ri Dios che taganik pa ki wi' ri winaq, —
xcha chke.

32 Qas tzij kinb'ij chiwe chi man kok'ow td na we
q'ij junab' ri' k'a kab'antaj na ronojel. 33 Kédsach k'u
na u wach ri kaj, xuquje' ruwéchulew, are k'u ri nu
tzij ri nu b'im chiwe, keb'antaj na wa', —xcha ri
Jesus chke.

34 Chichajij b'a’ iwib' rech man ke' t4 iwanima'
kuk' taq nimaq'ij, q'ab'arik, rech man ke' téd ne
kuk' nik'iaj jastaq chik ajuwachulew pune are ri
i chak, pune are ri ki tzuqik iwalk'ual. Te'talik
k'ut kdpe na ri q ij ri’ chiwij ]as jun awanel. 35 Je'
u petik wa' ri q'ij ri' pa ki wi' konojel Wmaq rie
k'o cho ruwéchulew, —kécha'. 36 Chiwila b'a’ iwib'
amagq'el ronojel q'ij jas ri kib'ano, chib'ana orar
amagq'el cheriDiosrech kdyi' na chiwe chikixresaj
na chuwdch ronojel wa'ri kdpe na cho ruwéchulew.
Chib'ana wa' rech kuya' kixtak'i na chnuwéch in
pa utzil, in ri' ri Ralk'ual ri Dios ri Qas Winaq, —
xcha riJesus chke.

37Ri Jesus xuya tijonik ronojel q'ij pa ri nimalaj
rachoch Dios. Chaq'ab’ k'ut xel b'ik, xkanaj kan
pa rijuyub' ri kojom Ujuyub'al Olivos che ru b'i'.
38 Sib'alaj aq'ab' kdkimulij kib' ri winaq chuwéch ri

Jesus pa ri nimalaj rachoch Dios chutatab'exik ru
tzij.

22

Kitzukux u chapik ri Jests

1Xqetet chik ri nimaq'ij re ri kaxlan wa ri man
kéyi' td ch'dm ruk'. “Pascua” u b'l' ri nimaq'ij
ri'. 2Ri ki nimaqil ri sacerdotes aj Israel, xuquje'
ri tijonelab’ re ri Pixab' tajin kakitzukuj jas kdka'n
chukdmisaxik ri Jesus. Kékixej k'u kib' chkiwéch ri
winag.

3 Xok Kk'u ri Satands pa ranima' ri tat Judas ri
xuquje' kdkoj Iscariote che ru b'i'. Are jun chke ri
kab'lajuj apostoles. 4 Xe' ri tat Judas, xeutzijob'ej
k'u ri ki nimaqil sacerdotes, xuquje' ri ki nimaqil
soldados rech Kérilo jas kub'an na chujachik ri
Jesus pa ki q'ab’. 5 Xekikot k'ut, xkiya ki tzij
chi kdkiya na puaq che ri tat Judas chutojik wa'.
6 Xuchi'j k'u ri tat Judas u jachik ri Jesus aretaq
man e k'o ti k'ia winagq.

Kdb'an u b'anik riwi'mre ri Qajaw

7Xopan k'u ri nimaq'ijj re ri kaxlan wa ri man
kéyi'td ch'amruk'. Pariq'ij ri' rajwaxik u kdmisaxik
ri alaj chij re ri Pascua rech kékitijo. 8 Ri Jesus
xeutaq b'i ri tat Pedro, ri tat Juan, xub'ij chke:
Jib'ana u b'anik ri wi'm re ri Pascua rech kdqatijo.

9 Xkita' k'u che ri Jesus, xkib'ij: ¢Jawije' kaj wi la
chi kdqa'n wiri wi'm? —xecha che.

10 Xub'ij ri Jesus chke: Aretaq kixopan pa ri
tinimit, kiriqa na jun achi ruk'am jun q'eb'al
joron. Chiterenej b'ik k'a kixopan na parija ri kok
wi. 11 Chib'ij che ri rajaw ja: “Kuta' ri Qajtij che la:

¢Jawije' K'o wiri cuarto rikintij wiri wi'm re ri Pas-
cua kuk' ri nu tijoxelab'?” —kixcha che. 12 Kuk'ut
na chiwéch jun nimalaj cuarto suk'umatal chik pa
ri kawiq ja. Chib'ana u b'anik ri wi'm re ri Pascua
chila’, —xcha chke.

13Xeb'e' k'ut, xekiriqa ronojel je' jasriub'im b'i
riJesus chke. Xkichap ub'anik riwi'mre ri Pascua.

14 Aretaq xopan ri hora, xt'uyi ri Jesus chi' ri
mesa. E K'o ri kab'lajuj apdstoles ruk'. 15 Xub'ij
chke: Sib'alaj nu rayim u tijik wa' we wi'm ri' re
ri Pascua iwuk' k'd mdja' kinriq k'dx. 16 Kinb'ij k'u
chiwe chi man k'o ta chi na jumul ri kintij na wa'
k'a kdb'antaj na wa' pa ru taqanik ri Dios, —xcha
chke.

17 Xuk'am k'u ri vaso, xumaltioxij wa' che ri
Dios, xub'ij chke ru tijoxelab": Chik'ama wa'. Chi-
jacha wa' chiwéch, chitija b'a’. 18 Kinb'ij k'u chiwe
chi man kintij ti chi na we ri u wa'l uvas k'a képe
na ri Dios che taganik pa ki wi' ri winaq, —xcha
chke.

19 Aretaq ri Jesus xuk'am ri wa, xumaltioxij wa'
cheriDios. Xupiro, xuya chke ru tijoxelab’, xub'ij:
Areje'jasrinu cuerpo rikdjach narumal iwech ix.
Chitija wa' che natab'al we, —xcha'.

20 Aretaq e woqinaq chik, xuk'am xuquje' ri
vaso junam jas ri xub'an che ri wa, xub'ij: Ri k'o
chupam we vaso kinjunamaj ruk' ri nu kik'el ri

katuruwisax na rumal iwech ix. Kéb'an k'u na ri
k'ak' trato rumal we nu kik'el ri', —kdcha ri Jesus

chke.

21 ichiwilampe' Ri jachal we tajin kdwi' wuk'
chi' we mesa ri'. 22 Qas tzij kinkdm na in, in ri'
ri Ralk'ual ri Dios ri Qas Winag, je' jas u b'eyal

ru chomanik ri Dios. jK'dx k'u re ri achi ri kinja-
chowik! —xcha chke.

23 Te ri' xkichap u k'otik ki chi' chb'il kib' chrij
jachin chke ri kdb'anow na wa'.

Waral kitzijox wiri ki chomanik ri kab'lajuj chrij
jachin chke ri nim na u b'anik

24Te k'uri'ri tijoxelab' xkichaplej u chomalaxik
kib' chrij jachin chke ri nim na u b'anik. 25 Xub'ij
k'u ri Jesus chke: Ri q'atal taq tzij ketagan wa' pa
ki wi' ri winaq. Ri e k'o pa ki wi' ri winaq kéb'ix
“B'anal taq Utzil” chke. 26 Man je' td k'u wa' ri ix.
Xanerinab'eal chiwe are je' tane rimas ak'al. Are
k'u ri nim u b'anik chixol are junam jas ri paténil
iwe. 27 ;Jachin K'u ri nim na u b'anik? ;A are ri
két'uyi chi' rimesa, o are ri patanil iwe? ;A mat are
ri kdt'uyi chi' ri mesa? Are kK'uriin, in k'o iwuk' je'
jas ri patéanil iwe, —xcha chke.

28 Ri ix k'ut, ronojel q'ij xixk'oji wuk' in. I riqgom
k'dx junam wuk' in. 29 Rumal wa' kinya na chiwe
chi kixtagan na je' jas ri xuya ri Dios ri nu Tat
chwein chiriinkintaganik. 30Kinb'an nawa'rech
kixwi' wuk' in chi' ri nu mesa pa ri nu taqanik in.
Ri ix k'ut kayi' na chiwe chi kiq'at na tzij pa ki wi'
riwinaq re ri kab'lajuj juch’'ob’ winaq re ri tinimit
Israel, —xcha chke.

Ri Jesus kutzijoj apanoq chiritat Pedro kub'ij na
chi manretam td u wdch

31 Xuquje' xub'ij ri Qajaw Jesus: Simon, Simdn,
chawila' chi ix iwonojel ix u tz'onom ri Satands
rech kixutaqchi'j che mak che rilik we qas tzij
kich'ij wa'. Junam kub'an na ri are' chiwe jas ri
kub'an jun winaq kuseysa' ri triko rech katzaq na

kanoq ri man utz taj, —kécha'. 32In b'ochi'm k'u ri
Dios pa wi' at rech katkojon na, rech man kattzaq
taj. Ri at k'ut, aretaq kak'ex awanima', katzelej
awib', keato' b'a’' ri awachalal, —xcha che.

33Xub'ij ri Simén Pedro che: Qajaw, nu jikib'am
ri wanima' in chi kine' uk' la, pune b'a' pa che’,
pune b'a’ kinkdm uk' la, —xcha che.

34 Xub'ij ri Jesus che: Pedro, qas tzij kinb'ij
chawe chi k'd méjoq Kétzintzirigin ri ama' ak' kamik,
kab'ij na at oxmul chi man awetam td nu wach, —
xcha che.

Kdgetet K'uri horari kuriq K'dx ri Jests

35 Xub'ij ri Jesus chke konojel: Aretaq xixintaq
b'ik, man K'o td i bolsa re puaq, man k'o té i chim,
man xik'am ta b'ik i xajab'. ¢A k'o lo jas xajwataj
chiwe? —xcha chke.

Man k'o taj, —xecha che.

36 Xub'ij k'u chke: Kamik k'ut, apachin ri k'o u
bolsare puaq, chuk'ama b'ik, xuquje' chuk'amab'i
ru chim. We man k'o td u machete, chuk'iyijruqu'
chuloq'ik jun re, —kécha chke. 37 Kinb'ij k'u chiwe
chi tzrajwaxik wi chi kéb'antaj ri tz'ib'am chwij pa
ru Loq' Pixab' ri Dios, —kécha'. Are wa' ri kub'ij:
“Xb'ix che chi are jun chke ri itzel taq winaq,” —
kécha'. Ronojel kK'u ri tz'ib'tal chwij, rajwaxik chi
kéb'antaj na wa', —xcha ri Jesus chke.

38 Xkib'ij ru tijoxelab' che: Qajaw, jchilampe la! E
k'o kieb' machetes waral, —xecha che.

Ruk'wa', —xcha chke.

Ri Jesus kub'an orar pa Getsemani
39 Xel b'i ri Jesus, xe' pa ri Ujuyub'al Olivos je'
jas ru naq'atisam wi rib'. Xuquje' ru tijoxelab’

xeteri b'i chrij. 40 Aretaq xeopan jela’, xub'ij chke
ru tijoxelab: Chib'ana orar rech man kixtzaq taj
aretaq kixtaqchi'x che mak, —xcha chke.

41Ri Jesus k'ut xutas apan rib' chke. Je' xek'ol wi
apanoq jas ru najil jun ab'aj ri kusirirej apan jun.
Xxuki'k, xub'an orar. 42Xub'ij: Tat, we kajla, b'ana
b'a’' la chi man rajwaxik taj chi kinriq we nimalaj
k'ax ri kdpetik, —kdcha'. Méb'an k'u la ri nu rayib'al
in, Xxane rirayib'al la, —xcha ri Qajaw Jesus.

43 Xuk'ut k'u rib’ jun 4ngel ajchikaj chuwaéch ri
xyo'w u chuq'ab'. 44 Ri Jesus, rumal chi sib'alaj
nim ri kK'éx ri tajin kuno', sib'alaj xukoj u chuq'ab’
chub'anik orar. Sib'alaj xub'oq ja' je' ta ne chi are
nimagq taq tz'uj re kik' ri kqaj cho rulew.

45 Aretaq xto'taj ri Jesus chub'anik orar, xe' kuk'
ru tijoxelab'. Xeuriga'. Tajin kewar rumal ri ki
b'is. 46 Xub'ij ri Jesus chke: ¢Jas che kixwarik?
Chixwalijjoq, chib'ana orar rech man kixtzaq taj
aretaq kixtaqchi'x che mak, —xcha chke.

Waral kdgqil wiru chapik ri Jesus

47 Tajin katzijon ri Jesus aretaq xeopan K'ia
winaq. Ri tat Judas, jun chke ri kab'lajuj u tijox-
elab' ri Jesus u k'amom ri ki b'e. Xnaqajin ri tat
Judas che ri Jestus chutz'umaxik. 48 Xub'ij k'u ri
Jesus che: Judas, —kécha'. ¢A kinatz'umaj che nu
jachik b'ik? ¢A je' kab'an chwe in, in ri' ri Ralk'ual
Dios ri Qas Winaq? —xcha ri Jesus che.

49 Ri e sutininaq rij ri Jesus, aretaq xkil ri
xuk'ulmaj, xkib'ij che: Qajaw, ¢a keqach'ay na che
machete? —xecha che.

50Jun chke ri tijoxelab' xusok jun achi ri paténil
re ri ki nimal sacerdotes aj Israel, xresaj k'u ru

xikin re u wikidq'ab'. 51 Xch'aw chi ri Jesus, xub'ij:
Ruk'wa', —xcha'. Chiya kan ri ch'oj, —xcha chke.

Xuchap k'u koq ru xikin ri achi, xukunaj. 52 Te
ri' xch'aw ri Jesus jumul chik, xub'ij chke ri ki
nimaqil sacerdotes, xuquje' chke ri ki nimagqil
soldados ri chajinelab’ re ri nimalaj rachoch Dios,
xuquje' chke ri ki nimagil ri winaq, e are' K'u taq
wa'ri e petinaq chrij chuchapik: Je' ta ne chrij jun
elaq'om ri elinaq wi loq alaq kuk' machetes, kuk’
che', —kécha'. 53In k'o k'u uk' alaq ronojel q'ij pa
ri nimalaj rachoch Dios, man xinchap ta alaq. Are
k'uhorawa'riyo'm chech alaqchikab'analagwa'.
Ri chuq'ab’ alaq are re ri Itzel wa' ri kdtaqan pa ri
q'equm, —xcha ri Jesus chke.

Ri tat Pedro kub'ij chi man retam ta u wdch ri

Jesus

54 Xkichap k'u ri Jesus, xkik'am b'i cho rachoch
ri ki nimal sacerdotes aj Israel. Ri tat Pe-
dro u terenem chinaj. 55 Aretaq xkinuk' q'aq’
pu nik'iajal ruwoja, konojel xkimulij kib' chrij,
xet'uyi'k. Xuquje'ri tat Pedro xt'uyi chkixol. 56 Te
ri' jun ali ajik' xril ri tat Pedro t'uyul chrij ri q'aq'.
Ko xka'y che, xub'ij: Riachiri' are jun ruk'ri Jesus
xuquje',—xcha ri ali.

57Ritat Pedro xresaj rib' chupam, xub'ij: Man je'
taj, ali, —xcha'. Man wetam td u wach, —xcha ri'".

58 Man naj ta chi k'ut, k'o jun chik xilow ri tat
Pedro, xub'jj che: Ri at xuquje', at jun chke ri e k'o
ruk' ri tat Jesus, —xcha che.

Xub'ij ri tat Pedro: Man in ta ri', tat, —xcha che.

59 Kraj ok'owinaq jun hora chik, k'o chi jun
xujikib'a u b'ixik, xub'ij: Qas tzij ri are' jun ruk’
rumal chi are aj Galilea, —xcha'.

60 Xub'ij k'u ri tat Pedro: Tat, man kinch'ob’ taj
jas ri kab'ij la, —xcha che.

K'd tajin katzijonritat Pedro aretaq xtzintziriqin
jun ama' dk'. 61 Te ri' xutzolq'omij rib' ri Qajaw
Jesus, xka'y che ri tat Pedro. Xna'taj k'u ri tzij ri u
b'im ri Qajaw Jesus che: “K'a méjoq katzintzirigin ri
ama' dk', kab'ij na at oxmul chi man awetam t nu
waéch,” —xcha ri Jesus. 62 Xel k'u apan ri tat Pedro
chrij rija, xuk'is rib' che oq'ej.

Kdiketz'b'ej u wich ri Jests
63 Ri achijab’' k'ut, ri e chajininaq ri Jesus,
kéketz'b'ej u wich, xuquje' kikich'ayo. 64 Xkich'uq
ru waq'dch, xkib'jj k'u che: jChach'ob'o'! ¢Jachin ri'
ri xatch'ayowik? —xecha che.
65 K'ia ri malom taq tzij ri xkib'ij che, sib'alaj
xkiyoq'o.

Kdak'am b'iriJesus chkiwdch ri ki nimaqil ri winaq

66 Aretaq xsaqirik, xkimulij kib' ri ki nimaqil ri
winaq aj Israel, ri ki nimaqil sacerdotes aj Israel,
xuquje' ri tijonelab’ re ri Pixab'. Xk'am b'i ri Jesus
chkiwéch. 67 Xkib'ij k'u che: ¢A lal ri' ri Cristo? B'ij
b'a' la chqe, —xecha che.

Xch'aw chi ri Jesus, xub'ij chke: Pune ta ne
kinb'jj chech alaq, man kdkoj ta alaq ri nu tzij, —
kécha'. 68 We ta k'u k'o jas kinta' chech alaq, man
kab'ij ta alaq chwe jas ri kinta' chech alag. Man
kintzoqopij ta b'i alaq, —kécha'. 69 Tzkamik ri', in
ri' ri Ralk'ual ri Dios ri Qas Winaq, kint'uyi na pu

wikidq'ab' ri Dios ri sib'alaj k'o u chuq'ab’, —xcha
chke.

70 Chanim k'ut xkita' che, xkib'ij konojel: ¢A lal
ne lori' ru K'ojol ri Dios? —xecha che.

Xch'aw chi ri Jesus, xub'ij chke: Je ri' jas ri kéb'ij
alaq chwe chi in ri', —xcha chke.

71 Xkib'ij k'ut: ¢A kajwataj ta k'u lo jun
q'alajisanel chik chqawéch? jMan rajwaxik taj!
Ri yj K'ut, uj xujtow pu chi' jas ri kub'jj chb'il rib’,
—xXxechari tata'ib'.

23

RiJestus k'o cho ri q'atal tzij Pilato

1Te k'u ri' xewalij konojel ri winaq ri xkimulij
kib'. Xkik'am b'i ri Jesus cho ri q'atal tzij Pilato.
2 Xkichaplej u b'anik tzij chrij ri Jesus, xkib'ij:
Qa rigom chi we achi ri' tajin kusach ki k'ux
ri winaq, xuquje' xujutijoj chi man rajwaxik taj
kéqgaya alkab'al che ri tat César. Kub'ij k'u chb'il rib’
chiriare’, are ri Cristo, jun nim taganel.

3Xuta' k'u ri tat Pilato che: ¢A at ri' ri kattagan
pa ki wi' ri winaq aj Israel? —xchari'.

Xch'awriJesus, xub'ij: Jeri'jasrikéb'ijla, —xcha

e.

4Xub'ij k'u ri tat Pilato chke ri ki nimagil sacer-
dotes, xuquje' chke ri nik'iaj winaq chik: Man k'o
td mak kinriq chrij we achi ri', —xcha chke.

> Ko K'ut xkijikib'a u b'ixik wa' konojel, xkib'ij:
Xa kusach ki k'ux ri winaq, kuya tijonik pa rono-
jel tinimit rech Judea. Xuchaplej loq tijonik
pa Galilea, u tagem u b'anik wa', xul waral pa
Jerusalén, —xecha che.

Ri Jesus kdk'am b'i cho ri nim taqanel Herodes

6 Aretaq ri tat Pilato xuta wa', xuta' we ri achi
ri' are aj Galilea. 7 Aretaq xretamaj chi jela' kel
wi loq ri Jesus jawije' kdtagan wi ri tat Herodes,
xutaq b'i ri Jesus cho ri are'. Ri tat Herodes k'o
apan pa Jerusalén pa taq ri q'ij ri'. 8 Aretaq ri
tat Herodes xril ri Jesus, sib'alaj xkikotik. Xke'
k'u k'ia q'ij u rayim rilik u wach. Kraj ta k'u na
kéril jun kajmab'al rumal ri Jesus, rumal chi k'ia
taq tzijob'elil u tom chrij. 9 Ri tat Herodes sib'alaj
xuk'ot u chi' ri Jesus. Man k'o td k'u jas xub'jj
ri Jesus che. 10 Ri ki nimagil sacerdotes aj Israel
xXuquje' ri tijonelab’ re ri Pixab' sib'alaj xkitzukuj
jas kdka'n chub'anik tzij chrij. 11 Are k'u ri tat
Herodes xuquje' ru soldados xketzelaj u wéch ri
Jesus. XKketz'b'ej k'u u wach xuquje'. Xkikoj jun
je'lalaj atz'iaq che je'jas ri kukoj jun nim taganel.
Te ri' ri tat Herodes xutaq chi b'i ri Jesus ruk' ri tat
Pilato. 12 Xutzir k'u ri ki ch'oj ri tat Herodes ruk’
ri tat Pilato pa we ('ij ri'. Xjunamataj k'u ki wéch.
Xeb'ux kachi'l kib'.

Kdq'at tzij puwi'ri Jesus chi kdkdmisaxik

13 Te ri' ri tat Pilato xeusik'ij ri ki nimaqil sac-
erdotes, ri ki nimaqil ri winaq, xuquje' konojel ri
winaq rech kakimulij kib' chuwéch. 14 Xub'ij k'u
chke: Ri ix, i k'amom loq ri achi ri' chnuwéch.
Xib'jj chi xa kusach ki k'ux ri winaq. Aretaq
xink'ot u chi' chiwéch, man k'o t4 mak xinriq chrij
we achi ri' jas ri kib'ij ix. 15 Xuquje' ri tat Herodes
man xuriq td mak chrij. U taqom chi k'u loq quk'.
Chiwilampe' chi man k'o té jas u b'anom we achi
ri' ri taqal u kémisaxik. 16 Kink'ajisaj b'a’ u wéch. Te
k'u ri' kintzoqopij b'ik, —xcha chke.

17Ri q'atal tzij, jas ri ki naq'atisam wi ri winaq,
ronojel nimaq'ij rajwaxik kutzoqopij b'i jun aj-
pache'. 18 Konojel ri winaq juntir xkiraq ki chi’,
xkib'jj: jChesaj la b'i wa'l jTzoqopij b'a" la ri tat
Barrabas chqge! —xecha che.

19 Are K'u ri tat Barrabas k'o pa che' rumal chiu
kdmisam jun winaq, xuquje' xeumulij ri winaq re
ri tinimit rech kékiyak kib' chrij ri q'atal tzij. 20 Ri
tat Pilato xeuch'ab'ej ri winaq jumul chik. Are k'u
ri are' kraj kutzoqopij ri Jesus. 21 Ri winaq xkiraq
ki chi' jumul chik, xkib'ij: Chripoq! jChripogq! —
xecha'.

22 Churox mul xub'ij chke: ¢Jas etzelal u b'anom
wa' we achi ri'? Man k'o t4 jun mak nu rigom
chrij rech kdkdmisaxik. Kink'djisaj b'a’ u wéch,
kintzoqopij k'u b'ik, —xcha chke.

23 Ri winaq k'ut xkikoj ki chuq'ab' junam kuk'
ri ki nimaqil sacerdotes aj Israel. Sib'alaj xkiraq
ki chi' chub'ixik chi Kérip ri Jesus. Xekowinik,
xech'akan che ri tat Pilato. Xyi' k'u chke jas ri
xkirayij. 24 Te k'u ri' ri tat Pilato xuq'at tzij chi
kab'antaj na jas ri xkita' che. 25 Xutzoqopij k'u ri
tata' ri xkita', are ri ajpache’, ri achi kdmisanel ri
xeumuljj ri winaq re ri tinimit rech kékiyak kib'
chrijriq'ataltzij. Arek'uriJesusxujachpakiq'ab'.

Kirip ri Jesus cho ri cruz, kdkdmisaxik
26 Aretaq tajin kdk'am b'i ri Jesus churipik,
xkichap apan jun achi aj Cirene, Simén u b'l, ri
petinaq pa juyub'. Xkiya Kk'u ri cruz chrij rech
kutelej b'ik, kuterenej b'i ri Jesus.
27Xeteri k'u b'ik k'ialaj winaq, xuquje' jujun taq
ixoqib' ri kékik'is kib' che oq'ej, kikoq'ej u wéch ri



SAN LUCAS 23:28 CXXVi SAN LUCAS 23:38

Jesus. 28 Xutzolq'omij rib' ri Jesus, xerilo, xub'jj
k'u chke: Ixoqib' aj Jerusalén, —kéacha'. Moq'ej chi
alaq nu wéch in, are k'u choq'ej ib' alaq, xuquje’
cheoq'ej alaq ki wéch ri al alaq, —ké&cha chke.
29 Kopan k'u na ri q'ij aretaq kab'ixik: “Utz ke ri
chuchuib' ri man kealk'ualan taj, ri man kekowin
té che alk'ualanik. Utz ke ri chuchuib' ri man k'o
td kal ri ketu'nik,” —kadchana. 30Pa ri q'ij ri' kékib'ij
na ri winaq chke ri nimaq taq juyub': “Chixtzaq
loq pa gawi',” —kecha na ri'. Xuquje' kdkib'ij chke
ri juyub”: “Chujich'uqu,” —kecha na chke. 31 We
kdb'an wa' we k'éx ri' aretaq raxriche’, ;jas taneri
kéka'n na aretaq chaqi'j chik ri che'? —xcha chke.

32Xuquje' xekik'am b'i ruk’ ri Jesus kieb' b'anal
taq etzelal rech kekdmisaxik. 33 Aretaq xeopan pa
ri k'olib'al ri kojom U B'aqil Jolomaj che ru b'i,
chila' xkirip wi ri Jesus, xuquje' ri kieb' b'anal taq
etzelal junam ruk’, jun puwikidq'ab', rijun chik pu
moxq'ab'riJesus. 34Xub'ij k'uriJesus: Tat, sachala
ki mak. Xa man kéakich'ob' td ri' jas ri tajin kaka'no,
—=xcha'.

Ri soldados k'ut xkesaj ki suerte chrij ri ratz'iaq
ri Jesus, xkijach k'u wa' chkiwéch. 35 E tak'atoj k'u
ri winaq, tajin keka'y che ri Jesus. Ri ki nimagil
ri winaq xketz'b'ej u wach, xkib'ij: Xuto' ri jule’
winaq chik. We qas tzij are ri Cristo ri cha'tal
rumal ri Dios, chuto' b'a' rib', —xecha'.

36 Xuquje' ri soldados xketz'b'ej u wach. Xeqeb'
ruk’ ri Jesus, xkiya ch'dm vino chuwaéch. 37 Xkib'ij
che: jWeatri'rikattaqan pa kiwi'riwinaq aj Israel
chato'b'a' awib'l —xecha che.

38 Kojom k'u jun tz'ib'talik puwi' ri cruz ri xrip
wi ri Jesus. Are tz'ib'am wa' pa ki ch'ab'al ri

winaq aj Israel, ri winaq latinos, xuquje' ri winaq
griegos, kub'ij: ARE NIM TAQANEL PA KI WI' RI
WINAQ AJ ISRAEL, —kécha'.

39 Jun chke ri b'anal taq etzelal, ri e tzdyeb'am
ruk’, xuyoq'o, xub'ij: We qas tzij lal ri' ri Cristo,
chto'ib'la. Chujto’ la uj xuquje', —xchari'.

40 Xch'aw rijun achi chik, xuyaj ri rachi'l. Xub'ij
che: (/A mat kaxej awib' at cho ri Dios, at k'ut
junam tajin kariq k'dx ruk'? 41 Ri uj taqal chqe chi
je'kdb'anwa' chqe. Tajin kdqatojuk'exel ri ga'nom.
Arek'uwa'weachiri, mank'otd etzelal ub'anom,
—=xcha che rirachi'l.

42Xub'ij cheriJesus: Tat, chinnataj chela aretaq
kéchaplej la taganik, —xcha che.

43 Xch'aw ri Jesus, xub'ij: Qas tzij ri kinb'ij
chawe chi kdmik ri' katk'oji na wuk'in parije'lalaj
k'olib'al “paraiso” u b'i', —xcha che.

Kdkdm ri Jests

4 Kraj pa ri kab'lajuj hora =xq'equmar
ruwdachulew k'a pa ri urox hora re b'enaq q'ij.
45 Xatin k'u ri q'ij, xuquje' xjisjob' ri tasb'al u pam
ri nimalaj rachoch Dios. 46 Te ri' xuragaqgej u chi'
ri Jesus, ko xch'awik, xub'ij: jTat! —xcha'. Kinjach
ri wanima' pa q'ab’'la, —xcha'.

U b'im wa', xel ranima'.

47 Aretaq ri ki nimal soldados xril ri xb'antajik,
xunimarisaj u q'jj ri Dios, xub'ij: Qas utzalaj achi
wa' we achiri',—xcha'.

48 Konojel ri winaq xkimulij kib' che rilik.
Aretaq xkil ri xb'antajik, xetzelejik, sib'alaj
keb'isonik, keb'oq'ik. 49 Konojel ri etamaninaq
u wéch ri Jesus, xuquje’ ri ixoqib' ri tereninaq u

loq pa Galilea xekanaj kan chinaj che rilik ri xb'an
che.

Kdmugq ri Jesus

50 Te ri' xopan jun achi, José u b'i'. Are jun chke
ri ki nimaqil ri winag, utzalaj achi k'u wa'ri jikom
ranima'. >1 Ri are' are aj Arimatea, jun tinimit re
Judea. Are jun achi ri ku'l na u k'ux che reyexik
ru taganik ri Dios pa ki wi' ri winaq. Man xuk'ul
td k'u re ri are' ri kanom ri nik'iaj ki nimagqil ri
winaq chik. 52 Xopan k'u ri are' cho ri tat Pilato
chuta'ik chi kdyi' ru cuerpo ri Jesus che. 33 Aretaq
xugajsaj, xub'olq'otij pa jun manta. Xuya k'u pa
jun muqub'al ri mdja' k'o jun winaq yo'm chupam.
Rimuqub'alri' are jun pek k'otom koq cho ri ab'aj.
54 We q'ij ri' are ri vispera wa' re ri Pascua. Xaq
jub'iq’ kraj chi kachaplex ri q'ij re uxlanem.

55 Ri ixoqib' ri xeteriloq ruk' ri Jesus pa Galilea,
xkiterenej b'ik, xkil ri muqub'al. Xkilo jas ri
xb'an kan chuya'ik ri kdminaq chupam. 56 Aretaq
xetzelej b'i cho ja, xkan u b'anik k'ok'alaj taq
kunab'al. Xeuxlan k'u pa ri q'ij re uxlanem, je' jas
ri kub'ij ri Pixab'.

24
Kik'astaj b'i ri Jestis chkixol ri kdminagib'

1 Pa ri nab'e q'ij re ri semana, sib'alaj aq'ab’
xeb'e' ri ixoqib’, xeopan k'u chuchi' ri muqub'al.
Xkik'am b'i ri k'ok'alaj taq kunab'al ri kanom.
2 Xkiriq ri ab'aj wolqgotim chi apan jela' chuchi'
ri muqub'al. 3 Xeb'ok b'ik, man xkiriq td k'u ru
cuerpo ri Qajaw Jesus. 4Xkixej k'u kib', man xkiriq
taj jas kdka'no rumal ri xb'antajik. Xaq te'talik k'ut

xetak'i kieb' achijab’ chkinaqaj, ri sib'alaj kdjuluw
ri katz'iaq. 5 Xkixej k'u kib' ri ixoqib', xkipachb'a
kib' pulew. Xkib'ij k'u ri achijab’ chke: ¢Jas che
kitzukuj ri k'aslik chkixol ri kdminagib'? 6 Man k'o
td waral, xk'astaj b'i ri', —kecha chke. Chna'taj
chiwe jas ri xutzijoj kan ri Jesus chiwe aretaq k'a
k'o ri Are' pa Galilea, —kecha'. 7 Je' xub'ij wa'
chiwe: “Rajwaxik chi ri in, in ri' ri Ralk'ual ri
Diosri Qas Winag, kinjach na pa ki q'ab’ ajmakib’,
kinrip na cho ri cruz, kink'astaj k'u na b'i chkixol
ri kdminaqib' churox q'ij,” —xcha ri', —xecha chke
riixoqib'.

8 Te k'u ri' xna'taj ru tzij ri Jesus chke ri ixoqib'".
9 Aretaq tzelejem loq ke, ki petik pa ri muqub'al,
xkitzijoj chke ri tijoxelab’, xuquje' chke ri nik'iaj
kachi'l chik ronojel ri xkik'ulmaj. 10 Ri xkitzijoj ri
tzij ri' chke ri apodstoles, ru tago'n ri Jesus, e are' ri
nan Maria Magdalena, ri nan Juana, ri nan Maria
ru nan ri Jacobo, xuquje' ri jule' ixoqib' chik. 11 Ri
apostoles man xkikoj ta ri ki tzij ri ixoqib'. Xel
chkiwdch chi xaq kon taq tzij ri kakib'ij.

12Pune ta ne je ri', ri tat Pedro xwalij b'ik. Xutik
anim, xe' chuchi' ri muqub'al. Xpachi'k, xka'y koq
chupam. Xuwi ri manta xrilo. Xukajmaj k'u ri
xk'ulmatajik.

Rixk'ulmatajparib'erike’ paritinimit Emats

13 Pa we ('ij ri' e b'enaq pa ri b'e kieb' chke ri
tijoxelab'. B'enam ke pa jun alaj tinimit, Emaus
u b'i'. Kraj julajuj kildmetros u xol ruk’ ri tinimit
Jerusalén. 14 Kékitzijob'ela kib' chrij ri xb'antaj pa
Jerusalén. 15 Tajin k'u kékich'ab'ej kib', kakik'otola

taq ki chi' aretaq ri Jesus xuriq b'i rib' kuk’, xer-
achi'laj b'i junam. 16 Xb'an k'ut chi man xkich'ob’
td u wach. 17 Xub'ij k'u chke: ¢Jas ri kitzijob'ela
chb'il taq iwib' pa we b'e ri'? —Kkéacha'. ¢Jas che
kixb'isonik? —xcha chke.

18 JTun chke ri achijab’, Cleofas u b'i', xch'awik,
xub'ij che: ¢A xaq lal jun ok'owel pa Jerusalén?
Kraj ne xaq xuwi ri lal man etam té la ri xb'antaj
jela' pataqriq'ij ri', —xcha che.

19 Xub'ij k'u chke: ¢Jas ri' ri xb'anik? —xcha ri
Jesus chke.

Xkib'ij che: Are ri xb'an che ri Jesus aj Nazaret.
We achi ri' are jun q'alajisal re ru Loq' Pixab' ri
Dios, ri sib'alaj k'o u chuq'ab’ ru tzij ri xuquje’
kub'an kajmab'al. Nim k'u u b'anik cho ri Dios,
xuquje' chkiwéach ri winaq, —kecha che. 20 Xjach
k'u b'ik, xq'at tzij puwi' chi kdkamisaxik ri Are'
kumal ri ki nimaqil sacerdotes aj Israel, xuquje'
kumal ri ki nimagqil ri ga winaq uj. jXkirip k'u cho
ricruz! —kecha'. 21 Are k'uriujxqachomaj chiare
wa' ri kutor nari qa tinimit Israel. Ya xke' oxib' q'ij
kamik ri xb'an wa', —kecha che. 22 Xqakajmaj k'ut
jas ri xKkitzijoj jujun taq ixoqib' chqaxol. Aq'ab’
xeb'e' chuchi' ru muqub'al ri Jesus. 23 Man xkiriq
té chik'uru cuerpo,—kecha'. Aretaq xetzelej b'ik,
xKkitzijoj chqe chixekil dngeles ri xkib'ij chi xk'astaj
b'i ri Jesus, —kecha'. 24 Te ri' Xxeb'e' jujun chke ri
gachi'l chuchi' ri muqub'al, je' xkilo jas ri xkib'ij
ri ixoqib'. Man xKil ti chi u wéach ri Jesus, —xecha
che.

25Te ri' xub'ij ri Jesus chke: jAy, kon taq achijab'!
iMan kixkojon ta che ri ki tzijom kan ri ojer taq
q'alajisal re ru Loq' Pixab' ri Dios! 26 ;A mat

iwetam ix chi rajwaxik chi ri Cristo kuriq wa' we
k'dx ri' k'a mdjoq kénimarisax u q'ij? —xcha chke.

27Xuchaplej k'u u q'alajisaxik chkiwéch ri u tzij
ri mam Moisés xuquje' riki tzij ri ojer taq q'alajisal
re ru Loq' Pixab' ri Dios jas ri ki tz'ib'am kan chrij
ri Cristo.

28 Xenaqajin k'u che ri alaj tinimit jawije' e
b'enam wi Kke. Ri Jesus xub'ano chi je' ta ne chi naj
ri ke' wi na, man xtak'i taj. 29 Ri tijoxelab’ xkikoj ki
chuq'ab’ rech kdkanaj kan kuk', xkib'ij che: Kanaj
kan la quk'. Qajem k'u kub'an ri q'ij, kok k'u na ri
aq'ab’,—xecha che.

Xok k'u b'i ri Jesus, xkanaj kan kuk'. 30 Aretaq
xt'uyi kuk' chi' ri mesa, xuk'am ri wa. Xutewchij,
xupiro, xuya chke. 31 Te k'u ri' xyi' chke chi
xekowinik xkich'ob'uwéch. Xaq te'talik k'ut xsach
ri Jesus chkiwdéch. 32 Xkib'ila k'u ri jun che ri jun
chik: ¢A mat k'o jas xgana' pa gqanima' aretaq
xujuch'ab’ej pa ri b'e, aretaq xuq'alajisaj ru Loq'
Pixab'ri Dios ri Tz'ib'talik chqawéch? —xecha'.

33 Pa ri hora ri' xewalijik, xetzelej b'i pa
Jerusalén. Xekiriqa ri julajuj tijoxelab' ki mulim
kib' xuquje' ri nik'iaj kachi'l chik. 34 Xkib'ij k'u
chke: Qas tzij xk'astaj ri Qajaw Jesus, u k'utum k'u
rib' chuwéch ri tat Simon, —xecha chke.

35 Te ri' xkitzijoj ri xkik'ulmaj pa ri b'e, xuquje'
xkitzijoj jas xketamab'ej u wéch ri Jesus aretaq
Xupir ri wa.

RiJestus kuk'ut rib’ chkiwdch ru tijoxelab’
36 Aretaq tajin kadkitzijob'ela kib' chrij ri
xkik'ulmaj, xuk'ut rib' ri Jesus chkiwéch, xtak'i

k'u chkixol. Xub'ij chke: Chuxlan b'a' ri iwanima’,
—xcha chke.

37sib'alaj k'u xkixej kib'! Xkichomaj chi are jun
xib'inel ri tajin kékilo. 38 Xub'ij k'u ri Jesus chke:
¢Jas che kixb'irb'it pa iwanima', kub'an k'u kieb' i
k'ux? —kdécha'. 39 Chiwila ri wagan xuquje' ri nu
q'ab’ chi qas in ri' ri Jesus. Chinina', chiniwila', —
kécha'. Junxib'inel man k'o td u tijal, man k'o ta k'u
ub'aqil je'jas ri wech in ri kika'yej, —xcha chke.

40 Aretaq xub'ij wa' xuk'ut ru q'ab' xuquje' ri
ragan chkiwédch. 41 Kékaj kékikojo, kdkaj man
kékikoj taj rumal chi kikajmam kib'. Jub'iq’
kekikotik, jub'iq’ k'u kékixej kib'. Xub'ij k'u ri Jesus
chke: ¢A K'o waral jas kintijo? —xcha chke.

42 Xkiya k'u jun ch'dqap b'olom Kkéar che.
43 Xuk'amo, xutij chkiwédch. 44 Xub'ij k'u chke:
Aretaq ri in xink'oji iwuk', xintzijoj chiwe chi
rajwaxik keb'antaj konojel ri tz'ib'am chwij pa
ru Pixab' ri ga mam Moisés, xuquje' ri tz'ib'am
kumal ri O]eI' taq q'alajisal re ru Loq' Pixab' ri
Dios, xuquje' pa taq ri salmos, —xcha ri Jesus

chke.

45 Te k'u ri' xuya chke chi xkich'ob' na ri
Tz'ib'talik. 46 Xub'ij chke: Je' tz'ib'am wa' chi
kuriq na Kk'dx ri Cristo, kadk'astaj k'u na b'i chk-
ixol ri kdminaqib' churox q'ij, —kécha'. 47 Xuquje'
tz'ib'am chi rajwaxik u tzijoxik ru Tzij ri Dios
chke konojel tinimit pa ri u b'i' ri Cristo chub'ixik
chke chi rajwaxik kdkik'ex kanima', kakik'ex k'u
ki chomanik ri winaq rech kesachtaj na ri ki
mak. Are Kéchapletaj na b'i u tzijoxik wa' pa ri
tinimit Jerusalén, —kécha chke. 48 Ri ix k'ut, ix
q'alajisanelab’ chrij ronojel wa' we ri'. 49 Kintaqa

na loq pi wi' jas ri xub'ij ri Dios ri nu Tat chi
kuya na chiwe. Chixkanaj b'a’ kan pa ri tinimit
Jerusalén k'a kéyi' na chiwe riichuq'ab’ ajchikaj.

Ri Jestis kdk'am b'i chikaj

50 Te k'u ri' ri Jesus xeuk'am b'i apan chrij
ri tinimit Betania. Chila' xuwalijisaj ru q'ab’,
xeutewchij. >1 Aretaq tajin keutewchij, xel b'i
chkiwéch, xk'am b'i chikaj. 52 Xnimarisax na u
q'ij kumal chila'. Te ri' xetzelej loq pa Jerusalén,
sib'alaj k'u kekikotik. 53 Amaq'el ronojel q'ij e k'o
pa rinimalaj rachoch Dios, tajin kdkiya k'u u q'jj ri
Dios. Amén.

